
 :پێشەكی

وەسف لە سەرجەم ژانرەکانی ئەدەبدا، دوو ڕۆڵی سەرەکی دەگێڕێت  ئیستاتیکای        
 ڕوونی( بە دەقەکە، ئەم دوو ئەرکە بە  ەبەخشین ئەوەش )لایەنی چێژ بەخشین(، )لایەنی جوانی

دەردەکەوێت. کە یەکێکە لە ئەستێرە درەوشاوەکانی نێو  دائەنوەر قادر محەمەدلە بەرهەمەکانی 
ئەدەب و شیعری کوردی حەفتاکانی سەدەی رابردوو، بە لێهاتوویی خۆی بە بێ ئەوەی بچێتە 
ناو چوارچێوەی هیچ گرووپ و کۆمەڵەیەکی ئەدەبییەوە، توانیویەتی رێچکەیەکی جیاواز کە 

       و هۆنینەوەی شیعری کوردی ئەویش تەنها مۆرکی ئەوی لەسەر بێت بهێنێتە ناو نووسین
، کە بەسوود وەرگرتن لەو پیشینە و هەگبە دەوڵەمەندەی، کە دەربارەی ەشیعر(چیرۆکە)

و زمانی شار و گوندەکانی کوردستان  فەرهەنگ و فۆلکلۆر و چیرۆکە فۆلکلۆرییەکان
داڕشتنی انەی کە بەسەر گۆڕانكارییە ناوخۆی و جیهانیبەو ئاشنابوون کۆیکردبووەوە لەگەڵ 

شیعردا هاتبوو توانی ئەم ڕێچکەیە بکات بە ناوی خۆیەوە. ئەگەر چاوێك بە دیوانە 
شیعرییەکانی شاعیردا بگیڕین دەتوانین بە ڕوونی ڕەگەزەکانی چیرۆکە شیعر لە شیعرەکانیدا 

وەسف وەکو رەگەزی سەرەکی لە ناو لایەنی ئیستاتیکی بە دی بکەین ئەوە جگە لەوەی کە 
 چیرۆکە شیعرەکاندا، هەیە.

 

 : نیشانی نامەكەناو .1

 .دا -شیعرەكانی ئەنوەر قادر محەمەد چیرۆكە وەسف لە ئیستاتیکای 

 

 :سنوری لێكۆڵینەوەكە .2

ی ) زریان و ەکاندیوان كارمان تێدا كردووە، دالێكۆڵینەوەیەیانەی کە لەم يئەو بەرهەمە شیعر 
 .زیاڵە و زنار و نسار ( 

 :گرنگی لێكۆڵینەوەكە .3

لەوەدایە، كار لەسەر شاعیرێكی هاوچەرخی نێو ئەدەبی كوردی كراوە، ی ئەم لێكۆڵینەوە گگرن
كە ئەویش )ئەنوەر قادر  كە خاوەن پێگە و زمان و شێوازی تایبەتی شیعریی خۆیەتی،

محەمەد(، جگە لەوەش لەم لێكۆڵینەوەدا كار لەسەر جۆرێكی نوێی شیعری هاوچەرخی ئەم 
 .()چیرۆكەشیعرە شاعیرە كراوە،

 

 : لێكۆڵینەوەئامانجی  .4

لەم لێكۆڵینەوەدا ئامانجمان دەرخستنی توانای شاعیر )ئەنوەر قادر محەمەد(ە، لە  – 1
 . نووسینی )چیرۆكەشیعر(دا

ی وەسف لە نێو ئەو دەقە شیعرانەی كە بە چیرۆكەشیعر ئیستاتیکاڕەچاوكردنی  -2
 .هەژماردەكرێن

ژانری نوێی شیعری  چۆنێتی، سەرهەڵدان و گەشەسەندنی و باسكردن لە هۆكار - 3
 (. وەك)پەخشانەشیعر و ڕۆمانەشیعر و چیرۆكەشیعر

گەزە ەناساندنی چیرۆكەشیعر وەك ژانەرێكی نوێ ئەدەبی، دەستنیشانكردنی ڕ - 4
 .سەرەكییەكانی

 

 لێكۆڵينەوەكانى پێشتر: .5

ئەنوەر قادر جێگای ئاماژەیە کە ئەم لێکۆڵینەوەیە نابێتە یەکەمین کار دەربارەی شیعرەکانی 
بەڵکو پیشتر چەند نامەیەکی ئەکادیمی لەسەر بەرهەمەکانی شاعیر نووسراون، لەوانە:  محەمەد

)شیعرییەت لە دەقەكانی )ئەنوەر قادر محەمەد(دا(نامەیەكی ماستەرە )دلاوەر ئیبراهیم حەمە 
پێشكەشی سكوڵی زمانی، زانكۆی سلێمانی كردووە، نامەیەكی دیكەی ماستەر  (٢٠١٥)ساڵەح(

كە )ئاوارە فەرەیدون ،ەقئاوێزان لە شیعرەكانی )ئەنوەر قادر محەمەد(دا(بەناوی )د
پێشكەشی سكوڵی زمانی زانكۆی سلێمانی كردووە.)سۆران مامەند عەبدوڵڵا( (٢٠١١)قادر(

نامەیەكی ماستەری بە ناونیشانی )نۆستالۆژیا لە شیعری هاوچەرخی كوردیدا بە نمونەی 
پێشكەشی (٢٠٠٩)نوەر قادر جاف" و "سەباح ڕەنجدەر"( شیعرەكانی "عەبدوڵڵا پەشێو " و " ئە

بەڵام بەجیاوازتر لە سەرجەم ئەو لێکۆڵینەوانەی كۆلێژی زمانی زانكۆی سەلاحەددین كردووە. 
پێشوو، لەم لێکۆڵینەوەدا هەوڵدراوە، کە کاریگەری ژانری چیرۆک لەسەر شیعرەکانی شاعیر 

کە ڕەگەزەکانی شیعری تێدایە و هاوکات بخەینەڕوو، کە بە ژانری چیرۆکەشعر دەناسرێت، 
 لەگەڵ ئاماژەکردن و دەست نیشانکردنی ڕەگەزەکانی چیرۆکە، لەو چیرۆکەشیعرانەدا.

 

 : گرفتی نووسینی نامە .6

لە  لەسەر )بونیادی وەسف لە چیرۆكەشیعردا(کەمی سەرچاوەی پیویست بە زمانی کوردی 
ن ئەكادیمی كە لەپەنجەی دەست تێپەڕ ناكەسەرەڕای چەند لێكۆڵینەوەیەكی هەمان کاتدا 

بۆیە بۆ توانا ئەدەبییە بەرزەی ئەنوەرقادر محەمەد دراوەتەوە، لەو كەمترین ئاوڕ 
 .بەدەستخستنی سەرچاوە کاتێکی زۆرمان پیویوستبووە

 

 :ڕێبازی لێكۆڵینەوە .7

 .كراوە پەيڕەو و شیكاری ( ) وەسفی بۆ ئەنجامدانى ئەم لچكۆڵينەوەيە، رێبازى

 

 پەيكەرەى لێكۆڵينەوەكە: .8

لە تەوەرى  تەوەر لە خۆ دەگرێت، چوارئەم نامەيە لە سێ تەوەر پێكهاتووە. بەشی یەکەم كە 
يەكەمدا زاراوە و چەمكى ئيستاتيكامان خستووەتەڕوو. لە تەوەرى دووەميشدا باسمان لە 

ئەركى وەسف لە دەقى  زاراوە و چەمكى وەسفدا كردووە. تەوەرى سێيەميش تايبەتە بە
 خراونەتەڕوو. جۆرەكانى وەسف ئەدەييدا. لە تەوەرى چوارەميشدا

بەشى دووەميش هەر لە سێ تەوەر پێكهاتووە. تەوەرى يەكەم تايبەتە بە زاراوە و چەمكى 
ژانرە ئەدەبييەكان. لە تەوەرى دووەميشدا تيشكمان خستووەتە سەر مێژووى ژانرە 

ەميشدا باسەمان لە چيرۆكە شيعر كردووە وەكو ژانرێكى ئەدەبيى ئەدەبييەكان. لە تەوەرى سێي
 ئاوێتە.

نامەكەش كە بەشێكى پراكتيكييە، لە چوار تەوەر پێكهاتووە. لە تەوەرى ی يو کۆتا بەشی سێیەم
مان خستووەتەڕوو. بەرهەمەکانی شاعیرئەزموونى شيعريى و ژیان و  کورتەیەک لە يەكەمدا،

وەسفى رەگەزەكانى )كەسێتى و شوێن( و شيكردنەوەيان لە  تەوەرى دووەميش تايبەتە بە
چيرۆكە شيعرييەكانى شاعيردا. تەوەرى سێيەميش تايبەتە بە ئيستاتيكاى وەسف لە 
رەگەزەكانى )گێڕانەوە، ديالۆگ، مۆنۆلۆگ، فلاشباگ( و شيكردنەوەيان لە چيرۆكە 

لە بونيادى وێنەى شيعرى  شيعرييەكاندا. تەوەرى چوارەم و كۆتاييش تايبەتە بە رۆڵى وەسف
 و زمانى شيعرى لە چيرۆكە شيعرييەكانى شاعيردا. 

لە  لەگەڵ پوختەیەك ،ڕوومان خستووەتەدا ئەنجامی بەدەستهاتووی لێكۆڵینەوەكەيلە كۆتای
و ئاماژەمان بەو سەرچاوانە داوە کە لە بە زمانی عەرەبی و زمانی ئینگلیزی  لێكۆڵینەوەكە
 سوودمان لێبینیون. دالێکۆڵینەوەکە

 بەشی یەکەم: زاراوە و چەمکی ئیستاتیکا و وەسف.

 : ستاتیكازاراوە و چەمکی ئ م :ەیەکتەوەری 

 زاراوەی ئیستاتیکا: 

وشەی )ئیستاتیكا ( وشەیەكە زیاتر لە واتایەك لەخۆ دەگرێت،ئێستا وەك چەمكێك سەیر        
ئەم گۆڕانەیش بەپێی ، بنەما و پێورەكانیدا هاتووەدەكرێت كە گۆڕانی بنەڕەتی بەسەر 

هەرچەندە وشەی ئیستاتیكا وەك زاراوە لە ، بەرەوپێش چوونی سەردەمەكان بەردەوام دەبێت
بەواتای دركپێكردنی  (asthetikos) وشەیەكی كۆنی یۆنانییەوە هاتووە)) وشەی یۆنانی

یان بەزمانێكی ، هەستەكیبەواتای خاڵی دركپێكردنی  (asthetca) هەستەكی بۆ وشەی
 ، وەرگیراوە(esthetique) ئەم وشەیە لە ڕەچەڵەكی زاراوەی  ،سادەتر شتی هەستپێكراو

-1750ئەمڕۆ لە تەواوی زمانە ئەورپیەكان بەكاردێت و سەرهەڵدانیشی بۆ ساڵانی)
فەیلەسوفێكی ئەڵمانی ئەلیكساندەر بۆمگارت لە كتێبێكدا،هەر بەم ناوە  ،(دەگەڕێتەوە1758

(  واتە هەرچەندە بنەچەی وشەكە دەگەڕێتەوە بۆ زمانی 37 ،2008ەكاریهێناوە(()ئەحمەدی،ب
-1714گریكی بەڵام )) زۆربەی بۆچونەكان كۆكن لەسەر ئەوەی كە)ئەلیكساندەر بۆمگارتن()

()د. كەمال میراودەلی 2009،20، بەكارهێناوە(()مستەفا، دا (aesthetic) (ز.لە كتێبی1764
وفی ئەڵمانی )بۆمگارتن (یەكەم كەس بووە كە وشەی )ئیستاتیكا(ی لە دەڵێت )) فەیلەس

 ،(2005،120، (ی ز.نووسیویەتی و بەكاریهێناوە (()میراودەلی1735كتێبەكەیدا لە ساڵی )

بەڵام زۆربەی ، ون لەمەڕ دیاكردنی دەقیقی ساڵەكەیوواتە سەرەڕای جیاوازی بۆچ
رتن( یەكەم كەس بووە زاراوەكەی بۆ ئەو )بۆمگا ،  بۆچوونەكان ئەو ڕاستەیە دەسەلمێنن

ئێستا چەمكەكەی پێدەناسرێت )) بۆمگارتن لە كتێبەكەیدا باسی    ،مەبەستە بەكار هێناوە
بەڵام بۆ قسەكردن  (2007،53، مەسەلەكانی چێژی هونەری و پێكهاتەكانی دەكات (()كەریم

بێگومان ئەو ، ێنەوەلەسەر چەمكی)جوانی ( توێژەران بۆ مێژووی پێش )بۆمگارتن( دەگەڕ
 .بە تایبەت )سوكرات( ، یۆنانیەكان دەبێت گەڕانەوەش بۆ لای فەیلەسوفە

  ڕەوشتی چاك دەكردەوە  لە بۆچوونەكانیدا جەختی لەلایەنی  ئاشكرایە هەمیشە سوكرات
 واتە هەمیشە هەموو جوانییەكی دەبەستەوە ژیان لە جیهانی ئایدیال دا، وەك نمونەیەك بۆ

یاخود ئەو جوانیە دەبێتە هۆی پەیڕەوكردنی ، ئایا ئەو جوانییە سوود بەخشە یان نەبەوەی كە 
ئاكاری باش بۆ دابینكردنی ژیانێكی ئاسوودە و لانیكەم كۆپی ئەو جۆرە ژیانەی كە لە جیهانی 
باڵا هەیە.بەڵام جەوهەری بۆچوونی سوكرات لەمەڕ بابەتی ئیستاتیكا لە دیالۆگی نێوان 

كاتێك سوكراتی مامۆستا پرسیار دەرباری جوانی ، )گیپی (  رەكەیسوكرات و خوێندكا
 دەكات))سوكرات یەكەم كەس بوو كە پرسیاری كرد : ئایا جوانی چییە؟!

ئەو پرسیارەی یەكێك لە قوتابییەكانی خۆی )گیپی (كرد،ئەویش لەوەڵامدا كۆمەڵێك شتی  
..هتد.لەبەرامبەردا سوكرات شیعر،پەیكەر.، ئافرەت  ،دەریا، جوانی بۆ ژمارد وەك :درەخت

بەڵكو پرسیویەتی  ، سیووە شتە جوانەكان كامانەنرسەرنجی گیپی بۆ ئەوە ڕاكێشا كە ئەو نەیپ
 .(2005،185جوانی وەك ماهییەتێكی گشتی چییە ؟(()سەعید،

دەستنیشانكردن و ، واتە ئەوەی تا سەردەمی سوكرات زیاتر گفتوگۆی لەبارەوە دەكرا
ناشیرین ( بوو،بەڵام سوكرات لەسەر خودی ئەوەی جوانی  -و ناجوان جیاكاردنەوەی )جوان 

 سوكرات خۆی لەوەڵامی ئەو پرسیارەدا دەڵێت: چییە پرسیاری كرد و كردی بەبابەتی گفتوگۆ.

، ان یان هەزاران شتەوە بەسترابێتەوە وەك :ئەسپدی سیفەتێكی تایبەت نییە كە بە سە)) جوان 
وو ئەمانە جوانن بەڵام لەسەر هەموو ئەمانەوە جوانی خۆی درەخت  خەڵك ...هتد.ڕاستە هەم

 .(2009،43بە جوانی بەرز یان جوانی باڵا یان جوانی یەزدانی ناوی بردووە(()مستەفا، ، هەیە
واتە بە بۆچونی سوكرات هەموو جوانیەكان كۆپی جوانییەكی جاویدان و نەمرن كە ئەو بە 

جوانی دەبێـت شتێكی باش و  ،ی لەوە كردووەجوانی یەزدانی ناویبردووە،هەمیشە پێداگیر
هەروەها )ئەفلاتۆن(یش،وەك .واتا پێی وابووە جوانی لە شتی بێ سووددا نییە، بەكەڵك بێت
بە بۆچونی ئەم فەیلەسوفەیش جوانی لە كاری  ، جوانی دەبەستێتەوە بە چاكەوە، فەیلەسوفێك

 خراپدا نییە،واتە هەرشتێك خێری تێدا نەبێت بە جوان دانانرێت،با شتەكە خۆیشی جوانبێت. 

پاش ئەوەی داوای سڕینەوەی چەند دێڕێك لە )ئەلیادە و ، ەكەیدا( كۆمار)ئەفلاتون لە 
ی تریش دەكەین توڕە ئۆدیسا(ی ) هۆمیرۆس( ئەكات،)) داوا لە هۆمیرۆس و شاعیران

نەبن،چونكە لابردنی ئەو شیعرانە لەبەر ئەوە نییە ئەم شیعرانە جوان نەبن، لەوانەیە زۆر 
جوانبن،بەڵام شیاوی ئەوە نین منداڵان و ئەوانەی دەیانەوێت بە بێ ترس لە كۆیلایەتی و مردن 

 .(81-2010،80، بژین،بیبیستن(()ئەفلاتۆن

ی پەروەردەی دەخاتە پێش لایەنی ئیستاتیكای شیعرەوە،واتە وەك دەردەكەوێت ئەفلاتۆن لایەن 
ئەوە نەبوونی باشترە لای ، هەچەند شیعرەكە جوانبێت بەڵام گەر نەتوانێت سودێك بگەیەنێت

ئەفلاتۆن. بەڵام دواتر بەپێی بەرەوپێشچوونی دونیا و گۆڕانی سەردەمەكان ئەم بۆچوونە بە 
وەكانی تایبەت بەجوانی تەنها لە سنوری )چاكە و لێكۆلێنە، تەواوی گۆڕانكاری بەسەرداهات

نەمایەوە))ئیستاتیكا لە بنەڕەتدا گرنگی بە بنەما و كێشە تیۆرییەكانی جوانی ، خێر(دا

شتی جوانی و بەهای جوانی و ئەزمونی جوانی و و،بەتایبەتی لێكۆڵینەوەی كێشەی سردەدات
پاشان . (2009،25ۆدەگرت(()مستەفا،ە لە خڕاستی لە لایەكەوە و جوانی و خێر لە لایەكی ترەو

لەگەڵ پەیدابوونی ڕێبازە ئەدەبییە نوێیەكان،وەك چۆن بەشێكی زۆری دەستور و بنەماكانی 
بە هەمان شێوەش بابەتی ئیستاتیكا گۆڕانكاری ڕیشەی ، دەقی ئەدەبی گۆڕانكاری بەسەرهات

 بەخۆیەوە بینی و بەرەو وردبوون و پارچە پارچەبوون چوو.

انی لە ئیستاتیكای هاوچەرخدا جێگای كەمتر گرتووە لەچاو ئیستاتیكای ))چەمكی جو
تەقلیدی،چونكە تەنها یەكێكە لەو دیاردانەی كە لەناو سنوری باسی هونەریی و ئەزموونی 
ئیستاتیكا بەگشتی باسی لێوە دەكرێت،وەك پەیوەندی ڕووخسار  و ناوەڕۆك یان پرۆسەی 

واتە ئەوەی لە نێو دەقی   .(2008،69...هتد( )حسێن،هونەریی داهێنانی هونەریی،یان خەیاڵی
بابەتێكی  باسكردن نەبوو لە شتێك یان، جەختی لەسەر دەكرایەوە ترئەدەبی هاوچەرخدا زیا

جوان یان ناشیرین بۆ مەبەستی چاكە یاخود خێر،بەڵكو گرنگیدان بوو بەخودی جوانی لە دەقە 
اتیكای وەسف و زمانی شیعری ئەدەبییەكەدا ئەوەش لەڕێگەی وێنەی هونەری و ست

...هتد.بەجۆرێك گرنگیدان بە پەیام و مەبەست لە نێو هەندێك ڕێبازی ئەدەبیدا بەڕەهایی 
بۆچوونی پەیڕەویكەرانی  فەرامۆشكرا،وەك )ڕێبازی سوریالیزم و ڕێبازی دادایزم ..هتد(كە بە

نابێت ببێتە ئامرازێك بۆ گەیاندنی مەبەستێك،بەڵكو خودی ئەدەب خۆی  بڕێبازە،ئەدە ئەم
مەبەستە و ئامانج لێی گەیاندنی جوانییە.بۆ چەمكی )هونەر بۆ هونەر( سەردەمانێك درووشمی 
سەرەكی ئەو ڕێبازانە بوو،بەڵام دواجار لەبەرئەوەی كە ئەدەب خۆی هەڵقوڵاو ی نێو 

ت،دەبێت ئامانج و پەیامێك هەڵبگرێت،بەڵام بە كۆمەڵگەیە و بۆ كۆمەڵگەیش دەنووسرێ
ڕەچاوكردنی بەرزیی لایەنی هونەری دەقەكە و فەرامۆش نەكردنی لایەنی ئیستاتیكی دەقە 
ئەدەبیەكە،یەكێكیش لەو ڕەگەزانەی كە دەبێـت بە كۆڵەكەی سەرەكی پێكهێنەری ئیستاتیكای 

كارێك بۆ گەیاندی پەیام دەق )وەسف(ە،بۆیە گرنگە لایەنی )ئیستاتیكی وەسف( وەك هۆ
 .لەلایەك و بەخشینی چێژ بە دەقەكە،لەلایەكی دیكەوە باسی لێوە بكرێت

ڵا ادەكرێت وەسف وەك دەروازەیەكی سەرەكی و پەنجەرەیەكی و ستاتیكا :چەمکی ئی
سەیربكرێت لەبەردەمی شاعیردا بۆ پیشاندانی خەیاڵ و بیر ومەبەستی خۆی لە 

ئەوەش لەڕێگەی وەسفكردن و وێناكردنی بیرۆكەكانی بۆ  ،ەیەكی هونەری بەرزداوچوارچێ
))دەتوانین بڵێین ئەوەی  زانست و فەلسەفە دەیانەوێت لە چوارچێوەی یاسا  .خوێنەر و وەرگر

شیعر و چیرۆك ، هونەر و ئاین لە ڕێگەی وێنەوە پێمان دەڵێن، و ڕێسادا پێمان بڵێن
نن،كاریگەرییە ەنی خۆیان بە وەرگر دەگەیو...هەمویان لەڕێگەی وێنەوە بیرۆكە و داهێنانەكا

بەڵام ئایا دەكرێت وێنەی .(2012،33ەجێدەهێڵن(()میراودەلی،هەستی و نەستییەكانی خۆیان ب
هونەری بچنرێـت،بە بێ ڕەچاوكردنی لایەنی ئیستاتیكی وەسف ؟؟بێگومان نەخێر! چونكە ئەوە 

ە چوارچێوەیەكی هونەریدا وەسفەكە قسەیەكی ئاسای بە جۆرێكی نوێ و وێنەیەكی نوێوە ل
 .نوێ بنیاد دەنێـتەوەسەرلە

بڵێین وەسف وەك پێكهاتەیەكی بنەڕەتی بینای دەقی چیرۆكەشیعر ڕۆڵی فراوانی  کرێتبۆیە دە 
هەیە لەنێو چیرۆكەشیعرەكانی )ئەنوەر قادر (دا، واتە ئەگەر بە وردی بڕوانییە دەقە 

اتیكی پانتاییەكی فراوانی لە نێو شیعرییەكانی ئەوە دەبینین وەسف وەك ڕەگەزێكی ست
، چیرۆكەشیعرەكانیدا گرتووە.ئاشكرایە جۆر و ئەركی وەسف لە نێو دەقی ئەدەبیدا زۆرن

هەریەكە و لە جێیەك و بۆ مەبەستێكی تایبەت بەكاردەهێنرێت.بەڵام دواجار هەموویان دەبن بە 
هونەری بە دەقە و ێدانی زیاتری سیمایەكی ئیستاتیكیهۆكارێك بۆ زیاتر چێژبەخشین و پ

ێكی جیاواز هەریەكێكیان و بە ئامانج ،ئەدەبیەكە.لێرەدە چەند جۆرێك وەسف دەخەینە ڕوو
ەڵام لە كۆتایدا بوونی ئەم وەسفە هونەریانە سیمای ستاتیكی و چەشەی بشاعیر بەكاریهێناون .

 .ئەدەبی زیاتریان بە دەقەكان بەخشیووە

 

 : ی وەسفو چەمک زاراوە تەوەری دووەم:

 زاراوەی وەسف -

بەهەمان  ، بەت بە خۆیەتیوەیەك هەڵگری واتا و چەمكێكی تایئاشكرایە هەموو زارا        
ڕووی  لایەنی چەمكێكی واتایی،  كە ئەویش خستنەبارگاوییە بە ، شێوە زاراوە )وەسف (یش
بە مەبەستی تێگەیشتنی زیاتر و فراوانكردنی ئاستی دنیابینی ، زیاتری بابەتی وەسفكراوە

زاراوەی .لەو بابەتەی وەسفكراوە، ولێكدانەوە و ڕۆچوونی پتری خوێنەر یان بینەر یان گوێگر
بۆ هەمان واتا و مەبەست بە كاردێت، كە لە زمانی عەرەبیدا ، وەسف لە زمانی كوردیدا

بەڵام لەزمانی كوردیدا وشەكە گۆڕانێكی فۆنەتیكی بەسەردا هاتووە و لەسەر ، ردێتابەك
وشەكە لە )وصف( گۆڕاوە و كراوە بە  ، ەگەڵ زمانی كوردی بەكاردێتشێوازی گونجاو ل

)وەسف(، یان هەندیكجار وشەی )پەسن ( یان )وەسپ( یش بەكاردەهێنرێت . لە فەرهەنگی 
–پەسەند -)خاڵ(ی )شێخ محمدی خاڵ (دا لە بەرامبەر وشەی وەسف وشەی ))پەسن  

)   (.هەروەها  لە فەرهەنگی2005،79 ،پەسندان ( بە واتای ستایشكردن و مەدح كردن(( )خاڵ
 -وە)) پەسندانەبەم جۆرە وشەی وەسف لێكدراوەت، مامۆستا هەژاریش دا، هەنبانەبۆرینە (ی

(، 1369،121هەڵبژاردن (() هەژار، ، بەچاك زانین–مەحت كردن   یان پەسندكردن ، تاریفكردن
باشە بە و وەسفكردن یان ستایشپەسندان(هەر بەواتای  -واتە لە هەموو بارێكدا وشەی) پەسن

  .باسكردن هاتووە

 : وەسف لەڕووی زمانەوانییەوە_  زاراوەی 

خاڵیی نییە لە بەشداری پێكردنی  ئەدەبی یدەمی ئێستادا، لێكۆڵینەوەبێگومان لە سەر       
كە جێپەنجەی بواری  ، ێین كەم توێژینەوەی ئەدەبی هەیەڵەنی زمانەوانی، یاخود دەتوانین بلای

زمان  ،تەنانەت چەندین ڕێبازی لێكۆڵینەوەی ئەدەبی نوێ پەیدا بووە، زمانەوانی پێوەدیار نەبێت
نكە زمان كەرەستەی سەرەكی چو، دەكات بە بناغەی سەرەكی لێكۆڵینەوەی ئەدەبی

واتە بۆ باشتر تێگەیشتن و جوانتر شیكردنەوەی دەقە ،  هێنانی دەقی ئەدەبییەبەرهەم
یان ، دەبیەكان پێویستە بگەڕێینەوە بۆ كەرەستە زمانییەكان.)وەسف (بەواتای ستایش كردنئە

ئەگەر  .باسكردن و ڕونكردنەوە لەسەر ناوێك یان جێناوێك یان كارێك یان كەسێك ... هتد
بەڵام ، وەسفەكە بۆ ناوێك یان كەسێكی یان جێناوێك بوو ئەوە دەبێتە هاوەڵناو )ئاوەڵناو(

یان كاتێك بووئەوە دەبێتە هاوەڵكار)ئاوەڵكار( و یان شوێنێک ێك یان ڕووداوێك ئەگەر بۆ كار
 .وەسفی كارەكە دەكات

ئاوەڵناو یان هاوەڵناو لە كورتترین و سادەترین پێناسەدا وشەیەكە یان فرێزێكە كە  ئاوەڵناو :
ەی پێش ناوەك رەس بەمەبستی تیشك خستنە، هاوەڵی ناوێك یان جێناوێك یان هاوەڵناوێكی ترە

ئەوەیش ،  دێت، خۆی یان زیاتر ڕوونكردنەوەی جۆر و شێواز  و ڕەنگ و قەبارە ...هتد
 ،ئاوەڵناو ، كەناوەكەی پێشخۆیەتی زیاتر دەناسێنێت وەسفكراوەكە، لەڕێگەی وەسفكردنییەوە

واتە ئەگەر ناوەكە ناڕوونییەك یان ، ی ناو دانراوەركاری  وەسفكردنە وەك تەواوكە
ئەوە لە ڕێگەی وەسفەوە واتاكەی ، ناتوانێن خوێنەر تێبگەیەنێت، وەبەهەرجۆرێك بو

ئاوەڵناو ، تەواودەكرێت و زانیاریەكە دەگات بەخوێنەر .لە لێكۆڵینەوە نوێیەكانی زمانەوانیدا
لە ڕووی واتای وشەكانەوە )) واتای وشەكانی زمان بریتیە ، بەهاوشانی)ناو و كردار ( دانراوە

بۆ نمونە ، نێوان وشەكان وەكو هێمایەك لەگەڵ دنیای دەرەوەیان لەتێڕامان لە پەیوەندی
، كردارەكان واتای) ڕوودان( دەگەیەنن، شوێن ...تاد (دەگەیەنن ، شت ، )ناوەكان( واتای )كەس

، پەسنی ناوێك یان جێناوێك ئەكەن (( )عەزیز ، ئاوەڵناوەكان واتای )پەسن(یان تێدایە
2016،43.) 

ئەمیش تەنها بۆ مەبەستی ، شێوەی ئاوەڵناو ئاوەڵكار )ئاوەڵفرمان( بەهەمان ئاوەڵكار :
ئاماژەپێدان و ڕونكردنەوەی چۆنێـتی ڕووداوەكە یان كێشە و یان شوێنی و كاتی ڕووداوەكە 

بەكار ، ، یان بەهێزیا فەرمانێكی بێهێز، یا ڕاناوێ ، دێت .))واژەیەكە یا بۆ وەسفی ناوێك
چونكە ، تێڕوانینێكی  ڕێزمانیانەیە، بۆكردەی وەسف ە( ئەم2014،120، ئەهێنرێت(() ئەمین

هیچ لە پێكهاتەی ،  ئەگەرئاوەڵناو و ئاوەڵكاریش لەنێو ڕستەدا نەبن، لەڕووی ڕێزمانییەوە
 : ڕێزمانی ڕستەكە كەم نابێت، بۆ نمونە ئەگەر بڵێین

 ئاوەڵكار   خوارد: جوانئارس سێوەكەی 

  ئاوەڵناو      ی خوارد :  جوانئاری سێوێكی 

وەك دەبینی لەڕستەی یەكەمدا )جوان( ئاوەڵكارە و وەسفی چۆنێتی كرداری خواردنەكە 
 هەروەها لە ڕستەی دووەمدا)جوان( شێوە و جۆری سێوەكەی بۆ ڕوونكردوینەتەوە، دەكات

، ...بەڵام دەگونجێت لە هەردوو ڕستەكەدا  )جوان ( لا ببەینواتا وەسفی جۆری سێوەکە  دەکات
،بەڵام بێگومان بوونیان لە بێ ئەوەی لەڕووی زمانەوانی و ڕێزمانییەوە هیچ تێك بچێت بە

دا ئاستی بینین و تێگەیشتنی ئێمەی لە ڕووی چۆنێتی خواردن و جۆری سێوەكەمان ەڕستەك
بەڵام ئایا دەكرێت وەسف لەنێو دەقی ئەدەبی لاببەین؟ ئایا دەكرێت دەقێكی ، بۆ ڕوون دەكاتەوە

توانێت ین بە بێ وەسف ؟ بێگومان نەخێر...دەقی ئەدەبی بە بێ وەسف هەرگیز نائەدەبی بنووس
پەیام و مەبەستەکەی وەک پێویست بگەیەنێت، جگە لەوەش بەبێ وەسف دەقی ئەدەبی 

 بەتەواوی لە چێژ و جوانی و ئیستاتیکای خۆی لە دەست دەدات.

 

  :  چەمكی وەسف_ 

ان و پێشكەوتنی سەردەم و ڕئەدەبدا لەگەڵ گۆ سف لەنێو كایەیبێگومان چەمكی وە         
، دانەبڕاو و هاوبەش لە ژیانی مرۆڤپێدانی زیاتری ئەدەب وەك بەشێكی دا خەگرنگی و بای

وەسف وەك بنەما و پایەیەكی سەرەكی لە نێو دەقی ئەدەبیدا لە گەشەسەندن و بەرەوپێش 
تەنها وەك ڕەگەزێكی لاوەكی یان چونكە ئاشكرایە كە بابەتی وەسف پێشتر ، چوون نەوەستاوە

وەك لەم  پێناسەی ) قدامە ، بەشێك لەبابەتی جوانكاری و هونەرەكانی  ڕەوانبێژی سەیركراوە
ئەوەی لە نێوان دووشتدا ڕوودەدەن یاخو ، دەڵێت : )) باشترین لێكچواندن ئەوەیە ، بن جعفر(دا

ەم لێكچوونی سیفاتانەیش تا ڕادەی  ئ، هەیە، سیفاتە هاوبەشەكانیان زیاتربن لە جیاوازیەكانیان
یاخود باسكردنی شتێك و ئەو  بارودۆخە و شێوانەی كە ، یەكگرتن لێك نزیك دەبنەوە

بابەتی وەسف ، لای ڕەخنەگرانی كۆنی عەرەب، ( واتە1948،70دەیانگرێتە خۆ()ابن جعفر،
بی عەرەبی وەسف ڕەخنەگرانی ئەدە لای بەڵام دواتر.گرێدراوە بە بابەتی ڕەوانبێژی)بلاغە(ەوە

ئەوە خۆی لەخۆیدا یەكێكە لەئەركە  ،وەك هۆكارێك بۆ بەخشینی زانیای تەماشاكراوە
لەسەر ، گەیاندنی وێنەیەكی زەینییە، سەرەكییەكانی وەسف))ئامانج لە بەكارهێنانی وەسف

 .( 1979،238، / وهبةالمهندسەر (( )نبەخوێ، دیمەنێك یان كەسێك یان هەستێك

وەك كۆڵەكەیەكی سەرەكی  بابەتی جوانكاری وەسفیان دا هەر ڕەخنەگران  ئەوش بەڵام لەگەڵ
، ڕەوانبێژی لێكداوەتەوە )) تێڕوانینێكە لە گۆشەنیگای لایەنی بینراوی شتەكانی دەوروبەرمان

(  واتە لێرەدا وەسف وەك  107، 2004، یاخود باسكردنی شتەكانە بەشێوەی وێنەیی(( )قاسم
هەندێكجار وەسف وەك هۆكارێك بۆ كورتبڕی  .ارییەك پێناسەكراوەی زانینهۆكاریك بۆ گەیاند

وەش خۆی ئە ،و گەیاندنی زانیاریەك بەكاردێت بە كەمترین وشە یان كەمترین قسە و دەبڕین
واتە   ئەویش جۆرێكە لەدەربڕینی هونەری ، دەبینێتەوەوخواستن دا  لە چوارچێوەی ئیدیۆم

وەسف دەبێتە هۆكارێك و دەخرێتە ، پەیوەندییە زمانییەكانوەسف هونەرێكە لە هونەرەكانی 
خزمەت پیشاندانی ڕووداوێك )المشهد ( یان كەسێك یان گوزارشت دەكات لە هەڵچوونی 

بێت بۆ پیشاندانی دەقاودەقی  دەروونی و پەرچەكرداری كەسێك.یان دەكرێت وەسف هۆكارێك
ان بیسەر لەكاتی بیستنی وەسفەكەدا، ی، خوێنەر لەكاتی خویندنەوەیدا ، شتێك لە ڕێی وشەوە

هەستبكات بە چاوی خۆی ئەو ڕووداوە یان ئەو كەس و شتەی بینیوە كە بۆی وەسف 
 .دەكرێت

دەتوانین وەسف بەسەرەتای گەشەكردنی بیری مرۆڤ لێكبدەینەوە بۆ توانای تێگەیشتن و 
قۆناغێك لە  لەبەر ئەوەیە كە لە زانستی كۆمەڵناسیدا، وێناكردنی شتەكانی دەوروبەری

تێیدا مرۆڤ بۆ پێناسەكردنی  كە قۆناغەكانی ژیانی مرۆڤایەتی بە قۆناغی وەسفكاری ناسراوە،
ەی وێنەوە وەسف و گوزارشتی بەوەش لە ڕێگ، وەكێشايانى وێنە دەوروبەرى خۆىشتەكانی 

)ئۆگست كۆنت( دامەزرێنەری  ))، بینیویەتی یان دەیەوێت بەدەستی بهێنێت ،كردووە لەوە
 :قۆناغەدا ڕۆیشتووە  ، دەڵێت: بیری مرۆڤایەتیی بەم سێ تیی كۆمەڵناسیی نوێزانس

ا. قۆناغی هەستگەرایی، بە قۆناغی وەسفیش دەناسرێت كە تیایدا پشتی بە هەستەوەرەكان      
 .بەستووە

ب. قۆناغی لێكۆڵینەوە، بە قۆناغی بیركردنەوەی ڕامانگەریی فەلسەفیانەش ناودەبرێت،      
 .و...تاد و ژیان و هۆكاری زۆرێك لە دیاردەكانی وەك مردن ەیە لە ماكلێكۆڵینەو

، پ. قۆناغی ئەزمونگەریی زانستیی، بە قۆناغی شیكردنەوەش دەناسرێت.)حسەین    
،  قۆناغی هەست گەرایی بە قۆناغی وەسفكاری دانراوە، وەك لێرەدا دەردەكەوێت( 2007،99

، دا هەستەكان زاڵن بەسەر ئەقڵ و لۆجیكدایتێئەوەش گوزارشتە لەوەی كە وەسف بابەتێكە 
زۆرجار لە لاسایكردنەوە و وەسفكردنی شتەكاندا مرۆڤ توشی كورتهێنان یان زیادەڕۆیی 

بۆیە دەبینین مرۆڤی قۆناغەكانی سەرەتای مرۆڤایەتی لەوەسفكردنی شتەكانی ، دەبێـت
ئەمەش ، یان كردووەزیادەڕۆییەكی یەكجار زۆر، دەوروبەریاندا یان ڕووداو وكەسەكاندا

ڕەنگدانەوەی هەبووە لەسەر ئەدەب بەگشتی و ژانرەكانی ئەفسانە وداستان بەتایبەتی.بۆئەوەی  
لەم بارەیەوە )ڕۆلان بارت ( دەڵێت )) ، خۆی لەدەست نەدات یقێكی ئەدەبی چێژوەك دە

ەو چێژە ئ، ستكردنی چێژی دەقداووەسف بە یەكێك لەو ڕەگەزانە دەبینێـت كە ڕۆڵی هەیە لە در
ەستی لە ڕێگەی خوێندنەوەی چیرۆكێك بەد ،وەسفییەش تایبەت و جیادەكاتەوە لە چێژێك

 .(99ـ1973دەهێنێت(( )بارت،

كاری وەسفكاریش هاوشێوەی ، ی شتە بینراوەكان نییەووڕبێگومان وەسف تەنها بۆخستنە 
ڵكو وەسف بە، كاری فۆتۆگرافەرێك نییە چی بینی وەك خۆی بیگێڕێتەوە یان بینووسێتەوە

دەتوانێت پەی بەجیهانی ناوەوەی مرۆڤ ببات و ببێتە چرایەك بۆ ڕۆشنكردنەوەی ناخ و 
بۆیە وەسف بەم جۆرەش پێناسە ، ستنی هەست و دۆخی دەروونی كەسی وەسفكراورخدە

كراوە  )) شێوازێكی داڕشتن ئامێزە باسی ڕووكاری هەستیی و نا هەستیی وەسفكراو دەكات 
چاو دیدە دەدوێنێ، هەڵگری كۆمەڵێك مانا و دەلالەتی ، ڕەنگێكی وێنەگرتنە، و دەیخاتە بەر دیدە

پێشبینی ، زانیار لەسەر بابەت وشت وكارەكتەر و شوێن دەبەخشێت، سەربەخۆیە لە ناو دەقدا
دەكات و مەیلی چاوەڕوانی و بەردەوامبوون  و بەدواچوون لای خوێنەر دەوروژێنێ 

 ( . 2008،20، (()عوسمان

وەسف  وەك چەمك بابەتێكی گشتگیرە و توانای ئەوەی هەیە زانیاری لەسەر هەموو كەواتە 
ژیانی هەر لە سەرەتای  ،ئەو شتانە بگەیەنێت كە بینراون یاخود نەبینراو و پێشبینیكراون

 وەسفكردنی شتەكان و ڕووداوەكانی دەورووبەری ڕاهاتووە. مرۆڤایەتییشەوە مرۆڤ لەگەڵ
بێگومان  ناوە.كارەكانی بەكارهێ و سانكاریی پێڕاگەیشتنی ئیشوەسفی وەك ئامرازێك بۆ ئا

یاخود ، چەند بنەمایەكی دیاری كراوی هەیە، وەسفیش وەك هەر ڕەگەزێكی دیكەی ئەدەب
لە وەسف لەنێو قسەی ئاسایی ، دەتوانین لە ڕێگەی چەند بنەمایەكەوە وەسف لە دەقی ئەدەبیدا

هەروەها ،مەبەست و ئامانجی نووسەر تێبگەینلە ، لەو ڕێگەیەوە ڕۆژانە جیا بكەینەوە و
 هەروەها  دان لەسەر بابەتی وەسفكراو،گەواهیوەسف دەبێـتە هۆی بڕیاردان یان هەندێکجار 

بەڵام گرنگ ئەوەیە كە خوێنەر لە ، وەسفكەریش دەبێتە گەواهیدەر لەسەر بابەتی وەسفكراو
ی وەسفكەر ئاشنا دەبێت وەناوەەر بە دنیای نوێخبەتی وەسفكراوەوە ڕێگەی خوێندنەوەی با

شێوەی زیندانە، ئەوە تەنها هاو كە ،نمونە كاتێك كەسێك باس لە ژیان لە خانویەكدا دەكات، بۆ
و لە ڕێگەی باسی خانوەكەوە ئێمە لەدۆخی دەروونی كەسی نوەكەی نەكردووە بەڵكاباسی خ

 .نووسەر تێدەگەین

گەری ئەو وەسفەی كە نووسەر بۆ ە ژێر كاریتیاخود هەندێكجار دەكرێت خوێنەر بكەوێـ
دەتوانێت ، و خاپور دەكات نبۆنمونە : كاتێك نووسەر باسی شارێكی وێرا، دیمەنێك دەیكات

بە پێچەوانەوە  دەكرێـت  .تۆوی ڕق و تۆڵەسەندنەوە لە بیر و هزری خوێنەردا بچەسپێنێت 
ەی شارەكە بداتەوە، كە نانەوبونیادببێتە هاندەرێك بۆ ئەوەی خوێنەر هەوڵی ئاوەدانكردنەوە و 

هەریەكە لە مانەش ڕەنگدانەوەی دۆخی دەروونی نووسەر و هۆكاری بە دیهێنانی ئامانجی 
كان زۆرجار لە ئەركی سادەی وەسف ەنووسەر بەیان دەكات.ئەمەش وادەكات كە نووسەر

 .كار دەهێنن وربكەونەوە بۆ بە دیهێنانی مەبەستی خۆیان ئەو هونەرە بەود

و تێكڵاوبوونی تێكەڵاوبوون و تێكچرژانێكی زۆر هەیە لە نێوان جۆرەكانی وەسفدا لەلایەك 
یەكی دیكە، ئەمەش وادەكات  ی وەسفیش لەلانهەندێك لە جۆرەكا ئەركی وەسف لەگەڵ

زۆربەی كات وەسفكراو لە ڕەگەزی لەبەر ئەوەی  تن لە چەمكی وەسف ئاسان نەبێتشتێگەی
بەشێوەیەكی گشتگیر  ،یەەمكی وەسف پرۆسەیەكی هەمەلایەنەچ ، چونکەجۆراو جۆر پێكدێت

دەقەكە دەڕازێنێتەوە ئیدی هەر ژانرێكی ئەدەبیش توانا و سنورێكی تایبەت و دیاریكراوی 
))پانتای وەسف لە ڕۆماندا  .هەیە،لەمەڕ بەكارهێنان و سودوەرگرتن لە ڕەگەزی وەسف

ئەمەش لەبەر ئەوەی ، بەرچاو دەكەوێت فراوانترە لەوەی لەنێو ڕەگەزەكانی دیكەی ئەدەبدا
كراوەترە لە بەكارهێنانی جۆرەكانی وەسف لە نێو دەقی ڕۆمانەكەدا،بە دەستڕۆماننوس 

وا هەر یەك لەمانە بەپێی قەوارەی ،  پێچەوانەی شاعیر و چیرۆكنووس و شانۆنامەنووس
 ) سەعیدن جۆری وەسف ((دەقەكەی هەوڵی بەكارهێنانی جۆرە وەسفێك دەدات نەك چەندی

نووسەری دەقی ئەدەبی دەبێت بەپێی ڕەچاوكردنی پێویستی و لەبەرچاو ، واتە (2014،13،
 .وەربگرێتگرتنی ژانرەكەی كە دەینووسێـت سوود لە ڕەگەزی وەسف 

ـە تلەگەڵ  وەسفكراو( ئەوەی دەبێ، لە چەمكی وەسفدا دوو جەمسەر هەیە كە ئەویش )وەسفكەر
نین و ازیاتر ئەوە بابەتە وەسفكراوەكەیە،بەڵام  وەسفكەریش لە ڕێگەی تێڕو یجێگەی سەرنج

ئەوە بەشێوەی ئاگایی بێت ، پێـناساندن و پیشاندانی وەسفكراوە بۆ خوێنەر یان گوێگر و بینەر
یان بە نا ئاگایی ئەوە گوزارشت لە دۆخی دەروونی خۆی دەكات و خوێنەر دەتوانێت لە 

 بۆ بابەتێك پەی بە دۆخی دەروونی وەسفكارەكە ببات .گۆشەنیگای وەسفكەرەوەو  

 



14 
 

 : وەسف لە دەقی ئەدەبیدا 

ئەدەب )وێژە( هەرلە بەرەبەیانی مێژووی مرۆڤایەتییەوە بووە بە هاوڕێی مرۆڤ و         
مرۆڤ هەوڵی بەدەستهێنانی خۆشبەختی ، ئیدی هەر جۆر و ژانرێكی بێت، لەڕێگەی ئەدەبەوە

ئاوات وئامانجی گەڕان وكەشفكردنی هۆیەكانی ئاسودەیی بووە لە ڕێگەی یان لانی كەم ، داوە
یاخود باسكردنی ئەو ڕووداو بەسەرهاتانەی كە دەبنە هۆی سوودگەیاندن لەلایەك ، ئەدەبەوە

واتە ئەدەب جگە لە سوود و زانیاری ، و گەیاندنی چیژ و چەشەی ئەدەبی لە لایەكی دیكە
ندنی خۆشی وبەختەوەری مرۆڤ دەگێڕێتەوە، ئەدەب هۆكارێكی دیكەی بوونی خۆی بۆگەیا

بەهەموو لق و دیاردەكانییەوە، مێژوویەكی كۆنی هەیە. كە مێژوویەكەی هاوتایە لەگەڵ 
مێژووی مرۆڤایەتیدا، بەڵام ئەدەبیش وەك هەموو دیاردەكانی تری مرۆڤ و مرۆڤایەتی بە 

مەش بە هۆی ئیرادەو گۆڕانی بەسەردا هاتووە. ئە و یەك شەقڵ و شێواز نەماوەتەوە
 بونیاددەدەن ژیانێكی باشتر هەوڵبیركردنەوەی مرۆڤەكانەوە بووە، كە هەمیشە هەوڵیانداوەو 

 بنێن و بەرەو پێش بچن.

عرو یدادەنرێت، كە قسەی لەسەر ئەدەب بەگشتی و ش یئەفلاتوون بە سەرەتایەكی بنەڕەت 
انتر كردووە، قسەی لەسەر ئەرك شاعیر بەتایبەتی كردوە. دواتر ئەرستۆ وردتر باسەكەی فرو

 دابەش و ڕۆڵی ئەدەب و جۆرەكانی و ڕەگەزی هەر جۆرێكیانی دیاری كردووە. ژانرەكانی
)داستان، تراژیدیا، كۆمیدیا (. ئەم باسەی ئەرستۆ بووتە  داسێ ژانری سەرەكیسەر كردووە بە 

پەیڕەوکراوە،  لەو قۆناغەدا بنەمایەك بۆ چەندین سەدە دوای خۆی. ئەو بیروباوەڕی، كە
ەکان و نراكە بە پاكژی ژ جەختی لە سنوور جیایی نێوان ژانرە جیاوازەکانی ئەدەب دەکردەوە،

دادەنرا. دواتر لە سەدەی هەژدەوە وردە وردە سنورەكان كاڵبونەوەو  تێکەڵاونەبوونیان
ێژ بەخشین بە چكارێك بۆ ژانرەكان ئاوێتەی یەكتربوون، لێرەوە ڕۆڵی وەسف وەك هۆ

 ەوە و نووسین ونمایشكردن ...هتد.هەرجۆرێكی دیكەی هونەر دەستپێدەكات.گێڕان

. شینی چێژبە هەر دەقێكی هونەری واتە وەسف پایەی سەرەكی وڕۆڵی كارا دەگێڕێت لە بەخ
چەندین زانای دیكە گرنگی و بایەخی وەسف لە بۆتەی بابەتە زمانەوانییەكاندا دەبیننەوە، وەك 

ە دەڵێت )) وەسف بریتییە لە دەرخستنی یان ئاماژەكردن بە شتێك لەم بارەیەو (ل أیوب)د.نبی
لە ڕێگای وێناكردنی زمانەوانییەوە ناكەوێتە ژێر  ،یان مرۆڤێك، یان شوێنێك یان گیاندارێك

، تێیدا وێناكردن یەكسانە بە بابەتی وەسفكراو ،بەڵام بە شێوازی گوزارەیی ، دیدی خوێنەرەوە
ۆز و خەیاڵ وا دەكات دەربڕین یان بابەتی وەسفكراو تێپەڕێنێت بەس، یان بە شێوازێكی بینراو

، لە گۆشەنیگای خۆیەوە بۆ شتەكان یان ڕووداوەكان(()أیوب، و سەرلەنوێ دروستی بكاتەوە
2001 ،175). 

لەم پێناسەیەوە ئەوەمان بۆ ڕوون دەبێتەوە وەسف ڕۆڵی درووستكردنی وێنە دەگێڕێت لە بیر 
بۆیە دەتوانین بڵێین وەسفكردن ، بەڵام وێنەیەكی هونەری، بیسەرداو هۆشی خوێنەر یان 

بەڵكو زورجار هۆكارە بۆ ، ناكرێت بە تەنها كورتبكرێتەوە بۆ خستنەڕووی شتە بینراوەكان
وێنەكێشانی بیرو باوەڕو شتە نەبینراو و مەعنەوییەكان  بۆ شتی بینراو یان وێنەی هونەری 

ی زیندوو هێشتنەوەی ئەو بابەتە یان ئەو دەقە لە بیر و پێشبینی كراو.كە ئەوەش دەبێتە هۆ
لەنێو نووسەران و ڕەخنەگرانی ئەدەبیدا بابەتی وەسف .هزری كەسی گوێگر یان خوێنەر

چیرۆكنووس حسێن عارف لەبارەی وەسفەوە دەڵێت: ))وەسفكردن ، ی زۆری پێدراوەکگرنگیە
( . 20 ،2011،لەئەستۆیە(()عارفبەشێكە لەشێوەی نووسین، واتە ڕازاندنەوەی نووسینەكەی 

 .ئەوەمان بۆ ڕوون دەبێتەوە كە بابەتی وەسف بابەتێكی گرنگ و جێی بایەخە  وەلەم بۆچوونە

وەسف وەك هەوێنی مانەوەی دەق لە خەیاڵ و بیرەوەری خوێنەردا دەمێنێتەوە .دەتوانین 
نی و  پیاهەڵدان و لەڕوانگەی ئەم بۆچوونەوە بڵێن وەسف  بریتیە لەبەیانكردنی شتێك بە جوا

یان لە ڕووی داتاشینەوە وەسف بریتیە لە بەرجەستەكردن و ئاشكراكردن و ، ستایشكردنی
دەرخستنی ڕووداوێك یان شتێك.یان دەشێـت وەسف وەك هۆكاری جیاكاری شتەكان سەیر 
بكرێـت واتە وەك میكانیزمێك بۆ ناسینەوەی باشتری ڕووداوێك یان كەسێك یان شتێك 

، چواردەورمان هەنكە لە، و شتانەیارێكە بۆ ناولێنانی هەموو ئەهۆکت.وەسف بەكاربهێنری
 .هەریەكێك لەم شتانە سیفاتی تایبەت وسیمای جیاكەرەوەی خۆیان پێدەبەخشێت

و جیاوازەكان لە  ە هۆی جیاكردنەوەیان لە ناو سیستەمی بوونە هاوشێوەتئەوەش دەبێـ  
كدا بێت ێت چ لەژیانی ئاسایی ڕۆژانەی هەر كەسێئەم دیاردەیە زۆرجار هەستی پێدەكریەكدی، 

انرێت دووكەسی لێكچوو یان وردەوە دەتو ،  كاتێك بە هۆی وەسفێكییدابێتو چ لە دەقی ئەدەب
گۆڕانكاری بەسەر ، بۆیە دەتوانین بڵێین بە پێی گۆڕانی كات، ەتی لێكچوو جیا بكرێـتەوەبدوو با

سف( تەنیا بۆ بەكارهێنانی )وە كەبەو واتایەی ، ڕۆڵ و دەوری وەسفیشدا هاتوو
، لەلایەن نووسەرەوە، بەڵكو پێویستە بەشێوەیەكی باش كار لەسەر نییەدرێژكردنەوەی دەق 

وەسفی شوێن وكارەكتەرەكە بكات، دواتر ئامادەكاری بكات بۆڕوودانی ڕووداوەكان، پێویستە 
ان شوێنەكە بكات نووسەر زەمینەیەك بۆخوێنەر دروست بكات هەست بەئامادەی كارەكتەر ی

 ینێت.بۆئەنجامدانی ڕووداوەكان لەم بارەشدا وەسف ڕۆڵی تەواوی خۆی دەب

 : ئەركی وەسف لە دەقی ئەدەبیدا ەم:سێیتەوەری 

ئەم ، كۆمەڵێك ئەركی جیاواز و جۆربەجۆر دەبینێـت ،دەقی ئەدەبیدا وەسف لە       
بۆ جیاوازی ، ئەدەبیانە دەگەڕێتەوەفرەجۆرییەی ئەركەكانی وەسف بۆ هەمەچەشنی ئەوژانرە 

ی وەسف فەراهەم دەكرێـت، لە نێو هەر ژانرێكدا بۆ ڕەگەز ،ئەو مەوداو پانتاییە دەگەڕێتەوە
ۆنێتی وەسف دەكەوێتەوە سەر ئەو جۆرە وەسفەی كە نووسەری دەقی ئەدەبی یاخود چ

نجێت چەند یاخود دەگو، واتا هەر جۆرە وەسفێك و جۆرە ئەركێكی هەیە، بەكاریدەهێنێت
ە لایەن جۆرێكی وەسف لە خزمەت یەك ئەرك و بۆ گەیاندنی یەك مەبەست بەكارهێنرابن ل

بەڵام بە شێوەیەكی گشتی وەسف مەبەستی ڕازندنەوە و نووسەری دەقی ئەدەبییەوە، 
لەلایەن ڕەخنەگرانەوە ، بەكاردەهێنرێت پێدانی شوناسی ژانرێكی ئەدەبی بە دەق، چێژبەخشین

 :بەڵام سەرەكی ترینیان ئەمانەن، دیاری كراوە، ێك بۆ وەسف لە نێودەقدازیاتر لە ئەرك

 :یەكەم : ئەركی  جوانكاری و ڕازاندنەوە

ئەركی هەرە لەپێشینەی وەسف لەنێو دەقی ، بە بۆچوونی زۆرینەی ڕەخنەگرانی ئەدەبی    
بەخشینی چێژ و هاوشانە لەگەڵ  ،ڕازاندنەوە وبەخشینی جوانی و ڕازاندنەوەیە، ئەدەبیدا

زەتی ئەدەبی بە دەقەكان .كەئەمەش ئامانج لێی بەخشینی فۆڕمێكی ئیستاتیكییە بە دەقە لە
، هەر ژانرێك بێت ))دانەر تیایدا بایەخ بەجوانكاری وشە و دەربڕینەكان دەداتلە ، ئەدەبییەكان

( واتە 2012،115، بۆیە ڕەخنەی كۆنیش جوانی شێواز لە جوانیی وەسفدا دەبینێتەوە(()فەرج
ئەوەنییە كە شاعیر یان نووسەری ، ئەوەی گرنگە لە بەكارهێنانی وەسف بۆمەبەستی جوانكاری

دەقی ئەدەبی وەسفی  شتێكی جوان وەك )گوڵ یان یادێكی خۆش یان كەسێكی 
هێنانی خودی ت لەبەرچاوی خوێنەر، بەڵكو بەكارخۆشەویست...هتد( بكات و زیاتر جوانی بكا

بۆ ئەوەی سەرنج ڕاكێشبێت و خوێنەر كەمەندكێش بكات ، ەكی جوانڕەگەزی وەسفە بەشێوەی
وەك دەبینین) ئەرستۆ( لە كتێبی )پۆیەتیكا( ژانری تراژیدی لەلا ، بۆ نێو جیهانی دەقەكە

بەڵام ، ۆی دڵخۆشیكۆمیدی دڵخوازی مرۆڤە و دەبێتە ههەرچەند ، پەسەندترە وەك لە كۆمیدی
، وەسفەوەكە لە شیعر یان شانۆی تراژیدیدا هەیەئەو پێی وایە دەتوانری لە ڕێگەی ئەو 

ئەگەرچی ییان بجوڵێت،ەهەست و سۆز و بەزكاریگەری لەسەر خوێنەر و بینەر دابنرێت و 
بەڵام دەكرێت بەهۆی سودوەرگرتن لە ڕەگەزی ، بابەتەكە باسێكی كارەستبار و خەمهێنەرە

اتە دەگونجێـت وەسف چێژ وەسف بەشێوەیەكی كاریگەر وسەرنجڕاكیش بابەتەكە بخرێتەڕوو.و
سروشتێکی  یاخود كاریگەرتر بیانخاتەبەرچاو كە، بە خوێندنەوەی ئەو بابەتانەیش بدات

 .هەیە خەمناکیان

 :( دووەم /ئەركی ڕاڤەیی)شیكاری

ئەركی ڕاڤەییە یان ، یەكێكی دیكە لە ئەركە سەرەكییەكانی وەسف لە نێو دەقی ئەدەبیدا       
چونكە لە ڕێگەی ئەم ئەركەوە خوێنەر لە دوو لایەنەوە ڕاڤەی دەقەكە ، شیكاریشی پێدەوترێت

 : دەكات

لە ڕێگەی ڕاڤەكردنی ئەو جۆرە ، دۆخی دەروونی شاعیر یان نووسەری دەق یکردنیشیكار –أ 
ی ئەو وشانەی كە شاعیر بەكاریاندەهێنێت بۆ دەربڕینەكانی خۆی بە مەبەستی وەسفكردن

نمونە  بۆ، دەتوانین پەی بە دۆخی دەروونی شاعیر ببەین ،وێتبابەتەی دەیەوێت لەسەری بد
كێشییەی كە دەریا و شەپۆلەكانی هەیانە یاخود ئەو دەنگە اهەموو ئەو جوانی و سەرنجڕ

بەڵام لای شاعیرێكی وەك ) ، یینیای خەیاڵات و ئاسودەدخەمڕەوێنەی كە مرۆڤ دەخاتە نێو 
 : ەك دەڵێتگۆران( هێندەی كانییەكی كوردوستان جوان نییە و

  كانییەكی ڕوونی بەر تریفەی مانگەشەو

  زیخ و چەو، لە بنیا بلەرزێت مرواری

 لە دەریای بێسنوور، لەلای من، جوانترە

 (65،ه 1389)گۆران، شڵپ و هوڕ، شەپۆلی باتە بەر تیشكی ڕۆژ

دۆخی ئەو دیمەنە بینراوەی كردووە، دەتوانین پەی بە  لە ڕێگەی ئەم وەسفەوە كە )گۆران( بۆ
، کە نەک دەریا سەرنجی ڕاناکێشێت بەڵکو بە بەراورد بە کانییەکی بچوکی نوسەری دەق ببەین

 . هێمن، شڵپ و هوڕی دەریا هیچ جوانی و چێژێکی نییە

بە دۆخی دەروونی كارەكتەری نێو چیرۆك و ، لە ڕێگەی ئەم جۆرە وەسفەوە دەتوانین –ب 
هەندی دەروونی و كۆمەڵایەتی كارەكتەرەكان )) زیاتر بایەخ بە ڕە، ڕۆمانەكان ئاشناببین

ئامانجی وێناكردنی كارەكتەرەكانی ناو ڕۆمان و دەرخستنی كردارەكانی و دیاریكردنی  ، دەدات
ئەوەش لە ڕوانگەی وەسفكردنی ژینگەی كارەكتەر و ، هۆكارەكانی  ڕەفتار وكردارەكانیەتی

ندەی ەبێگومان ئەم ڕەه (.1987،94، لضگراوندیان بۆ درووستكردووە(()فکئەوشتانەی كە با
بەڵكو لە ژانرە جیاوازەكانی ، وەسف ئێستا تەنها لەنێو چیرۆك و ڕۆماندا بەدیار ناكەوێت

 ..بە ڕوونی بەدیدەكرێت، وەك)داستانە شیعر و ڕۆمانە شیعر و چیرۆكە شیعر(یشدا

 :لۆمەكردن لە شێوەی وەسفدا، سێیەم / وەسف لە بەرگی لۆمەدا

لەنێودەقی ئەدەبی  ، بابەتێكە شتكردن لە ژێر بەرگی وەسفكردنداەنرزیان سە لۆمەكردن       
، چونكە ی ئەو بوارەی كە بۆ شاعیر دەلوێتهۆتایبەتی بەرچاودەكەوێـت، ئەویش بەوشیعر بە

لە پێبەخشینی واتای نوێ بە وشەی ئاسایی نێوخەڵك،  ەدەستكراوەتر وەك ئاشكرایە لە شاعیر
شتكردن بگێڕێت.)) بریتیە لە ەنزڕۆڵی سەر ەسف ئەوەبێت،ركێكی وبۆیە دەگونجێت ئە

لۆمەكردنی هەر كەس وشتێك، كە لە دەوروبەر نزیك یان دووری شاعیرن و بەهۆیەك لە 
( دەگونجێت ئەم لۆمەكردنە 2012،129هۆیەكان بەڕەوای دەزانی لۆمەیان بكات(()عەبدوڵڵا،
دیاردە لە نێو ئەدەبیاتی تەسەوفدا ئەم  ، خودیی بێـت واتا  شاعیر لۆمەی نەفسی خۆی بكات

 .زیاتر دەبینرێت

))لۆمەكردنی خود لە بنەڕەتدا لەناو ئەدەبیاتی ئاینی و سۆفیزمەوە سەریهەڵداوە  و  
پانتاییەكی فراوانی لە ئەدەبیاتی  ،لۆمەكردنی نەفس، پەڕیوەتەوە بۆ نێو كایەكانی دیكەی ئەدەب

مەرج نییە ئەوانەی لۆمەی  ،ئاینی وتەسوفدا داگیركردووە لەو ڕاستییەوە سەرچاوە دەگرێت
بەڵكو شكاندن و كۆنترۆلكردنی ئارەزوو ، نەفسی خۆیان ئەكەن گوناهبار و تاوانباربن

 .(2013،108، یبۆ ڕەخساندنی ژینگەیەكی تەندروستی كۆمەڵایەتی (()جام، هەوەسەكانیانە

هێنانی وەسف بۆ لۆمەكردنی خەڵكی دەچێتە خانەی داشۆرینەوە)هەجو( كە ئەوەش لە ربە كا
شتكردن بووە ەنزر خوێنەر تێدەگات مەبەست لێی سەرڕێگەی وەسفكردنێكەوە دەبێت كە دوات

شاعیر تێیدا  ،پێیی وایە لۆمەكردن ))بریتیە لەو دەربڕینەی، نەك وەسف ئیدریس عەبدوڵڵا
بەڵام دواتر دەریدەخات ، یان شتێك دەكات و پەسنی دەدات، ەتا بە باشی ستایشی یەكێكسەر

(.واتا وەسف جگە لەئەركە 2012،103، لە وتەكەی مەبەستی لۆمەیە نەك وەسف(()عەبدوڵڵا
دەشێت ، و بە هۆكاری جوانكاری و ڕازاندنەوە دادەنرێت ناسراوە پێی ،سەرەكییەكەی خۆی

ینكردن و لۆمەكردنی هەمان ئەو شتانەیە كە وەسف رت كەناشیخۆیشی ببینێ ئەركی دژی
قسەكەر مەبەستی  ،ئەوەیەئەم جۆرە دەربڕینە ئەوەش لەژێر پەردەی وەسفدا .))، دەكران

لۆمەكردنی كەسێكبێت، كە لە شێوەی وەسف دەردەبڕێت و لە ناوەڕۆكدا لۆمەكردن 
ستە پێوی، ككردن بەم حاڵەتەبۆ تێگەیشتن و در، ( بێگومان2007،493لوب،طبگەیەنێـت(()م

لەمەڕ جۆر وئەركی وەسف و گۆڕانی مەبەستەكانی ، ێتەكی باشی هەبیخوێنەر ڕۆشنبیری
 .وەسف لە دەقێكەوە بۆ دەقێكیتر

  چوارەم / ئەركی چەواشەكاری )بەهەڵەدا بردن (: 

 ،، هەر خودی ئەوە زێدەڕۆییەیەخۆدەگرێتزۆرجار وەسف جۆرێك لە زێدەڕۆیی لە         
بەڵام  نابێت ئەوەیشمان ، ژ بەخشین بە دەقەكەبۆ دەق یاخود چێ یێتە هۆی جوانكاردەب

ردنی خوێنەر یان ڕەنگە ببێتە هۆی بەهەڵەداب، هەر ئەو زیادەڕۆییە لە وەسفدا ،بیربچێت
 ێگەیشتنی ئەو بابەتانەی كە نووسەر وەسفی كردون.تچەواشەكردنی لە 

ئەوەی لەسەر  ، بەهۆیبینێتڵەبردنی خوینەردەبەهەبەم جۆرەیش هەندیكجار وەسف ئەركی 
ئەو وەسفە بۆ ئەو وەسفكراوە ، وەسفكراو دەوترێت زۆر زیاترە یاخود هەر لە بنەڕەتدا هەڵەیە

لە لایەن وەسفكەرەوە و  تشیاو نییە،جا ئەمەش هەندێكجار بەهۆی نەزانینەوە دەكرێـ
چونكە وەك ئاشكرایە، دەقی ت،هەندێكجاریش پێویستی دەق وژانرە ئەدەبییەكە ئەوە دەخوازێ

مەحكوم نییە بەوەی وەك ڕاپۆرتێك یان لێكۆڵینەوەیەك ڕاستی و درووستی پیشان ئەدەبی 
تێیدا نووسەر بە ئەندێشەو خەیاڵی  ،یەو فەنتازی یخەیاڵ نێکیئەدەبی جیها بەڵكو دەقی، بدات

بەو جۆرەی نەك ، خۆی گوزارشت لەو شتانە دەكات كە دەیەوێت بۆ خوێنەری بەیان بكات
دەبێت  ،دەقاودەق لە ڕاستی و واقیع بگوازێتەوە.هەرلەبەرئەوەیە زۆرجار ڕەخنەگران پێیانوایە

یاخود دەكرێـت  ،بکاتنووسەر لەسودوەرگرتن لەڕەگەزی وەسف ڕەچاوی قەبارەی وەسفكراو
نووسەر لەڕێگەی سودوەرگرتن لەم شێوازە وەسفە هەوڵی بەواقیعی پیشاندانی جیهانە 

كەی ئەندێشەی خۆی بدات زیاتر ئەم حاڵەتە لە رۆماندا بەكاردەهێنرێت )) ڕۆماننووس خەیاڵییە
ئەو  ،خوێنەر تێكەڵ بەجیهانی خەیاڵی ڕۆمانەكەی دەكات و وای پیشان دەدات، بە شێوازێك

، ڕووداو و كارەكتەری ڕاستەقینەن(( )یوسف، ڕووداو و كارەكتەرانەی ئەو وەسفی دەكات
، ركە و ئەركی واتایی لە پارچە وەسفییەكاندا بەیەكەوە دەردەكەون(.زۆجار ئەم ئە1997،96

 تەواوكەری یەكترن .

 

 :لە نووسینک بەشێ وەک  وەسفئەرکی پێنجەم : 

وەسف وەك هەر بەشێك لە بەشەكانی دیكەی ، هەندێك لە نووسەرانی دەقی ئەدەبی       
تەنها بۆ ڕازاندنەوەی دەقی بێت  نەك وەك پاشكۆ یان هۆیەك، بونیادی دەق سەیر دەكەن

هەرچەندە دەشێت وەسف ئەم ، ئەدەبی یاخود درێژەدان بە گێڕانەوەی ڕووداوەكان
بەڵام مەبەستی جەوهەری لە بەكار هێنانی وەسف ، تایبەتمەندیانەیش لە خۆ بگرێت

بەكارهێنانیەتی وەك بەشێكی سەرەكی لە جەستەی دەق نەوەك بەشێك بۆ جوانكاری 

ن عارف لەبارەی وەسف وەك بەشێك لە نوسین، دەڵێت: ))وەسفكردن حسێ. جەستەی دەق
بەشێكە لەشێوەی نووسین، واتە ڕازاندنەوەی نووسینەكەی لەئەستۆیە، بەڵام مەبەستی 

ینە لەوەسفكردن چەسپاندنی ئەودیمەنانەیە لەبیروهۆشی خوێنەردا، كەبایەخێكیان ەقڕاست
دەبێتە شانۆی كارەساتیان وڕووداوەكانی لەچیرۆكەكەدا هەیە، وەك وەسفكردنی ئەوشوێنەی 

 .(2011،20، چیرۆكەكە یادیمەنێكی ئەوتۆ كەكارێكی گەورە بكاتە سەرئەنجامەكەی(( ) عارف

ینە مانەوەی دیمەنەكانی  چیرۆكە لە بیرو ەقلێرەدا چیرۆكنووس كە دەڵێت مەبەستی ڕاست
بایەخی وەسف ئەوە بۆخۆی ئەوپەڕی گرنگی و ، هزری خوێنەردا لە ڕێگەی وەسفەوە

یەكسانە بە لە ، چونكە دواجار مانەوەی دیمەنە وەسفكراوەكان لە بیری خوێنەردا، دەردەخات
 .یاخود دەقە ئەدەبییەكە ،یادنەچوون و مانەوی ناو و ناوەڕۆكی چیرۆكەكە

 

 :ئەركی وەسف لە ڕووی ڕەوانبێژییەوەەم: شەش

بەهۆیەوە شاعیران ، كلاسیكی بووەوەك ئاشكرایە ڕەوانبێژی،هونەرێكی بەهێزی ئەدەبی       
توانای ئەدەبی و كارامەیی خۆیان لە بەكارهێنانی وشە بۆ چەند مەبەستێكی جیاواز 

واتە ڕەوانبێژی مەیدانێك بووە بۆ دەرخستنی توانای شاعیر لە چۆنێتی دەربڕینی ، بەكارهێناوە
ژ بەخشین و زیاتر گرنگیان بەچێ ، هەستەكانی بە جوانترین و سەرنجڕاكێشترین شێوە

چەكی سەرەكی  ڕووخساری شیعر داوە نەك ناوەڕۆك و پەیام .لەم نێوەندەیشدا وەسف
چونكە ، هەمیشە بەوەسفەكانیان واتای نوێیان بەخشیووە بە وشەكان .دەستی شاعیران بووە

هەر بەهۆی وەسفەوە توانیویانە سەرجەم هونەرەكانی ڕەوانبێژی بەكاربهێنن لە شیعرەكانیاندا  
لەكۆنەوە خەڵكی  ،ەگەزدۆزی و خواستن و دركە ...هتد( . ))شێوازێكی دەربڕینی جوانەوەك )ڕ

سودیان ، بە گشتی و ئودەباش لە بەرهەمە ئەدەبییەكان  بە شێوەیەكی تایبەت
سفەكە بۆ ەو شی ئەوەیە،مەرجی، لێوەرگرتووە،چونكە  شێوازێكی نایاب وگرنگ و كاریگەرە

 :لەبۆیان بۆ نمونە، پیاهەڵدانی ڕاستەوخۆبێتەوخۆبێت نەك ستڕاشتەكان نا

 ...لەمەیدانی بەهارا شارەكەی كۆ 

 (قوببەی كشمیری دا بەر شەق وەكو گۆ ...) حاجی قادر كۆیی

ئەم بەهارە چەند سەوز و  ،ڕاستەوخۆ ئەوە ناڵێت، لێرەدا شاعیر كە باسی بەهاری كۆیە دەكات
( 2012،128دڵگیرەكانی كشمیری دادەنێت (()عەبدوڵڵا،بەڵام بە بەرزتر لە سەوزاییە ، دڵگیرە

ی کە بۆ کۆیە کراوە، توانیویەتی چێژێکی تایبەتی ئەو وەسف ڕەوانبێژییەوە واتە شاعیر بەهۆی
 بە شێعرەکە بەخشیوە.

 :دا.دەستنیشان بکەینخاڵ دوو لەبەگشتی دەتوانین ئەركی وەسف لە ڕووی ڕەوانبێژییەوە 

بۆ ئەوەی لەم ، وە جوان بەهێزەكان و ناساندنیان بۆ خەڵكیئاشكراكردنی خەڵك و خو -1
 .سودیان لێ وەربگرین ، ڕێگەیەوە وشیار ببینەوە

جیا لە قسەی  ، بۆ گەیاندنی پەیام، بەرهەمهێنانی شێوازی هونەری و ڕەوانبێژی جوان  -2
مەبەست .. لە هێنانەدی ، ئاسایی، كە ئەم شێوازە هونەری و ئەدەبییە ڕۆڵی گەورەتر دەبینێت

كە  ، (.واتا وەسف وەك ئامرازێك بەكارهاتووە،بۆ بە دیهێنانی ئامانجێك2012،129)عەبدوڵڵا،
ئەویش گەیاندی پەیامی شاعیر بووە بە جوانترین شێوە بۆ ئەوەی كۆمەڵگە بەرەو 

لە هیچ ، ئەركی وەسف لە نێو هونەرەكانی ڕەوانبێژیداواتا هۆشیاربوونەوە و پێشكەوتن ببەن.
چونكە بەهۆی وەسفەوە شاعیر ، ئەگەر زیاتر نەبێت، ڕۆڵیكی دیكە كەمتر نییە ئەرك و

گەیاندنی پەیامەكەی بەشێوەیەكی ئاسان  لە، ئامانجەكەی خۆی لە نووسینی دەقەكەی دەپێكێت
 . تا بتوانێت لە نێو زۆرترین خەڵكدا كاریگەری هەبێت، و كاریگەر

 

ە چەندین ئەرکی دیکەیتری  وەسف بکەین،کە دەکرێت ئاماژە ب.سەرەڕی ئەو ئەرکانەی سەرەوە
ئەرکی وەسف  )جان ڕیكاردۆ(بە کورتی خۆیان لەم ئەرکانەدا دەبینێتەوە، بۆ نمونە 

 .جان ڕیكاردۆ سێ ئەركی بۆ وەسف دیاریكردووە((دەبەستێتەوە بە )واتا(ەوە، 

ی ئەو دركاندبە دەبێت وەسفی خۆی لەخۆیدا هەڵگری مانایەك بێت بێ ئەوەی پێویست  .-1
 كاری گشتی گێڕانەوە دەبێت.ڵەكەچی هێمانایا بكات... لەگەڵ ئەوەشدا هەر مل

لە پاشیەوە دێت ئەمەش لاوازترین شێوەكانی  ،دەبێت واتا دیاریكراوبێت بۆئەو وەسفەی  -2
 .وەسفە

وەسف پێش واتایەك لەواتاكان هاتبێت، كە گرنگە لەسیاقی گوتن یان وەسف بۆئەو مانایە   -3
ئەویش ئەوەیە ، ئەركێكی دیكەی گرنگیشی هەیە، وەسف  جگە لەوانەی سەرەوەش  بێت

 (.2015،116، خوێنەر بەكۆمەڵێك زانیاری دیاری كراو ئاشنا دەبێـت(()ئیبراهیم

: ئەوانیش،  بۆ وەسف دیاری دەكەن ی دیکەدوو ئەرك لە لێكۆڵەڕەوان جگە لەو ئەركانە هەندێك
بەخشینی زانیاری زیاتر بە خوێنەر دەربارەی شوێن و  ئەركی گێرانەوەیی: بریتیە لە -1))

 پێشكەشكردنی ئاماژەكان كە فەزایەكی تایبەت دەخولقێنن بۆ بتەوكردنی گرێچن، كارەكتەرەكان
ئەركی ڕیتمی  : لێرەدا وەسف ڕۆڵی دروستكردنی ڕیتمێك دەدات كە بە هۆیەوە ئیقاعێك  -2.

ە تئەوەش لە كاتێكی هەستیاردا دەبێـ،  انپچڕانی زنجیرەی ڕووداوەك، بە ڕۆمان دەبەخشێت
 .(2002،172، درووستبوونی جۆرێك لە دڵەڕاوكێ و سەرنجڕاكێشانی خوێنەر(()الزیتونی هۆی

 بە پێی وردبوونەوە لەم ئەركانەی سەرەوە دیارە زیاتر مەبەست لەوەسف لە نێو ڕۆماندایە،
سەنگەر )، بەشێوازێكی كورت ، هەروەها بۆدیاری كردنی ئەركی وەسف لەنێو دەقی ئەدبیدا

 : سێ ئەرك بۆ وەسف دادەنێـت لە نێو دەقی ئەدەبیدا (قادر

 . بەخشینی ئیستاتیكا و میلۆدی دەق -1

بەخشینی  زانیاری و ڕوونكردنەوەی  خەسڵەتە ناوەكیی و دەرەكییەكانی پاڵەوان و   -2
 .كارەكتەر

 (.2009،198، بەخشینی چەمكی واقیعی بە  دەق.)شێخ محمد حاجی  -3. 

دان لەسەر كارەكتەر  پاشان زانیاری، ئەركی سەرەكی بەخشینی ئیستاتیكایە بەدەق واتە
بە دنیای  ،وپاڵەوانەكان و دواتر خوێنەر بەهۆی وەسفەوە هێندە بچێتە نێو دنیای دەقەوە

پێنج ئەرك بۆ وەسف  (.نەجم ئەڵوەنی)د.واقیعی بزانێت نەك بەرهەمی خەیاڵی نووسەرێك
بەڵام ئاشكرایە كە ئێستا لەنێو  زیاتر پەیوەندیان بە بابەتی ڕۆمانەوە هەیە، ،دەستنیشان دەكات

دەكرێت نووسەر ژانرێكی ئەدەبی  هاهەروە، ڵاوبوونێك درووستبووەەدەقە ئەدەبیەكاندا تێك
لەبەر ئەوە ت، ر جیاوازی دیكەی ئەدەبی وەربگرێرێكد لە ئەزمون وشێوازی نووسەری ژانسوو

 .د. نەجم وەك ئەركی وەسف ئاماژەی پێكردووە، ئەو پێنج خاڵە دەخەینە ڕوو كە

ڕۆماننوسان بۆ نزیككردنەوەی تێكست لە واقیعەوە،پەنایان دەبردە بەر ، لە ڕۆمانی تەقلیدیدا -1
 .وەسفی شوێن و كەسایەتیەكان

ەكە و دروستكردنی دیكۆر و ئەركی گرنگی وەسف ڕازانەوەی تێكست، لە ڕۆمانی تەقلیدیدا -2
 . چوارچێوە بووە بۆ ژینگەی كەسێتیەكان

ڕۆماننووسی كلاسیكی سوودی لە وەسف وەرگرتوە بۆ ئەوەی وێنەیەكی ماددی   -3
 .بەرجەستەكراوی كەسێتیەكان بخاتە بەرچاوی خوێنەر



23 
 

كی و وەسف ئەركی گەیاندنی كۆمەڵێ واتای فەلسەفی و كۆمەڵایەتی لە ناو تێكستی كلاسی  -4
 .نوێ دەگێڕێت

بەتایبەتی دوای خوێندنەوەی هەندێك ، وەسف دەتوانێـت جۆرە پشوویەك بە خوێنەر بدات -5
  (.309-308 ،2004، ڕووداوی وروژێنەر.)ئەڵوەنی

بە  ،بە پێی جۆری وەسفەكە ئەركەكی دیاری دەكەن، هەندێك  لە لێكۆڵەرەوانی دیكەیش
كاتی ، گوێرەی كاتی ڕووداوەكان وەسف دەكەن بە دووبەشەوە ))یەكێكیان جوڵاوەیە

 جۆری دووەمیش وەستاوە و كاتی گێڕانەوی تێدا دەوەستێت((، گێڕانەوەی تێدا دەجوڵێتەوە
ە و و ڕاماڵینی ئەو گومان و نەووەسف ئەركی ڕوونكرد، جگە لەوانەش (.1988،94)مبروك،

وەك ئەدگارێكی تایبەتی دەقی ئەدەبی )) ، ر ڕووی دەقی ئەدەبییەوەیەزۆرجار بەسە ، ردەیەپە
، ینی توێژیی بەستەڵەكییە بەسەر وەسفكراوەوەڵلە سودەكانی وەسف لابردن و ڕامایەكێك 

، هەروەها سودی وەسف لەوەدا دەردەكەوێت، واتە گۆڕینی دۆخەكەیەتی لە وەستاوە بۆ جوڵاو
وشێوە و قەبارە(یان بۆ بەراودكردنی وەسفكراوێك  یان بۆ خستنەڕووی حاڵەتە وەك )ڕەنگ

 . (2014،29لەگەڵ وەسفكراوێكی دیكە(()سەعید،

بە بۆچونی )ئالان ڕۆب گرێی(وەسف ، جگە لە هەموو ئەو ئەركانەی بۆی دیاری كراوە
تا ڕادەیەك هەست  لەئێستادا وەك ئەدەبی كلاسیكی ناتوانێت ڕۆڵی پڕبایەخی خۆی بگێڕێت و

كاری وەسفكردن ، لەمبارەیەوە دەڵێت )) لەمەوبەر، كەی دەكرێتڕۆڵە بە لەدەستدانی
ڕوونكردنەوەی بارودۆخی هێڵە سەرەكییەكانی دیمەنێك و لە پاشان ڕوونكردنەوەی توخمەكان 

وەسف هەر سەبارەت بە  ڕۆدالەم یەك یان بەشێ لەم دیمەنە بوو،و بەتایبەت نیشاندەری ماوە
 . (2011،66،شتە بێ بایەخەكان دەدوێ (( )گرێی

ەی لاوەكی، دەتوانین بڵین كە  وەسف هەمیشە وەك بەشێك لە نووسین دەبینرێت نەك بەشێو
نییە ئەگەر ئەركی وەسف تەنها لە درێژكردنەوەی  مەودای گێڕانەوە و واتە بۆچوونێكی تەواو

ئەو ئەركانەی  ربكرێت، بەڵكو وەسف هاوشان لەگەڵجوانكاری و ڕازندنەوەی دەق سەی
هەروەها جگە لەو ، زۆرجار هۆكاری سەرەكی پێدانی فۆڕمێكی ئیستاتیكیە بە دەق، سەرەوەدا

بەهەمان شێوە دەبێتە هۆی چێژ بەخشین ، زانیاریانەی لەسەر وەسفكراو بە خوێنەری دەدات
خوێنەر چێژ لە خوێندنەوەی  ،تایبەت بە دەقە، هەروەها پێدانی ڕیتم ) ڕەزم(ێكی، بە دەقەكە

دەقی ، هۆی بونیادێكی بەهێزی دەقەوە كە وەسفیش یەكێكە لەكۆڵەكانیدەقەكە دەبینێت و بە
لەبەر ئەوە دەتوانین بڵێن ئەگەر  ئەدەبی بۆماوەیەكی زۆر لە هزری خوێنەردا دەمێنێتەوە،

نووسەری دەقی ئەدەبی توانی جۆرەكانی وەسف لە شوێنی خۆیدا و بۆمەبەست وئەركی 

وەسفە دەبێتە هەوێنی بەرهەمێك یان دەقێكی  ئەوە بێگومان ئەو، تایبەتی خۆی بەكارهێنا
 .ئەدەبی سەركەوتوو

 

 :جۆرەكانی وەسفەم / تەوەری چوار

چیرۆك وڕۆمان  داوجیاجیا دەبینێت لەناودەقی ئەدەب وەسف  چۆن چەندین ئەرك وڕۆڵی      
و شیعر بەتایبەتی، بەهەمان شێوە خاوەنی چەند شێوازێكی جۆراوجۆرە, نووسەری دەقی 

هەروەها دەگونجێت نووسەرێك ، ئەدەبی بەپێی پێویستی، لە ژانرەكەیدا بەكاریان دەهێنێت
وەسفكردنی ئەو سف ببینێـت بۆ وێناكردن یان بۆ پیشاندان و جۆر وە سوود لەزیاتر لەیەك

دەبێـت ئەوەش بگوترێت كە جۆرەكانی وەسف بەتەنها ، وەسفی بكات تێدەیەو ،یتەبابە
بەڵكو پۆلێنكردنی جۆرەكانی وەسف لە چەندین ، لەڕوویەكەوە ناژمێردرێن و تەواو

سەرەتا لێرەدا جۆرەكانی وەسف بەپێی وەسفكەر و  وەسفكراو ، گۆشەنیگاوە ئەنجام دەدرێت
 .دەخەینەڕوو

 

 . یەكەم: وەسفی بابەتی

ئەمجۆرە وەسفە زیاتر لەدەقی واقیعدا بەكاردەهێنرێت، لەبەرئەمەش زیاتر لای        
جۆرە وەسفە نووسەر یاخود گێڕەرەوە وەسفكراو وەك خۆی  ریالیزمەكان بەدی دەكرێت ئەم

نیشاندەدات ئەوكەسە چۆنە ئاوادەیخاتە ڕوو بەشێوەیەكی ڕون وئاشكرا ))وەسفەكان 
دەستی خوێنەر ئەمەش بەوەسفی بابەتی ناسراوە، بەئامادەكراوی دەخرێنە بەر

كەحیكایەتخوازان ڕۆڵی خوێنەر بەتەواوەتی فەرامۆش دەكات و، لەهەموو جۆرەكەشدا بونێكی 
بێ بەش دەكات تەنیا ئەوەنەبێت وەك وەرگێڕێكی سلبی یەكسەر چیرۆكەكە بەئامادەكراوی 

سكردنی وەسفكراو بەشێوەیەكی ( لێرەدا با2001،188، بەبێ یەك ودوو وەردەگیرێت(( )سابیر
بێلایەنانە دەخرێتەڕوو دوور لە هەموو هەست وبیر وبۆچوون وهەڵوێستەیەك هەرلەبارەی 

داری هەیە، وەسفی بابەتی دەگوترێت، ))وەسفی بابەتی ئەركێكی زۆرگرنگ ومەترسی
یر، كە ئەركێكی تازەیان بەوەسف بەخشی دەتوانین ناوی وەسفی لوبلەسەردەستی بەلزاك وف

)تەفسیری(لێ بنێین، چونكە دیاردە دەرەكیەكانی ژیان وەك شارەكان وخانووەكان 
كەلووپەلەكان وئامێرەكان وجلوبەرگەكان...هتد بەسەر دەكرێنەوە، چونكە پەردە لەڕووی لایەنی 

دەروونی ژیانی كارەكتەر لادەدات وئاماژە بە ئارەزوو ومۆڕاڵی دەكات، بەمەش وەسف بووە 
 .( 38، 2014، ەكی تایبەت وبووە خاوەن بەهایەكی جوانكاری(( )سەعیدماكێك خاوەن هێمای

ەی كەهەیە وەك, كات ەوەی هەموو شتزانەوە. چوارچێوەیگێرەرجۆرە وەسفە بەدەست  ئەم
وشوێن وڕووداوەكان وهەڵسوكەوت وسروشتی كەسەكان دەخاتەڕوو وهەروەها وەسفێكی 

دەخاتەڕوو وەك ,ئەوەی كەهەیە ودەبینرێت دەرەكیە چونكە ,وەسفی دەرەوەی وەسفكراو 
بەوردەكاری وسەرجەم سیما وڕواڵەتەی لەژیاندا تەنانەت ئەگەر ئەم شتە بچووك وكەم 

، بەوردەكاری وگرنگیەوە دەیخاتەڕوو))وەسفی دەرەوەی کەبایەخەش بێت ئەوا نووسەری دەقە
دەرەوە گواستنەوەی وێنەی وەسفكراوی بەو جۆرەی كە لە ڕووكاری ، وەسفكراوە

 .(2012،200بە ڕەنگ و قەبارەو وردەكارییەوە(()فەرەج،، دەردەكەوێت

وەسفكەر لەمجۆرە وەسفەدا هەڵدەستێت بەپێدانی زانیاری زۆرلەبارەی ڕواڵەتی دەرەوەی  
ئەم جۆرە وەسفە ، ))گێڕەرەوە بە تەواوی بێلایەنە وئەوەی دەیبینێت وەسفی دەكات.وەسفكراو

تێیدا گێڕەرەوەی تەقلیدی وەسفی پێكهاتە و ڕەگەزە جیاوازەكانی ، ـتلەڕۆمانی واقیعیدا دەبینرێ
جۆرە وەسفە زۆر بەكاردێت لەلایەن  ئەم(2015،116،ئیبراهیموەسفكراوەكە دەكات (()

ڵەت و وێنای كارەكتەر واوەسفكردن وخستنەڕووی سەرجەم ڕ ڕۆماننووسەوە بەتایبەتی بۆ
چونكە شاعیران ، گی و بایەخی خۆی هەیەبۆخوێنەر. بەڵام بێگومان لای شاعیرانیش گرن

كەسێكی ئاسایی دەیبینێت  ،ئاساییانەی ەدەتوانن ئەو دیمەن، لەڕێگەی ئەم جۆرە وەسفەوە
 .بیكەن بە دەقێكی شیعری جوان و سەرنجڕاكێش

 

 .دووەم: وەسفی خودی

ئەم جۆرەوەسفە شۆڕدەبێتەوە ناوەوە ودیوی ناوەوەی شتەكان نیشاندەدات واتا          
لایەنی دەروونی كارەكتەر دەخاتەڕوو وبەپێچەوانەی وەسفی بابەتیەوەیە.وەسفی ناوەكی)لە 

ی وەسفكراو بەتایبەت وەسفی ئاكار و هەست و وەوەسف ناوە ، ناوەكەیەوە دەردەكەوێت
 .( دەخاتەڕوو2012،200، (()فەرەجوسروشتی ژیانی ناوەكی وەسفكرا

سفەوە هەست بە دۆخی دەروونی نووسەری خوێنەر لە ڕێگەی خوێندنەوەی ئەم جۆرە، وە 
لەهەمان كاتیشدا نووسەر دەقەكە لە ڕێگەی ئەم جۆرە وەسفەوە لایەنی ، دەقەكە دەكات

دەروونی وەسفكراومان بۆ ئاشكرا دەكات، بۆیە دەگوترێت: ))وەسفی خودی یان وەسفی 
ت وهزری شكردنی وێنەیەك، یان وێناكردنی هەسئەمجۆرە وەسفە زیاتر بۆ پێشكە ناوەوە،

ناخی وەسفكراوەكەیەوە، لەم جۆرە وەسفەدا ڕۆماننووس زیاتر پێویستی بەوشەی واتادار 
وكاریگەری دەروونییە بۆپێشكەشكردنی وێنەی وەسفكراوەكە بۆئەوەی خوێنەر لەنزیكەوە 

 (   2014،41، ئاشنای وەسفكراوەكە بێت وهاوسۆزی بێت(( )سەعید

خ بەدیوی ناوەوە دەدات، كەلایەنی سایكۆلۆژی كەنووسەر زیاتر بایە ، ئەمجۆرە وەسفە
زۆرجار لەشێوەی مۆنۆلۆگدا خوێنەر بەم جۆرە وەسفە  ،كەسەكەوە دەنوێنێت پێش دەربڕین

سفەكان ئاشنا دەبێـت بەمجۆرە لەڕۆمانی نوێدا گۆڕان، بەسەر وەسفدا هات بەوهۆیەشەوە وە
و چیرۆك و ئەو ژانرانەدا  ئەم وەسفە زیاتر لە ژانری ڕۆمان.لەبابەتیەوە گۆڕان بۆخودی

چونكە لەم جۆرە ژانرانەدا پانتای وەسفكراو ، دەبینرێت كە بەشێوەی پەخشانی دەنووسرێن
بێگومان لە شیعردا  ، ئەوەش هەر بەهۆی سنوری هەریەكەیانەوەیە، زیاترە وەك لە شیعر

جۆرە سنورەكە بەرتەسكتر و مەودایەكی كەمتر لەبەردەم نوورسەری دەقەكەدا هەیە))ئەم 
لە هەردوو لایەنی دەروونی و ڕەفتارە درەكیەكانی  ،وەسفە زیاتر وەسفی كارەكتەرەكان

 (.199،137ەسێتیەكان دەدوێت(()ریكاردو، ك

خەیاڵ و ، ڕۆماننووس یان چیرۆكنووس لەزاری كارەكتەرەكانییەوە، وەك پێشتر ئاماژمان پێدا
ناوەی كارەكتەرەكانیش پەنا  بۆ زانینی ئەندێشەو دیووی، بیری هونەری خۆی دادەڕێژێت

و وئەم بەشێوەیەكی پەرشوبڵا انی وەسفی خودی یان وەسفی ناوەكی،دەباتە بەر بەكارهێن
 .تجۆرە وەسفە دەبینرێ

 

 سێیەم: وەسفی تێڕامان

ئەمجۆرە وەسفكردنە بەواتای سەیركردنێكی قووڵی شاعیرە بۆ نێو ناخی خۆی، یان      
 وردبوونە لێی و تا و ۆ شتەكانی دەوروبەری هەروەها،تێڕاماندەتوانین بڵێن ڕاوانینێكی قوڵە ب

گەیشتن بەپرسیاركردن لەسەری وهەوڵدان، بۆزیاتر زانینی نهێنیە شاراوەكانی و بۆ 
لەبەر ئەوە هەندێكجار وەسفی تێڕامانی بەم جۆرە پێناسە كراوە)) بەردەوام ، دەسكەوتنی وەڵام

نە لەبارەی لەناویدا و كارلێككردنە لەگەڵیدا پرسیاركردنقوم بوونە ، سەیركردنی وەسفكراوە
 .(2012،202)فەرەج، ی ((شاراوە ونهێنیەكانی

جۆرەی وەسفدا لایەنی بینراوی شتەكان تێدەپەڕێنن وبەرەو ڕۆحی ودونیای مەعنەویی  لەم 
بێگومان ئەمجۆرە وەسفە جێگای بایەخە، لەم ڕێگایەشەوە جوڵە وهەڵسەكەوتی ، دەڕوات

ونهێنیەكانی ژیانی وكەسەكان وتێڕامانی شاعیر یان چیرۆكنووس بۆ دنیا دەروون 

ئاشكرادەبێت، ئەم جۆرە وەسفە بەڕوونی لای شاعیرانی كورد بەشێوەیەكی هونەری بەرز 
 : عریان بۆهۆنیوەتەوە، بۆنموونە )أحمد هەردی( كە دەڵێتیدەبینرێت، كەش

 

 !بەسەرسامی لەسەرلوتكەی بڵندی گەنجی وەستاوم

 .تی عومری ڕابردووم وەكوخەو دێتە بەرچاوومشری

لێرەدا دەبینین شاعیر چەندە بەقووڵی تێڕاماوە لەوەی كەدەبینێ وبیردەكاتەوە وبەناخیدا 
 .شێوەیەكی هونەری جوان خستۆتەڕووشۆڕبۆتەوە وەسفەكەی بە

یاخود هەندێك جار وەسف لەڕووی لۆژیكی و نالۆژیكی یان دراماتیكیەوە دابەش دەكرێت كە 
 : )) ئەوانیش

واتە تیشك دەخرێتە سەر ، لێرەدا پتر گوتن تیایدا زاڵە وەسفی مەنتقی )لۆجیكی (: -1
ئەم جۆرەش جڵەوكردنی خەیاڵی خوێنەری لێدەكەوێتەوە (( ، كارەكتەرەكان

 (2007،110)عارف،

)) لێرەدا نیشاندان زاڵە، نووسەر یان گوتیار )راوی( زیاتر نیشان  وەسفی دراماتیكی: -2
دەدات،تا بڵێیت چیرۆكنووس لەم جۆرە وەسفەدا ڕێگە بە قارەمانەكانی دەدات  كە خۆیان 

لە  ، خوێنەر لەم جۆرە وەسفەدا بەگەرمی دەعوەت دەكرێت، بنوێنن و خۆیان پیشانبدەن
، ازە وەسفە لە شێوازە وەسفەكانیتر پەسەندتربێتچیرۆكەكەدا بەشداری بكات(ڕەنگە ئەم شێو

لەوانەیشە یەكێك لە خەوشەكانی ئەم شێوازە وەسفە ئەوەبێت كە لەوەسفی مەنتقی درێژتر و 
(هەروەها لەڕووی 2012،199، )فەرەج چونكە نیشاندان كاتی زۆرتر دەبات تا وتن ((، وردترە

ەرەوان دووجۆر وەسفیان دیاری لێكۆڵ، كورتی و درێژی وەسفەوە لەنێو دەقی ئەدەبیدا
 :كردووە

بریتیە لەو وەسفی بەشێك یان هەندێك لە پێكهاتە و حاڵەت و  : )سادە( وەسفی كورت -1
یان هەندێک جار بە  .)الانتقائی (ناونراوەهەڵبژێردراوبە وەسفی ، دەركەوتەی وەسفكراوەكە

 وەسفی هەڵبژاردنیش ناو دەبرێت.

ەوتەكانی  بریتیە لە وەسفی هەموو یان زۆربەی پێكهاتە و حاڵەت و دەرك وەسفی درێژ : -2
 (254-2000،253ألعانى، وردەکاری ناودەبرێت.) وەسفكراوەكە، بە وەسفی



28 
 

هەرچەندە تێكچرژانێك هەیە لە نێوان جۆرەكانی وەسفدا ئەویش بەهۆی نزیكی جۆرەكان  و 
ەرانی ئەدەبی وەسفی كورت بە وەسفی بۆ نمونە بەشێك لە لێكۆڵ، تێكەڵبوونیان بە یەكتری

ست لێی هەڵبژاردنی بەشێكە یان ئەو گۆشە نیگایە، كە وەسفكەر ەمەب ،)هەڵبژاردن( ناودەبەن
دەیەوێت وەسفكراوی لێوە بناسێنێت. هەروەها بەشێكیش لە لێكۆڵەرەوان وەسفی درێژ بە) 

چۆن لێكۆڵینەوەیەك وەسفكەر وەك ، مەبەست لێی ئەوەیە، وەسفی لێكۆڵینەوە( ناودەبەن
شێوە لە هەموو لایەنەكانەوە وەسفكراو دەخاتە  پێویستی بە زانیاری تەواوە،بە هەمان

جگە لەوەش هەندێكجار لێكۆڵەرەوانی ئەدەب جۆرەكانی وەسف لەسەر تایبەتمەندی و .پێشچاو
 :شێوازی وەسفكردنەكە بۆ دوو بەشی دیكە دابەش دەكەن كە ئەویش

، بێگومان ئەم تەكنیكە دەبێتە هۆی چێژبەخشین بە دەقی ئەدەبی وەسفی پلە بە پلە :  -1
كانی كارەكتەر یان شوێن ەخوێنەر هەموو سیفات و تایبەتمەندی، چونكە ئەگەر هەر لەسەرەتاوە

ئەوە شتێك نامێنێـت كە بە تامەزرۆییەوە چاوەڕێی ڕوودان یان زانینی ، و ڕووداوی  زانی
))  بریتییە ،دەقی ئەدەبی پەنا دەباتە بەر وەسفی پلە بە پلەبۆیە لەم حاڵەتەدا نووسەری  ، بكات

 ، 2005، وەسفی وەسفكراو دەكات ((  )خمار، پلەبەپلە و هاوكاتی ڕووداوەكان ،لەو وەسفەی
اغەكانی وەسفكردنی نوەسفێكی پڕ جوڵەیە و قۆ راوە،( ئەم جۆرە وەسفە بەوە ناس150

ئەمەیش دەبێتە هۆی ئەوەی ، دەوام دەبێتتا دوا قۆناغی نووسینی دەقەكە بەر ،وەسفكراو
ڕووداو كەس و شوێن و شتەكانەوە زیندوێتی دەقەكە بە زیندوێتی و بەردەوامی وەسفی 

یان ، واتە خاڵی كۆتایی هاتنی ڕۆمانەكە یان شیعرەكە وەسفێكی زیندو وچالاكە واتەبێـت.
ئەمەش ، وەسفەداە خاڵی كۆتای هاتنی وەسف لەم جۆرە تدەبێـ، هەردەقێكی ئەدەبی دیكە

 .ەتە ئەدەبیەی كە دەیخوێنێتوەبلە چێژبەخشین و بێزار نەبوونی خوێنەر لەو با تهاوكار دەبێـ

هەرچەندە ، بوونی پانتاییەكی فراوان لەوەسف لەهەردەقێكدا وەسفی بەراوردكرن :  -2
 بەڵام بێگومان ژمارەیەكی زۆر لە وەسف بۆ كەسێك یان، هۆكاری جوانكاری و چێژبەخشینە

ە هۆی درێژدادڕیی و خاوكردنەوەی حەزی خوێندنەوەی خوێنەر، تشتێك یان ڕووداوێك دەبێـ
 ،بۆ ئەم مەبەستەش  نووسەری دەقی ئەدەبی سود لەم شێوازەی وەسف وەردەگرێت

بریتیە لە وەسفی بەراوردكردن لە ، زۆربەی ڕۆماننوسەكان بەكاریدەهێنن، ))تەكنیكێكی گرنگە
دێكجار بە ئاراستەیەكی پۆزەتیڤە و بەراوردی خاڵە جوانەكانی نێوان هەن، نێوان دوو وەسفكراو

هەندێجاریش بە ئاراستەیەكی نێگەتیڤە و بەراوردی خاڵە ناشیرین و دژ ، دوو وەسفكراو دەكات
بەڵام دەگونجێت ڕۆماننووس یان شاعیر بەراوردی (2000،254ألعانى، ) بەیەكەكان دەكات ((

 . و باشی یان هەر دوو سیفەتێكی دژ بەیەك بكات جوانی و ناشیرینی یاخود خراپی

 . بەشێوازی ڕاستەوخۆ  و ناڕاستەوخۆ ناسراوە ، جگەلەوەش شێوازێكی دیكە وەسفمان هەیە

 

 : وەسفی ڕاستەوخۆ -1

ڕۆماننووس و ، ئەم جۆرە وەسفە لە نێو زۆبەی چەشنە ئەدەبییەكاندا دەبینرێـت
وی تەواوی دیمەنەكانی وبۆ خستنەڕ م شێوازە وەسفە دەبینلە سود، چیرۆكنووسان

ڕووداوێك یان شوێنك یاخود پێدانی زانیاری بە خوێنەر لەسەر كەسێتیەكی ناو دەقە 
هەروەها شاعیرانیش سودیان لەم تەكنیكی وەسفە وەرگرتووە ))شاعیران ، ئەدەبییەكە

 شتەكانی سروشت و لە، بەشێوەیەكی بەربڵاو پەنا بۆ شێوازی وەسفی ڕاستەوخۆ دەبەن
كامێرای خەیاڵیان بۆ دەخەنە گەڕ،كاتێ دەقە شیعرییە ، ەیەكی نایابودەوروبەر بە شێ

ڕۆدەچییە ناو دیمەنەكان و چێژێكی زۆر لەو دەقە وەسفكراوانە ، وەسفییەكان دەخوێنیتەوە
( شاعیران بۆ ئەوەی 2009،97، اجیاوازە لەوەی كە خۆت بینیوتە(()عیس ، دەبینین

، ەوەتبەشێوازێكی خێرا و بە گشتی بە نێوخەڵكیدا بڵاوبێـ، بێـتشێعرەكانیان ڕوون و ڕەوان
چونكە ئەم جۆرە وەسفە بۆخۆی لەنێو خەڵكیدا ، زۆرجار وەسفی  ڕاستەوخۆ بەكاردەهێنن

خوێنەرانیش چێژ لەو شیعرانە دەبینن كە بە زۆری ، بە دیدەی خوێنەران نامۆ نییە،  بڵاوەوە
 .زە وەسفەی تێدا بەكارهاتووەالەم شێو

، وەك ئاشكرایە شاعیران هەندێكجار لە وەسفی بابەتی وەسفكراودا وەسفی ناڕاستەوخۆ : -2
ئەوەی كە خوێنەر ڕاستەخۆ وەك بابەتێكی ئامادەكراو ۆ ب جۆرێك لە لێڵی وتەمومژ دەهێڵنەوە

بەتی لە شیعردا زیاتر بەرچاو ەڕوونی وەسفەكەی نەچێتە بەردەست ئەم حاڵەتە بە تایو ب
بۆیە ، لەبەردەمدایەدەربڕینی  یش  بەهۆی ئەوە شاعیر مەوداوەیەكی كەمتری ئەوە تدەكەوێـ

بە كەمترین وشە زۆرترین واتا و مەبەست بگەیەنێت ))جیاوازی مرۆڤی شاعیر لەوانیتر  تدەبێـ
لەوەدایە كە شاعیر هەستێكی بەهێزتری هەیە،خاوەنی هۆشیاری وقوڵبونەوە و فراوان وچوونی 

وتەكانی زیاتر كار لە خەڵك دەكەن و خەڵكی زیاتر گوێی بۆ شل بۆ ناوكی شتەكان بۆیە 
   .(57 ،1989شاعیر باسیان لێوە دەكات (()رەسول، ،بۆ وەرگرتنی هەموو ئەو شتانەی، دەكەن

نووسین ، بێت ئەوە بەهەمان شێوەی بێگومان ئەگەر بۆچونی شاعیر هاوشێوەی كەسێكی ئاسای
سەیر دەكرێن نەك وەك بەرهەمێكی ئەدەبی و چێژ و بەرهەمەكانیشی وەك دەقێكی ئاسایی 

 ، لەبەر ئەوە بە دڵنیایەوە تێڕوانینی شاعیر دەبێت ئیستاتیكیانە و هونەریانەتر بێت لە، بەخش
بەڵكو خەیاڵی خۆی ،  ) لەم شێوازەدا شاعیر وێنەكان وەكو خۆی ناگوازێتەوە)سانی ئاسایی

 ، 2004، یان لێ دروست دەكات (( ) گەردیوێنەیەكی قەشەنگ و جوان و دڵڕفێن ، دەخاتە سەر
، و وەسفێكی ڕووتی دەكات ت(.واتا ئەو دیمەن و وێنانەی كە كەسێكی ئاسای دەیبنێـ146ل

بەڵام شاعیر بە شێوەیەكی ناڕاستەوخۆ وەسفی دەكات و بەرهەمێكی بە پێزی  ،هەمان دیمەنە
 .بەرهەم دێنێت ئەدەبی لێ

 .ئاوێتەبوونی ژانرە ئەدەبییەكان ؟چۆنێتیئەدەبی چییە بەشی دووەم: ژانری

 : ژانرە ئەدەبییەكانی و چەمک زاراوە :تەوەری یەكەم 

 : ژانرزاراوەی 

وەك هەر باس وبابەتێكی دیكە، پێویستە سەرەتا زاراوەی ژانر بناسێنین وبزانین           
، هاتوەتە نێو زمانی كوردیڕەگ و ڕیشەی ئەم زاراوەیە لەكوێوە سەری هەڵداوە و چۆن 

، بێگومان زاراوەی ژانر وەك زۆر زاراوە و چەمكی دیكەی ئەدەبی و فەلسەفیی و هونەری
بناغەكەی دەگەڕێتەوە بۆ گریك ) یۆنانی كۆن (،هەرچەندە وشەی ژانر خۆی لە نێو زمانی 

 ))وشەی ژانر. كە ئەمڕۆ بەكاردەهێنرێت ،ییەوە دركەوتووە بۆ ئەو مەبەستەیفەڕەنس
(Genre) بنچینەی بۆ وشەی ، وشەیەكی فەڕەنسییە (Genus) لە . ی لاتینی دەگەڕێتەوە

 , Kinds, Types, Forms) : زمانەكانی ڕۆژئاواشدا بە چەندین شێوەتر دەربڕاوە وەكو
Genres) بەڵام بەشێوەیەكی گشتی  زیاتر (Genre) بۆ ئەم مەبەستە بەكارهاتووە(() ڕەشید ،

2001،31-32). 

)فەرهەنگی زاراوەی ئەدەبی  ڕەخنەیی ( بەهەمان شێوە  یلە كتێب، ئەحمەد ئەسوەد نەوزاد 
 ، یان جۆری ئەدەبی، بنەچەی وشەی ژانر بۆ وشەیەكی فەرەنسی دەگێڕێتەوە)) ژانری ئەدەبی

ئێمەش  (Genres)لە عەرەبیدا  )الجنس الادبی ( وشەی ژانر لە بنەڕەتدا وشەیەكی فەرەنسییە
( بەڵام )د.موحسین ئەحمەد  2011،39 ، انەوە وەرگرتووە(( ) ئەسوەدئەم وشەیەمان لەوزم

عومەر( پێی وایە ئەم وشە ماوەیەكی كەمە هاتووە ناو زمانی كوردییەوە و دەڵێت )) وشەی 
هاتووە،ڕەگەكەی لاتینی یە،لە زمانی ئینگلیز و فرەنسی و زمانەكانیتری  (Genre) ژانر لە

، وشەیە هاتووەتە ناو زمانی كوردی (( ) عومەر ئەوروپی بەكاردێ، ماوەیەكیشە ئەم
هاتوەتە نێو زمانی عەرەبی و لەوێیشەوە هاتوەتە نێو زمانی ، ( دوارتر ئەم وشەیە2012،98

كوردی )) لە ناو  لێكۆڵینەوە ئەدەبی و ڕەخنەییە كوردیەكاندا  لە بەرامبەر  ئەو زاراوەیە  
 literary) اتوون،هەروەها بەرامبەر زاراوەیژانر( بەكاره ، شێوە، هونەر ، زاراوەكان ) جۆر

Genres) ()هونەرەكانی ئەدەب، زاراوەكانی وەكو : )جۆرەكانی ئەدەب، الاجناس الادبیە ، 
بێگومان لە  (.2001،32، ژانرە ئەدەبییەكان ( بەكارهاتوون(( )ڕەشید، جۆرە ئەدەبیەكان

لە  ، بەرانبەر بە وشەی ژانر، فەرهەنگە زمانەوانییەكانیش وشەی كوردی ڕەسەنمان هەیە
)) وشەی )چەشن( واتای  تەحر و جۆر ، )شێخ محمدی خاڵ (دا، فەرهەنگی ) خاڵ ( ی

 .)2005،143، واتە بەم تەحر و جۆرە (( )خاڵ، دەگەیەنێت

  : چەمك و پێناسەی ژانرە ئەدەبییەكان

كە بتوانێت لە هەموو  ،نەبێـت بۆ  ژانرە ئەدەبییەكان پڕاوپڕڕەنگە پێناسەیەكی تەواو         
ڕوییەكەوە تیشك بخاتە سەر جۆر و پێكهاتەی ژانرە ئەدەبییەكان، بەڵام تا ئێستا لە لایەن 

)) . لێكۆڵەرانی  ئەدەبییەوە چەندین پێناسەی جۆراوجۆر بۆ چەمكی ژانرە ئەدەبییەكان كراوە
ر زاراوەیەكە، )م. ه. ئەبرام( لە كتێبی )كورتەیەكی زاراوە ئەدەبییەكان( دا، دەڵێت: ژان

و چەندبارەبوونەوەی  جۆرێك لە ئەدەب، یان ئەوەی لە ئێستادا بە  ئاماژەدەكات بە دووبارە
پۆلێنكراوە لە زەمەنە   "فۆڕمی ئەدەبیی" ناودەبرێت ئەو ژانرانەی كارە ئەدەبییەكانیان پێ

نیاتنراوە زۆر و، ئەو پێوەرانەش كە پۆلێنكردنەكانیان لەسەر ب جیاجیاكاندا، ژمارەیان زۆر زۆرە
و جۆراوجۆرن. یان دەوترێت: ) گەشەكردنی هەر چەشنێكی ئەدەبیی وابەستەی  جیاواز

كە ئەمەش دەگەڕێتەوە بۆ  ،( 36 ،2007كۆمەڵەوە(( )حسەین،  و هەڵوێستییەتی بە مێژوو 
گۆڕانی بەردەوامی ژانرەكان وتێكەڵبوونیان لەگەڵ یەكدی،لەبەر ئەوە پێناسەیەكی جێگیرو 

بۆ ژانرە ئەدەبییەكان تاڕادەیەك كارێكی ئاسان نییە، ))چۆن ناوەڕۆكی سیاسی و  بەردەوام
كاتیشدا چەسپاویش نییە لە  لەهەمان ، لە یەك ڕەنگ و یەك  دەنگ نییە، كۆمەڵایەتی ئەدەب

ئاوەهایش چوارچێوەی  هونەری وئیستاتیكی  دەقی ، قۆناغێكەوە بۆ قۆناغێكی دی دەگۆڕێت
 . ( 2005،26، ونەگۆڕ نییە (()رەشیدئەدەبی  شتێكی چەسپاو 

سەرەتای پۆلێنكردنی  لەگەڵ ئەوەشدا زۆربەی لێکۆڵەرەوانی ئەدەب کۆکن لەسەر ئەوەی، کە
ژانرەكان بۆ ئەرستۆ دەگەڕێتەوە، كە شیعری بەسەر جۆرەكانی قارەمانێتی، تراژیدیا، كۆمیدیادا 
دابەش كردووە. هەروەها باسی تایبەتمەندی هەریەكیان و سوودیانی بۆ كۆمەڵگا دیاریكردووە. 

خەسڵەتانەشەوە  ))تراژیدیا هەموو خەسڵەتەكانی شیعری قارەمانێتی تیادایە. لەسەروو ئەم
خۆشتری دەكات. ڕاستەقینەی دیمەن و مۆسیقای لەگەڵدا تیهەڵكێش كراوە، كە 

 (،2011،68،ستۆە.)ئەر لە خوێندنەوە یان نواندندا بەرجەستە دەبیت(( چی پێشكەشكردنەكەشی
ڕەنگە هۆكاری سەرەكیش بۆ ئەوە بگەڕێتەوەكە ئەرستۆ تراژیدیای پێ شیاوترە،چونكە لە 

فەوە كە بۆ ڕووداوە نەخوازراوەكان لەسەرتەختی شانۆ یان لەشیعری ەو وەسئڕێگەی 
تراژیدیدا دەكرا، لەلایەك توانای خرۆشاندنی هەست و سۆز و بەزەیی بینەر و خوێنەری 

لە لایەكی دیكەیشەوە هەستی تۆڵەسەندنەوە و ڕق لەكەسانی خراپ و داگیركاری لە ، هەبووە
ئەرستۆ تراژیدیای بەلاوە لەپێشترە لە جۆرەكانی تر،  ناخی بینەر و خوێنردا چاندووە. كەواتە

 چێژیشی زیاتر لێی دەبینرێت. و لەبەرئەوەی كاریگەری و سوودی بۆ كۆمەڵگە زیاتر دەبێت



33 
 

دوای ئەرستۆ كۆمەڵێك هەڵوێست وسیستم كاری پێ كراوە بۆ جیاكردنەوەی ژانرەكان،  لە
بوون و بووتە بنچینەیەك بۆ  بەڵام لەسەر بنچینەی پۆلێنكردنەكەی ئەرستۆ بەردەوام

جیاكردنەوەی ژانرەكان، كە بە )پاكژی جۆر( ناو دەبرێت. واتە هەر ژانرێك خاوەنی یاساو 
ڕێسای تایبەت بەخۆیەتی، هەرچەندە ژانرەكان كەم تا زۆر كاریگەریان لەسەر یەك دەبێت و 

وەو تێكەڵی یەكتر ڕەگەزە پێكهێنەرەكانیان ئاوێتەی یەكتر دەبن لەناو یەكترداو ڕەنگدەدەنە
دەبن، ئەم حاڵەتەش شاعیر یان نوسەر دەستكراوەتر دەبێت بۆ ئەوەی مەبەستەكەی خۆی 
بگەیەنێت.هەروەها مەودایەكی فراوانتری لەبەردەمدا دەكرێتەوەبۆ وەسفكردنی كەس و ڕووداو 

ژیانی بەڵكو لە ، وەك پێشتر ئاماژەمان پێدا وەسف نەك تەنها لە ئەدەبدا. شتەكانی دەوروبەری
 ،  ئاسایی هەر كەسێكدا ڕۆڵی خۆی دەبینێت و هەر ئەم ڕۆڵەی نێو ژیانە ئاساییەكەیشە

ی ژیانی واقیع و ەمەگەر دەقی ئەدەبی خۆی ئاوێن، دەگوازرێتەوە بۆ نێو دەقی ئەدەبی
ە بە پێشكەوتن و ک ؟ئەوەش ئەوڕاستیە دەسەلمێنێتنییە  ڕەنگدانەوەی ژیانی ئاسایی مرۆڤ

ئەدەب و ژانرە ئەدەبیەكان لەگەڵیدا لەم ڕەوتی پێشكەوتنە  ،ی مرۆڤایەتیگەشەسەندنی ژیان
 .جێنەماون و هاوشانی مرۆڤایەتی پێشكەوتووە

بێگومان لەگەڵ پێشكەوتن و گۆڕانی ژانرە ئەدەبییەكان ڕۆڵ  و بەكارهێنانی وەسفیش گۆڕانی 
بكەین  ))گومان  بەسەردا هاتووە،ئەگەر لە ڕووی مێژووییەوە سەیری بابەتی ژانری ئەدەبی

لە هەمان كاتیشدا تەكنیك و ، بە پێی كات و سەردەم تیۆرەكانی ڕەخنەگران، لەوەدا نییە
 (2015،7)پیرداود، سەرەتا بە كلاسیك دەستی پێكردووە((، جۆرەكانی ژانری ئەدەبیش گۆڕان

، وەهەریەكەیان تایبەتمەندی خۆیان هەبو، لە سەرەتاكانی سەرهەڵدانی ژانرە ئەدەبییەكاندا
تێكەڵبوونیان هەروا ئاسان نەبووە ))ژانەرە ئەدەبییەكان تەنیا لە ڕووی سروشت وبەهاوە 

نابێـت تێكەڵی یەكتربكرێن،  ئەمەش بە ، بەڵكو لە هەموو ڕوویەكەوە سەربەخۆن، جیاواز نین
.نووسەری دەقی  (1987،239، ڕێبازی )پاكی جۆرەكان( ناسراوە و دەناسرێت(()ویلیك،وارین

ەسەردەم ئێستاماندا هەندێكجار پەنا دەباتە بەر سوود وەرگرتن لە ژانرێكی جیاواز ئەدەبی ل
لەو ژانەرەی كە خۆی دەینووسێت ))ئەگەر ڕۆژگارێك داستان و ئەفسانە ببون بەسەر قافڵەی 

ڕۆمان ڕۆڵێكی كارا وبەرچاوی هەیە وشوێنی داستان ، چی لەم سەردەمەدا، ژانرە ئەدەبییەكان
هەرچەند سودێكی زۆری لەم ژانرانە بینیوە تاكو پێگەی خۆی ، تەوەوئەفسانەی گرتووە

هەر وەك و بەشێكی زۆر لە ڕەخنەگران بە ڕۆمان دەڵێن داستانی سەدەی ، بەهێزتر كردووە
 (.10-2015،9تازە (()پیرداود،

كەواتە بە شێوەیەكی گشتی لە سەردەمی تازەدا ئەوەی گرنگە گەیاندنی مەبەست و پەیامی 
نەك خۆبەستنەوە بە قاڵب وژانرە ، یان هەندێكجار چێژێكی هونەرییە، قەنووسەری دە
نووسەر دەقە ئەدەبییەكەی ، ))ژانری ئەدەبی  بریتیە لە چوارچێوەیەكی هونەری. ئەدەبییەكانەوە

بۆیە دەگونجێت ئەوپێناسەی بۆئێستا گونجاوە بۆ  (،2008،72، تێدا دادەڕێژێت(()میراودەلی
یاخود ئەگەر هەمان پێناسە بەسەر بەرهەمی چەند  ، بایەخ سەیر بكرێـتێكی دواتر بێ مسەردە

بەڵام سەرەڕای ئەوەش  . ئەوە كارێكی بێ واتا دەربچێت، دەیەیەك لەمەو پێشدا پراكتیزە بكەین
چەندین پێناسەی جیاوازكراوە بۆ  ژانرە ئەدەبییەكان ))  ژانرە ئەدەبییەكان پرەنسیبێكی 

، دەب  بەپێی كات وشوێن و قۆناغ و زمانی نەتەوە یی پۆلین ناكاتسیستماتیكە .ئەم تیۆرە ئە
 .(2011،41لێنی دەكات (()ئەسوەد، بەڵكو بەپێی بونیاد وسیستمی هەرژانرێكی جیاواز پۆ

رەكان یاخود دانانی یاساوڕێساكانی سنوربەندكردنی ژانبەڵام وەك پێشتر ئاماژەمان پێدا 
دەبییەكان كارێكی ئاسان نییە و نەبووە،هەمیشە جێی چوارچێوەیەكی فۆرمەلەكراو بۆ ژانرە ئە

ژانرە ئەدەبییەكان  ،ە بەشێوەیەكی گشتیچونک مشتومڕی نێوان شارەزایانی ئەدەب بووە
پێناسەكانیان بە پێی سەردەم  و قۆناغە جیاوازەكان گۆڕانكاری بە خۆیەوە بینیوەوە.)) 

راوجۆرەوە پێناسەی ژانری ئەدەبییان توێژەرانی بواری ئەدەبیاتناسی لە ڕوانگەی جیاواز و جۆ
دەڵێت : ژانرە ئەدەبیەكان  چەند ، بۆنمونە )جیرار جینت( لە پێناسەی كردنیاندا. كردوە 

(. یاخود لێكۆڵەر و 2016،248،  عەبدولوەهاب، جۆرێكی ئیستاتیكی ڕووتن (( )بەكر
ی ژانر دەڵێت ( سەبارەت بە چەمك2017-1939تیۆردانەری فەڕەنسی  ) تزیفیتیان تۆدۆرۆف 

)) چەمكی ژنرا بریتییە لە ڕێكەوتنێك دەربارەی بەرهەم و تێگەیشتن لە تێكستی ئەدەبی و 
( مەبەست لەم بۆچوونە گرنگیدانی  2014،21، چەمكێكی زانستی نییە(()حەمە ئەمین

لە پیشاندانی جوانی و چێژ لەنێو دەقەكاندا .)) ، ژانرەجیاوازەكانە بە ناوەڕۆكی بەرهەمەكان
دەكەن، لە  نە ئەدەبییەكان یان ئەوەی ئەوروپییەكان بە ژانرە ئەدەبییەكانیش باسیچەش

سەرچاوە كوردییەكاندا بە هونەرەكانی ئەدەب هاتووە، لە ئاست بوارە ئەدەبییەكانی تردا كەمتر 
و  لێكۆڵینەوەی لەسەركراوە، هۆكاری ئەمەش بۆ سەختیی جیاكردنەوەی ژانرەكان

و دیارینەكردنی سنوورگەلی وەهان كە بتوانن پاوانی هەریەك لەم  ئاوێزانبوونیان بەیەكدی
 .(32، 2007جیابكەنەوە(( )حسەین، ژانرانە 

كە سەرەتایەكی بنەڕەتی دانا  ، جیاكردنەوەی ژانرە ئەدەبییەكان هەر لە سەردەمی ئەرستۆوە 
رێكی كە ئەویش لەبەرمەبنای تایبەتمەندی و ئەدگاری هەر جۆ لەمەڕ جیاوازی ژانرەكان،
بەهەریەك لەو ژانرەكان  ی و سنوریەندئەم دیاریكردنە تایبەتم ، تایبەت بووە لە ژانرەكان

كە بەزاندنی سنوری هەریەكەیان یاخود ویستی لێكدان و تێكەڵكردنی دوو ژانر  ،بەخشیبوو
وردە ، بەڵام ئەم سنورانە بە پێی تێپەڕ بوونی زەمەن وەك شتێكی مەحاڵ دەهاتە پێش چاو،

ئەدەبدا،ئەم  یبەرەو كاڵبوونەوە چوون )) ژانرە ئەدەبییەكان لە تێڕوانینی تیۆری نوێوردە 
یا لە دەرەوەی ، تیۆرە باوەڕی بە ئاوێتە بوونی ژانرە ئەدەبییەكان هەیە،چ لە ناوخۆیاندا

سەرهەڵدان و ، سەرەتای ئەم بۆ چوونە بۆ سەدەی نۆزدەهەم، چوارچێوەی ئەدەبدا
 .یكی دەگەڕێتەوەدنی ڕێبازی ڕۆمانتگەشەكر

كە خاسیەتە  ،ئەدەب نییە.چونكە لەو باوەڕەدان ئەم تیۆرە  باوەڕی بە پاكی ژانرەكانی
، بەڵكو ئەو و لە نەبوونەوە سەریان هەڵنەداوەتایبەتییەكانی هەر ژانرێكی نوێ لەناكاو  

خاسیەتی ژانرەكانی تردا دەمێنێتەوە،لە هەمانكاتیشدا هەندێك لە  رخاسیەتانە لە ژێ
( ئەمەش  30ل  ، 2015، سیەتەكانی ژانرە كۆنەكانی تێدا دەمێنێتەوە (()عەبدولوەهابخا

كە) د. عیزەدین مستەفا ڕەسوڵ ( دەربارەی سەرهەڵدان و  ، هاوشێوەی ئەو بۆچوونەیە
چەشنە )): دەڵێت  كە ،كاڵبوونەوی ژانرەكان دەیخاتە ڕووگەشەكردن و پاشان خاوبوونەوە و 

 Ruslovoi ەی ئەو زاراوە ڕوسییەدا دەچن كە بە ) تەوژمی لەخۆوەئەدەبییەكان بە ئاراست
Potok ) و بەناو لمدا  ئاوێك دێت"و وەك )د.عیزەدین مستەفا ڕەسوڵ( دەڵێت: باسدەكرێت

وشكدەكات، یەكێك   ، چوار،...تاد، لە پڕ دووان یەك دەگرنەوە، یەكێ بە دوو، سێ  دەڕوات، دەبێ
بەم شێوەیەش چەشنە ئەدەبییەكان كە لە سەرەتادا لە شیعردا  ، "بەردەوام دەبێت لە ڕۆیشتن

یدا دەبینییەوە، بەڵام و ئەدەبی درام لیریكییو شیعری  كۆبووبوونەوە خۆیان لە ئەدەبی داستان
 (.39-2007،38()حسەین،)  دواجار بەو میتۆدەی سەرەوە ئەم هەموو جۆرەیان لێبۆتەوە

 : ئەدەبییەكانمێژووی ژانرە :  تەوەری دووەم

هەرچەندە دیاریكردنی كاتێك بۆ سەرەتای  جیاكردنەوەی ژانرە ئەدەبییەكان كارێكی           
بەڵام بێگومان بە گەڕانەوە بۆ نێو كتێبە بەنرخەكەی ئەرستۆ )هونەری شیعر(  ئاسان نییە،

كە وەك جیاوازیی و خاسیەتی هەریەكێك لە جۆرەكانی  ،ئەو تایبەتمەندیانە ببینین دەتوانین
 كە لەوسەردەمەدا تەنها سێ چەشنی دیاری كردووە، ،ەب لەلایەن ئەرستۆوە دیاری كراوەئەد

كەئەمەش دەبێت بە سەرەتایترین شێواز یان هەوڵدان بۆ جیاكردنەوەی ژانرەكان لە یەكدی )) 
)تراژیدیا، ، ێ جۆر دابەش كردووە.پ.ز( ئەدەبی بەسەر س322بۆ یەكەم جار) ئەرستۆ 

داستان ( ئەم پۆلێنكردنەیش لە كتێبەكەی خۆی )هونەری شیعر ( باسكردووە،بە  ، كۆمیدیا
هەر ژانرێك ، دیکە گوێرەی تیۆرەكەی ئەرستۆ هەرجۆرێكی ئەدەبی جیاوازە لە جۆرەكەی

، یەكدی كە لە ڕووی سروشت و بەهاوە جیاوازن لە ، كۆمەڵێك ڕێسای تایبەتی خۆی هەیە
بەڵكو دەبێـت ، بۆیە ئەرستۆ پێداگری لەوە كردووە نابێ جۆرەكانی ئەدەب تێكەڵی یەكتر بكرێن

ئەم ڕێبازەیشی  بە )پاكی جۆرەكان ، هەرجۆریك بەسەربەخۆی خۆی بمێنێتەوە
  .(1987،246 ، وارین –(ناسراوە.)ویلك 

كان هاوشانە لەگەڵ مێژووی ژانرە ئەدەبییە ، بە بۆچوونی بەشێك لە توێژەرانی ئەدەب
وەك ئاشكرایە سەرەتای بەرهەمی ئەدەبی بەپێی بۆچوونی زۆرینەی  ، مێژووی ئەدەب

بەم ، كە ئەویش لەسەر بنەمای دابەشكارییەكەی ئەرستۆ بووە، دەستپێدەكا لێكۆڵەران بە شیعر
، ەبەڵام لەو مێژووە بەدواو. شێوەیە تا سەدەی حەڤدەهەم ئەم تیۆرەی ئەرستۆ بەردەوام بووە

لە پۆلێنكردنی ژانرەكاندا واتا لەسەرەتاكانی سەدەی هەژدەیەمەوە ئیدی وردە وردە گۆڕانكاری 
لەسەر شیعروەك تاكە ڕەگەزی ، هەر دابەشكردنەكان بەڵام بەشێوەیەكی گشتیز( 1)ڕوویدا

لەبەرئەوەیە  )) دابەشكردنە كۆنەكان تا سەدەی هەژدەیەم وابەستەی  ،ئەدەبی دەكران
شیعرن، بەو ئاراستەیەی "ئەدەب" تا ئەو دەمە بە "شیعر" دەناسرا، هەر ئەمەش دابەشكردنی 

و ئیلیۆت  و هیگڵ وادەكات كە پۆلێنكردنی چەشنە ئەدەبییەكان لە ئەرستۆوە تا بە برۆنتییر
و پەخشان پێكەوە،)هیگڵ(یش شیعر بۆ دوو جۆری  دەگات، پۆلێنكردنی شیعرە نەك شیعر

م و لە لێكدانی ئەم دووانەش جۆری سێیە (ن، دابەشدەكاتو لیریكی سەرەكیی كە )داستان
 .دیاریدەكات كە )شیعری درامی(یە

 
                                                           

 .دەزگای ئاراس، .هەولێر2004، بڕوانە .فەرهاد پیرباڵ ڕێبازە ئەدەبییەكان - 1

(  و لە لێكدانی ئەم دوانەشەوە )درامای نوێ و تراژیدیی بەشی دەكات كە بۆ درامای كۆمیدیی
 و دراما دابەشدەكات.((  و داستان پێكدەهێنێت. )ت. س. ئیلیۆت(یش شیعر بۆ لیریكیی

چونكە هەر لەگەڵ سەرهەڵدانی ئەدەب وەك دیاردەیەك بۆ خەم ، (35-2007،34)حسەین،
ئەدەب بووە بە ئاوێكی ڕوون كە ، ڕەوێنی وپیشاندانی هەست وسۆز و حەز و خولیای مرۆڤ

گۆرانكاری ، لەگەڵ گۆڕانی حەز و ئاواتی مرۆڤدا، مرۆڤ شێوە و ڕوخساری خۆی تێدا بینیوە
ئەمەش بوو بە هەوێنی لە ، كانی مرۆڤیشدا ڕوویدالە شێوازی دەربڕین ی هەست و گوزارشتە

كە )) )برۆنتییر( پێی وایە  وەك چۆن هیچ شتێك  ،ژانری نوێی ئەدەبی . لەبەر ئەوەیەدایكبونی 
بەهەمان شێوەیش لەنێو ئەدەبدا هیچ شتێك لەناو ناچێت  چونكە ، لەناو سروشتدا لەناو ناچێت

و لەناودەچێت، بەڵام ئەم  و گەشەدەكات  دێتچەشنی ئەدەبیی وەك چەشنی بایۆلۆژیی وایە، 
و  لەناوچوونە لەناوچوونی تەواونییە، بەڵكو ڕەگەزەكانی لەگەڵ چەشنی تردا بەردەوامدەبێت

یكە دەبێت و ئەمیش  دەمێنێتەوە بۆ ژانرێكی دیكەش دەگوازرێتەوە تێكەڵی ڕەگەزەكانی د
تەواوكەری ، ە لەدایك دەبێـتبێگومان ئەم ژانرە نوێیەش ك (.2010،96،)عزیزگەشەدەكات((

كراو نییە و ئەم شێوە نوێیەی  مانەوەی ئەم ژانرەیش شتێكی گرنتی، ژانری پێش خۆیەتی
ك ێئەگەری گۆڕانكاری هەیە،بەڵام ئەمەش بەتەواوی لە ناوناچێت بەڵكو دەبێتە جۆر، ئەدەبیش

و خولیاكانی مدانەوەی حەز ڵالە كەرەستەی خاو بۆ سەرهەڵدانی ژانریكی نوێ كەتوانای وە
هەبێت لە سەردەمێكی دیاری كراودا،ئەم بۆ چوونەی )برۆنتێر( بووبەسەرچاوە بۆ هاندانی 

 شاعیران نووسەرانی دەقی ئەدەبی .

لەلایەك ڕۆڵێكی گرنگی هەبوو لە هەڵوەشاندنەوەی هزری نەگۆڕی و نەمری  چوارچێوەی ))
بۆ لێ وردبونەوەی ژانرە لەلایەكی دیكەیشەوە سەرنجی توێژەرانی ، ژانرەئەدەبیەكان

ووسەری دەقی ئەدەبی (ئەمەش وا لەشاعیر و ن33 ،2001، ئەدەبییەكان  ڕاكێشا (() ڕەشید
كە هەمیشە بەدوای چەشن نوێی ئەدەبی بگەڕێت بۆ گەیاندنی مەبەست  و پەیامەكەی،  ،دەكات

لە مەڕ  نەك تەنها خۆی لەچوارچێوەی قاڵبە كۆنەكانی ئەدەبدا بەند بكات، ئەم تێڕوانینە
ی سەرهەڵدان و گەشانەوە و پاشان پوكانەوەی ژانرە ئەدەبییەكان لای چەندین شارەزی دیكە

ئەدەبیش دەبینرێت لەوانەش )) سیمۆند پێی وایە  كەژانرە ئەدەبییەكان بەهەندێك قۆناغدا 
لە قۆناغەكانی گەشەكردنی مرۆڤ لە پێگەیشتن و گەشەكردن و لەناوچوون نزیكە ((  ،تێدەپەڕن

و  (. )جەی. ئەی. كیدۆن( ژانر بە چەشن، یان پۆلێكی ئەدەبیی باسدەكات2015،63غفور،) 
و  ن، تراژیدیا، لیریك، كۆمیدیادەڵێت: )) ژانرە سەرەكییە كلاسیكییەكان بریتیبوون لە: داستا

 (.33-2007،32، و كورتەچیرۆكیشیان بۆ زیادكراوە((. ))حسەین یر، لە ئێستاشدا ڕۆمانتاس

گۆڕانكاری لە مێژووی ژانرەكاندا ڕووی داوە، ، انی سەردەمەكانڕت بە پێی گۆوەك دەبینرێ
ن مێژووی ژانرە ئەدەبییەكان بەپێی هەر سەردەمێك و بیروبۆچوونی هەر یبۆیە دەكرێت بڵێ

نووسەر و فەیلەسوفێك گۆڕان بەخۆیەوە دەبینێت . كە هەندیك جار دەگونجێت ژانری  نزیك 
بەڵام لە ژێر ناو و ناونیشانی جیاوازدا ببینرێت.یاخود دوو  لەیەكتری لەڕووی ناوەڕۆكەوە

ژانری وەك شیعر و چیرۆك كە لەڕووی ڕووخساری هونەرییەوە جیاوازییەكی زۆریان 
بەڵام دواتر لەئەنجامی گۆڕانی خواست و خولیای خوێنەران ئەم ، هەبووە لە سەرەتادا

او بۆتەی ژانرێكی نوێی ئەدەبییدا جیاوازییە بەرەو كاڵبوونەوە چووە و شیعر و چیرۆك لەن
،كە توانای وەڵامدانەوە و تێركردنی چەشەی ر(ناوی لێنراوە )چیرۆكە شیع،  خۆیان بینیوەتەوە

ئەدەبی خوێنەری سەردەمی خۆیەتی،بۆیە دەوترێت مێژووی ژانری ئەدەبی هاوتەریبی 
ژوویدا پەیدابووە و لە ڕەوتی مێ ،مێژووی ئەدەبە،)) ژانری ئەدەبی جۆرە بەرهەمێكی ئەدەبییە

خەمڵاوە،لە ڕووی تیۆریەوە چەمكی ژانر ئەو سیما هاوبەشانە دەگرێتەوە، كە كەم تا زۆر 
تایبەتمەندی گروپێكی فراوانی بەرهەمی ئەدەبیی سەردەمی نەتەوەیەك یان ئەدەبی جیهانییە و 

 ئەویش بەهۆی پرنسیبی، زۆربەی ژانرەكان بەسەر جۆردا دابەش دەكرێن  دەشێ بوترێ
هاوچەشن و تایبەتمەندیی وێنەیی و هونەری و جۆری بونیادەكەی لەلایەكی ترەوە، لەگەڵ 
هەموو سیما  گشتییەكانی  ژانریشدا لە ئەدەبی جیهانیدا، تایبەتمەندی و پرۆسەی مێژووی 

كە سیمای ئەدەبی و نەتەویی  ئەدەبی هەرنەتەوەیەك دەوری لە چۆنێتی ئەو ژانرانەدا هەیە،
 .(18-17 ،2014، )حەمە ئەمینهەر گەلێكن ((

لە گۆڕانی ، كەواتە  ئەگەر چاوێك بە مێژووی ژانرە ئەدەبییەكاندا بخشێنین دەبینین
یاخود لە قوتابخانەیەكی ئەدەبییەوە بۆ  دیکە ایە،لەسەردەمێكەوە بۆ سەردەمێكیبەردەوامد

قوتابخانەیەكی دیكە. لەگەڵ هەموو ئەمانەدا، چەشنە ئەدەبییەكان لەگەڵ گەشەكردنی 
مرۆڤایەتییدا گەشەیانكردووە، ئەم گەشەكردنە لەسەر یەك تەوەری دیاریكراو نەچۆتە پێشەوە، 

ن هەردووكیاندا هاتووە، بەڵكو بە جۆرێك لە جۆرەكان گۆڕان بەسەر فۆڕم یان ناوەڕۆك، یا
و   گۆڕان لە ناوەڕۆكدا دەتوانین گۆڕان لە گەشەی چەشنە ئەدەبییەكاندا دابەشبكەین بۆ

مانەوەی فۆڕم وەكو خۆی، وەك لە شیعری ئەوروپیی نوێدا دەردەكەوێت، كە زانست ئاوێزانی 
 .دەقی ئەدەبیی دەبێت، یان هەواڵە شیعر دێتە ناو بەرهەمە شیعرییەكانەوە

كە دوای ئەوەش  ،و جۆری ژانرەكاندان بەدیدەكرێـت ێكجار گۆڕانكاری لە توخمهەند
بۆ نمونە هەر ئەو تراجیدیا و كۆمیدیایە  ، ببینرێتەوە ی تێداەدەتوانرێت سیمای ژانرە ڕەسەنەك

لە سەرەتادا بە شیعر دەنوسرا دواتر بە شێوەی پەخشان دەنووسرا،یاخود شاعیران لە 

شێوازێكی نوێی شانۆنامەیان دەنووسی كە بە )تراجیكۆمیدی(  ەو ژانرئەنجامی لێكدانی ئەم دو
زادەی لێكدانی ئەو دوو ژانرە سەربەخۆیەبوو،هەروەها داستان كە لەسەرتادا  ، ناسراوبوو

پاشان لە ئەدەبیاتی سەردەمی ، دواتر بەشێوەی پەخشان دەنووسراو، بەشیعر دەنووسرا
ڕەگەزەكانی خۆی لە نێو ڕۆماندا  ، ەچوون وە و نەمائێستادا داستان بەتەواوی بەرەو پووكانە

دەرخست.هەر لەبەر ئەوەیە )) ڕێنی ویلیك ( لە كتێبی  "چەند چەمكێكی ڕەخنەیی" دا، دەڵێت 
لەم چەرخەی ئێمەدا تیۆری ژانە ئەدەبییەكان شوێنێكی گرنگ لە لێكۆڵینەوە ئەدەبییەكاندا 

ە جیاكردنەوەی نێوان ژانرەكان بایەخێكی هۆی ئەمەش دەگەڕێتەوە بۆ ئەوەی ك، داگیرناكات
 ئەو تۆی نەماوە،ئەمڕۆ هەر نووسەرێك بە ئاسانی دەتوانێت سنوری نێوان ژانرە ئەدەبییەكان

ژانری ، ببڕێت و لە ژانرێكەوە بپەڕێتەوە بۆ ژانرێكی دیكە،ئەمڕۆ ژانرەكان تێكەڵی یەكدی دەبن
نایەت یان بڵێین تێكستێك  بەسەرچوو و ڕەگەزی كۆن جێدەهێڵرێت و بەكەڵكی ئەمڕۆ

 . )44 ،2011، دادەهێنرێت مومكینە هەموو ژانرەكان لەخۆ بگرێت (()ئەسوەد

واتە سەردەمی کۆت و بەندکردنی شاعیر بە ژانرێکی تایبەتەوە نەماوە.بەڵکو مەودایەکی فراوان 
، بە وەرگرلەبەردەمی شاعیر و نووسەرانی دەقی ئەدەبیدا کراوەتەوە بۆ گەیاندنی پەیامەکەیان 

 بەڵام ئەوەش کاتێک دەبێت کە چەشەی ئەدەبی لەبیر نەکرێت.

 وەک  ژانرێکی ئاوێتە: چیرۆكەشیعر : سێيەمتەوەری 

چیرۆكەشیعر وەك زاراوە  پێكهاتووە لەناوی دوو ژانری سەربەخۆ )چیرۆك + ە+         
پێدەوترێت،واتە ، چیرۆكئامێز(یشیشیعر ( كە  لە زمانی كوردیدا هەندێكجار وشەی )شیعری 

یاخود شیعرێك كە ئامێزی ئاوەڵابێت بۆ چیرۆك. كە لە ، شیعرێك كە چیرۆكی لەئامێز گرتبێت
 ،قصە شعریە( بۆ بەكاردەهێنرێت -زمانی عەرەبیشدا هەردوو زاراوەی )قصیدە راوی القصص 

 (Poetry Story)  وەیهەروەها لە زمانی ئیگلیزیشدا زارا. كە هاوشانی زاراوە كوردییەكانە
،بە بۆ بەكاردێت كەئەویش بە هەمان شێوە لە هەردوو وشەی )شیعر و چیرۆك( پێكهاتووە

بۆچوونی ئەنوەر قادر()) بەکارهێنانی زراوەی )باڵاد( گونجاوە بۆ )چیرۆکەشیعر(وەک یەکێک 
 دیدار(.،2021لەو  ژانرە ئەدەبییانەی گێڕانەوەی تيدا زاڵە(()محەمەد،

ەسڵەت كە خاوەنی خ ،ەر بە دەقێكی دیاری كراوی ئەدەبیزاراوانە بەكاردەهێنرێت لەبەرامبئەم 
كە  لە نێو ئەو تایبەتمەندیانەدا بە ڕوونی بەشێك لە بنەماكانی شیعر و  ،و تایبەتمەندی خۆیەتی

)) ژانرێکی ئەدەبی سەربەخۆی خاوەنی  بەشێكی دیكە لە بنەماكانی چیرۆك بەدیدەكرێت.
تیایدا چیرۆکێک بە شیعر  دەگێردرێتەوە،دەبێت مەبەستی ، و خەسڵەتی خۆیەتیکەسایەتی 

 . (2012،93ئاشکرای شیعرەکە گێڕانەوەی چیرۆک بێت.(()امین

ێناسەی ژانرەكە كە هەر لە ناوی ژانرەكەوە پ ،ین پێناسەدا بۆ ئەم ژانرە ئەوەیەواتا لە كورتر
، واتا ەناوی خۆیدا چیرۆكێكی هەڵگرتووەلە هکە كە بریتییە لە شیعرێك  ،خۆی هەستپێدەكرێت

بابەتە سەرەکیەکە شیعرەکەیە بەڵام لە هزری خوێنەردا وەک چیرۆک ڕەنگدانەوەی هەیە  
بەڵام لەگەڵ ئەوەشدا . یان دەكرێت بڵێین چیرۆكێكە بە شیعر دەنووسرێتەوە، دەمێنێتەوە
كراوە )) لەئەنجامی نزیكی و چەندین پێناسە بۆئەم ژانرە نوێیە . ی خۆی پاراستووەیسەربەخۆ

ناویەكی ژانرەكان لەئەدەبیاتی نوێ و قۆناغێكی تردا، جۆرێكی تر لە ژانر  چوونە
كۆنی  یكە ڕەگی لەئەدەبیات سەرهەڵدەدات،ئەویش شیعری چیرۆكئامێز یان چیرۆكەشیعرە،

و  زۆربەی میللەتاندا هەیە،لە شێوە و قاڵبی شیعری نوێ و پەخشانئامێزیشدا بەشێكی دیار
 .(40 ،2014()حەمە ئەمین، جێگەی خۆی گرتووە(

واتە ئەگەر بەم شێوە تایبەتمەند و جیاكراوەیش نەبێـت ئەوە لە نێوئەدەبی میللی زۆربەی 
میللەتاندا چیرۆكەشیعر هەبووە،سەرەتاكانی دەركەوتنی ئەم ژانرە وەك زۆر جۆری دیكەی 

كانی ئەم ژانرە لە بەرهەمەكانیاندا ئەدەبی دەگەڕێتەوە بۆلای یۆنانییەكان كە تایبەتمەندی
هەردوو توخمەكانی ، هەردوو ژانری چیرۆك و شیعر تێكەڵ بەیەك دەبن، کە دەستنیشانكراوە

ئەم ژانرەئەدەبییە مێژووی كۆنی هەیە،بۆ  .شیعر دەبینرێتچیرۆك و شیعر لە ژانری چیرۆكە
وانە )ئەلیادە و ئۆدیسا(ی نمونە یۆنانیەكان داستانە ئەدەبیەكانی خۆیان بە شیعر نووسیوە لە

لای ڕۆمانیەكانیش داستانی )ئەنیادە( ی ڤیرجل بە شیعر نووسراوە دواتر لەنێو ، هۆمیرۆسن
گەلانی دیكەی جیهان وگەلانی ڕۆژهەڵاتدا ئەم ژانرە ئەدەبییە سەریهەڵدا و لەنێو میللەتی 

كە هەمیشە چیرۆك كوردیشدا شیعرئاوێزانی چیرۆك كرا و بەرهەمێكی نوێی لێ پێكهێناوە، چون
چیرۆكێك كە هەم پەندئامێز و ، كۆن بووە سەردەمانی میوانی دیوەخان و كۆڕوكۆبوونەوەكانی

ڕێنیشاندەر بووە،بۆ ئەوەیشی زیاتر كاریگەری لەسەر گوێگرانی دابنێـت زۆرجار بە شێوەی 
  .شیعر وتراوە

جەوهەرییەكانی شیعر زۆرگرنگە شاعیر پەی بە هەموو خاڵە چیرۆکەكەواتە بۆ نووسینی 
بۆئەوەی خوێنەر هەم چێژ لە خوێندنەوەكەی وەربگرێت و ، نووسینی دەقێكی شیعریی ببات

)د.مارف خەزنەدار(لەبارەی  .هەم پەیامی شاعیریش وەرگرێت و كاریگەری لەسەر جێبهێڵێت
)چیرۆكە شیعر( لە مێژووی ئەدەبی كوردیدا دەڵێت ))  لە مێژووی ئەدەبی نەتەوەكانی سەر 

زەوی گەلێ بەرهەمی ئەدەبی هەیە،بەتایبەتی )چیرۆكەشیعر ( لە كۆنی كۆنەوە بووە بە  ڕووی
بەم جۆرە ئەگەر ئێمە شانازی بەوە بكەین چیرۆكی شیعری  بابەتی گێتی شێعری ئەو نەتەوانە،

هونەرێكی باو و لە ڕووە لە ئەدەبی كوردیدا، بۆمان هەیە )مەم و زین( لەڕیزی پێشەوە 
لەسەرانسەری مێژووی ئەدەبی كوردیدا ، مەزنترین چیرۆكی شیعری بژمێرینیا بە  ، دابنێین

( واتە میللەتی كورد و ئەدەبی فۆلكلۆری كوردی هێندە دەوڵەمەندە 2002،372، (() خەزنەدار
.ئەگەرچی شاعیرەکان كە خاوەنی هەموو ژانرە ئەدەبیەكانە و لە نێویشیاندا چیرۆكەشیعر

م بەهۆی لێکۆڵینەوە و دیاریکردنی ڕەگەزەکانی خۆیان جیایان نەکردبێتەوە،بەڵا
چیرۆکەشیعرەوە، دەتوانرێت دەیان نمونەی چیرۆکەشیعر لە ئەدەبیای کلاسیکی 
کئردیدا،دەستنیشان بکرێت.ئەوەش بە هۆی پێشکەوتن و گۆڕان بووە لە فۆڕم و ناوەڕۆکی 

ی،بە درێژایی قۆناغە )) ڕەهەند و ئاستە هەمەجۆرەكانی ژیانی مرۆڤایەت ژانرە ئەدەبییاکاندا.
جیاجیاكانی مرۆڤایەتیدا گۆڕانكاریان بەسەردا هاتووە،ئەو گۆڕانكاری و پێشكەوتنە خێرایەی 
تەكنەلۆجیاش هەموو لایەنەكانی ژیانی مرۆڤایەتی گرتۆتەوە ئەدەب وهونەریش بێبەش نین لەم 

اتووەتە دەبینین بەهۆی پێشكەوتنە چەند ژانرێكی ئەدەبیش ه، گۆڕانكاری و پێشكەوتنە
ی بەسەر یكەواتە ئەم ژانرە هەرچەندە گۆڕانی ڕیشە (48 ،2016 ،(( ) عومەر.كایەوە
 گێڕانەوەکە ئەوەش بە تایبەت بۆ سود وەرگرتن لە شێوازی  ،یدا هاتووەەکەفۆڕم

،کە شاعیڕن بە هۆیەوە توانیویانە ڕەگەزەکانی چێرۆک وشیعر لێکبدەن و لە بۆتەی دەگەڕێتەوە
بێگومان فۆرمی گێڕانەوەیی هەر کام لە شکڵ و شێوازەکانی دایبڕێژنەوە. ))ژانرێکی نوێدا 

گێڕانەوە تایبەتمەندی خۆی هەیە، بۆ نموونە گێڕانەوەی شیعریی لەگەڵ گێڕانەوەی چیرۆکیی 
جیاوازە ئەگەرچی خاوەنی تایبەتمەندی هاوبەشیش بن بەڵام لە قۆناغێکدا ئەو هاوبەشێتییە بە 

بی تێک دەئاڵێن و فۆرمێکیتری تازەی گێڕانەوە لەدایک پاڵپشتی داهێنانی ئەدە
بەڵام وەك بنەما (،واتە  چیرۆکەشیعر هەرچەندە لە فۆڕمدا ژانرێکی نوێیە، ٢٠٢٠(()قادری،دەبێت

ئەم ، سەرەكییەكانی خۆی دەگەڕێتەوە بۆ سەرەتاكانی سەرهەڵدانی ئەدەبی نووسراوی كوردی
فۆلكلۆری كوردیدا بكاتەوە چونكە بابەتەكانی ژانرە توانیویەتی جێگەی خۆی لە ئەدەبی 

لەبەر ئەوە زۆر چیرۆكی گوێ ئاگردان ، بوونەتە جێگەی ڕەزامەندی و دڵخوازی گوێگران بووە
، خەڵكیدا لەلایەن كەسانێكی خاوەن سەلیقە و بەهرەی شیعرییەوەپاش بڵاوبونەوەیان لە نێو 

دا، چیرۆکەشیعـر وەکو جۆرێکی لە ئێستا)).ێژراونەتەوەلەشێوەی شیعری سەرواداردا دڕ
چـیرۆکە شیعـر، بەشـێکە لە ئـەدەب بە گـشتی. . جـیاوازی ئەدەبی دەنووسرێت و دەناسرێت

چیرۆکەشیعـر دوو هونەرن لە هونەرێکدان. لە هەمان کاتدا شیعـرە و چـیرۆکـیشە. لە 
ی شیعـر و رووخساردا شیعـرە و لە ناوەڕۆکـيشدا چیرۆکە. بنەما و پێویستە سەرەکییەکان

چـیرۆکیشی تێدایە. وەکو چـیرۆک بـریتییە لە: پێشەکی، رووداو، فـۆرم، نـاوەڕۆک، گـرێ، 
کۆتایی. وەکو شیعـریش بریتییە لە: جـوانی زمان، شێوازی هونەری هۆنینەوە، کـێش و سەروا، 
لە تـرپـە و مـوزیـک. هەمووشیان پێکەوە چـیرۆکێک دەگـێڕنەوە، بە زۆریش چیرۆکێکی 

ـدێشەیی زیاتر لەوەی کە چـیرۆکێکی ریالیزمی بێت. ئەمەش بە نەنگی نازانـرێت، سروشتییە ئەن
کە شاعـیران پشت بە خەیـاڵ ببەستن، دەشێ شاعـیرێک لە تاقـیکردنەوەیەکی خەیاڵـیدا 

کە وابێ ئێمە لە چیرۆکەشیعردا چی دەخوێنینەوە، .ی تەواو بنیاتبنێ و بـڕازێنێتەوەهونەرێک
رۆک؟ بێ ئەوەی نوقمی بیرکردنەوە ببین، دەبینین کە ناوەکەی وەڵامەکەی لەخۆ شیعـر یا چـی

پاشان ئەم جۆرە لە شیعر لە نێو ئەدەبی  (2019گـرتووە، شیعـرە و چیرۆکیشە(()شوان،
ئەوەش پەیوەست بوو بە دەركەوتن و گەشەسەندنی چاپخانەكان ، كوردیدا زیاتر گەشەی سەند

 گەشەی سەند و لە نێویشدا دەقی چیرۆكەشیعر بەهەمان شێوەلە كوردستان  دەقی ئەدەبیش 
( لە ) هەولێر ( 1960-1954گەشەی بەرچاوی بەخۆیەوە بینی .بۆ نمونە گۆڤاری )هەتاو 

كە ئەو ژمارە زۆرە لە چیرۆكەشیعر .(1)( چیرۆكەشیعر بڵاوكراوەتەوە21تێیدا ). دەرچووە
كە  ،ەوسەردەمە بە ئەم شێوازە لە شیعرئاماژەیە بە گرنگیدانی چیرۆكنووسان و شاعیرانی ئ

بۆ ئەو ڕۆژنامە و گۆڤارانەی لەو ، بێگومان گۆڤاری) هەتاو(تەنها وەك نمونەیەك وەرگیراوە
واتە ئەم جۆرە شیعرە جگەلە گۆڤاری ) هەتاو( لە نێو زۆرینەی گۆڤار  ، سەردەمەدا دەرچوون

                                                           
 ، هەولێر، ژانرەكانی ئەدەب لە گۆڤاری هەتاودا، 2015، )بڕوانە نامەی ماستەری  عبدالصمد قادر غفور - 1
 (.زانكۆی سەڵاحەددین،

امەو گۆڤارەكاندا گرنگی تەواوی وبڵاوكراوەكانی دوای پەیدابوونی چاپخانە و دەرچوونی ڕۆژن
،هەنديکجار شاعیران سودیان لە فۆلکلۆری کوردی بینیوە بۆ نووسینی پێدەدار

چیرۆکەشیعر،بەشێک لە شاعیرانیش چیرۆکەشیعریان لە زمانەکانی دیکەوە، بە تایبەتی 
نی لە فـۆلکلۆری دەوڵەمەنـد و رەنگی)عەرەبی و ئینگلیزی( وەرگێڕاوەتە سەر زمانی کوردی.))

کوردیمانـدا، بە دەیان چـیرۆک و چـیرۆکەشیعـری خەیاڵئامێز و بە دەیان داستان و ئەفسانەمان 
هەن، كە بە چیرۆکە شیعر هۆنراونەتەوە، مـۆرک و رەسەنـایەتی کوردییان پێوە دیـارن 

گەلێ لە شاعـیرانی کـۆن و نوێی ناسراوشـیمان، .بەشێکـن لە ئـەدەبی گـەلی کوردمـان
چـیرۆکەشیعـری جوانیان بۆ منداڵانی کوردمان نووسیون.. یا بە تام و چێژێکی کوردییەوە 
 :کۆمەڵێک چیرۆکەشیعری بیانیان وەرگـێڕاون بۆ سەر زمـانی کوردیمـان.. لەوانەش

ی نەمر کە چیرۆکەشیعری )قەلەباچکە و باخەوان، رێوی و کەڵەشێری(ی لە پیرەمێرد((
ەر زمانی کوردیمان. )فایـق بێکـەس( چیرۆکەشیعـری )دوو کۆتر و عەرەبییەوە وەرگـێراوە بۆ س

بۆقێک، یا دوو مراوی و کیسەڵێک، دوو پشیلە و مەیموونێک(، )هـەژار موکریانی( 
شـێری ساخـتە( چیرۆکەشیعری )کۆبوونەوەی مشکان(، )کاکەی فەللاح( یش چیرۆکەشیعری )

زانینی گرنگی و  ەش بووە هۆی ئەوەیئەو،(٢٠١٩گـێڕاون بۆ سەر زمـانی کوردی(()شوان،وەر
لە دوایدا و پاش دەركەوتنی ، كە بایەخی ئەم ژانرەوەیە.ئەم سەرەتا بەهێزە بوو بە هۆی ئەوەی

 ،دوای ڕوانگە بەتایبەتی ساڵانی هەشتاكان))  زیاتر پەرەبسێنێت،ئەم ژانرە  ) گروپی ڕوانگە ( 
، رەستەی هونەری نوێی بەخشییە شیعر،  شیعر زیاتر زەمینەیەكی نوێـتری بەخۆوە بینی

. (959 ،ه 1436یعر ( بوو (()محمد،مۆركێكی سەردەمیانەی گرتەخۆ، ئەویش ژانری )چیرۆكەش
ابوری و كۆمەڵایەتیەكان ئەدەبیش لە گۆڕان و خۆ شانبەشانی گۆڕانكارییە سیاسی و ئواتە 

یی وەك چیرۆكە نوێكردنەوەدا بووە ئەوەش بووە بەهۆی سەرهەڵدانی ژانری نوێی ئەدەب
 .شیعر

ئەنوەر قادریش وەک شاعیرێکی هاوچەرخی ئەدەبی کوردی سودی لە ژانەرە وەرگرتووە، لە 
دیوانە شیعرەکەیدا بە ئاشکرا بەدی دەکرێت،ئێمەش لەم توێژینەوەدا بەشێک لەو چیرۆکە 
شیعرانە دەخەینە ڕوو.بەڵام پێویستە ئەوە بزانرێت کە بۆچی شاعیر چیرۆکەشیعری 

 وە.نووسیو

یەکێک لە هۆکارە سەرەکییەکانی ئاوێتەکردنی ژانرەکانی ئەدەب، لەلایەن )ئەنوەر قادر(ەوە،بۆ 
گەیاندنی مەبەستی شاعیر دەگەڕێتەوە، کە ڕەنگە بەهۆی بارودۆخێکی تایبەتەوە بووە،کە 
 شاعیر دەیتوانی سوود لە فراوانی تایبەتمەندی هەریەکێک لە ژانرەکان ببینێت،)ئەنوەر قادر(لەم

بارەیەوە دەڵێت: ))زۆربەی کات کە ئازادیی نامێنێت و ترس و تۆقاندن لە وڵاتێکدا 
بڵاودەکرێتەوە،تەنانەت وشە دەپشکنرێت، هەمووی دەترنجێتە ناخی دەروون و لەو دۆزەخەوە 
دەنگ و ڕەنگ بە هاوئاهەنگی و گونجانەوە لە ئاوازیکدا، تابلۆیەکدا، شیعرێک، چیرۆک و ڕۆمان 

وە و دەبێتە مینبەری خەم و ئازار و ئومێدی خەڵک(()گۆڤاری و دێتەوەکایە
(.ڕەنگە یەکێکی دیکە لە هۆکارەکانی پەنابردنی شاعیر بۆ چیرۆکەشعر ئەوەبێت، ٢٠١٣،٩٥هەنار،

)) ئەگەر ت بۆ خستنەڕووی خەیاڵ و ئەندێشە.کە پانتاییەکی فراوانتر بۆ شاعیر فەراهەم دەکا
باشتر لە بابەتێکی دی تەعبیر لە خۆم  بکەم، یان با خزمەتی  لام وابووبێ دەتوانم لە بابەتێکدا

زیاتر بکەم ڕوومکردۆتەوە ئەو بابەتە، ڕەنگە پاشەکشەی شیعرییش بەشێک بێ لەم 
واتە شاعیر کۆی پەیامی ئەدەبی خۆی بۆ خزمەتی (.٢٠١٣،٩٥ستراتیجە(() گۆڤاری هەنار،

دنی ئەم پەیامە لە ڕێگەی هەر زیاتری گەل و نیشتیمانەکەی تەرخان کردووە،ئیدی گەیان
ژانەرێکی ئەدەبییەوە بێت ئاساییە.ڕەنگە باشترین ژانەریش )چیرۆکەشیعر( بێت، کە دەتوانین بە 

 لەوانەیش : چەند تایبەتمەندییەک لە ژانرەکانی دیکەی جیا بکەینەوە،

چیرۆکە شیعر وەک شیعری ئاسایی خاڵی نییە لە هەست و سۆز،خەیاڵ و ئەندێشەی   -١
یر، بەڵام لەگەڵ ئەوەیشدا پانتاییەکی فراونتر لە شیعری ئاسایی بۆ شاعیر فەراهەم دەکات شاع

لە گەیاندنی پەیامەکەی، واتە شاعیر لە ڕێگەی ڕەگەزەکانی چیرۆکەوە مەبەستی خۆیی بە 
 ئازادانەتر و کراوەتر مامەڵە لەگەڵ دەقەکەدا دەکات.

یش لە نێو هەناوی خۆیدا هەڵنەگرێت چیرۆکەشیعر ئەگەر سەرجەم رەگەزەکانی چیرۆک  -٢
ئەوا لایەنی کەم ، چەندین ڕەگەزیان بەکار دەهێنێت.بەڵام چیرۆکە شیعری باشتر ئەوەیە کە 
شاعیر هەوڵبدات زۆربەی ڕەگەزەکانی چیرۆک وەک ) دیالۆگ،مۆنۆلۆگ، فلاشباک، کات، کەس، 

 ڕووداو، شوێن، تێم، پلۆت(ی تێدابێت.

ەزەکانی چیرۆکی تێدایە،بەڵام رەگەزە سەرەکییەکانی شیعر چیرۆکە شیعر وەک چۆن ڕەگ-٣
خۆی لە بیر ناکات.واتە چیرۆکەشیعر وەک شیعرێکی ئاسایی خاوەنی زمانی شیعریی و وێنەی 

 شیعریی تێدا باڵادەستم.

گێڕانەوە یەکیکە لە تایبەتمەندیی سەرەکییەکانی چیرۆک، لە چیرۆکەشیعریشدا ڕۆڵی  -٤
 ەرەکەی دەقی چیرۆکە شیعردا.کە ئەوە کەمتر بۆ شیعر دەستدەدات.سەرەکی هەیە لە بینای س

بێگومان سەرجەم ئەو ڕەگەزانەیتر بە هاوشانی ڕەگەزی وەسف دەتوانن، چیرۆکەشیعرێکی  -٥
هونەری چێژبەخش پێکبهێنن.چونکە وەسف چۆن لە شیعردا پایەی سەرەکییە بەهەمان شێوە 

ە بەخشینی سیمایەکی ئیستاتیکی بە دەقی لە چیرۆکەشیعریشدا، ڕۆڵی سەرەکی دەبینێت ل
 چیرۆکەشیعرەکە.

ئامانجی لە پێشینەی شاعیران،چێژبەخشین و گەیاندنی پەیامی شاعیرە لە ڕێگەی  -٦
دەقەکەیەوە.لەبەر ئەوە دەبینین لە چیڕۆکە شیعردا شاعیر هەوڵ دەدات،هەم ئەو چێژەی لە 

وێت بیگەیەنن.لە یەک ژانردا جێگە شیعردا هەیە، لەگەڵ ئەو پەیامەی چیرۆکنووسان دەیانە
بکاتەوە، کە ئەویش چیرۆکەشیعرە.واتە چیرۆكەشیعر هەم چێژی ئەدەبی لەبیر ناکات و هەم 
پەیامەکەی بە خوینەر دەگەیەنێت.وەک لەم نمونانەی خوارەوەدا دەیبینین ،شاعیر پەنای بۆ 

 چیرۆکە شیعر بردووە،بۆ گەیاندنی مەبەستەکەی.

 ئیستاتیکای وەسف لە چیرۆکەشیعرەکانی ئەنوەر قادر محەمەددا سێیەم:بەشی 

 :ئەنوەر قادر محەمەدی کورتەیەک لە ژیان و ئەزموونی شیعرتەوەری یەکەم :

لە دایکبووم،بەڵام باوکم مێژووی لە  ١٩٤٧//١/٧من لە تۆماری ڕەسمیدا نووسراوە، کە  -       
ی مانگی شەوال، ساڵی ٢٣ئەمەیە) ڕۆژی دووشەممە،دایکبوونمی بە ساڵی کۆچی نووسیوە،کە 

 (  هاتومەتە دنیا.١١/١٠/١٩٤٧( کە دەکاتە )١٣٣٦

قوتابخانەی سەرەتایی و ناوەندی و ئامادەییم لە )عەربەت، سلێمانی، قەڵادزێ، هەڵەبجە (تەواو 
 کردوە.
 تەواوم کردووە. ١٩٧٢/١٩٧٣چوومەتە زانکۆی بەغداد کۆلیجی ئاداب و  ١٩٦٩/١٩٧٠ -
 ١١/١٩٨٠بە ڕێگای ناحوکمی چووم بۆ خوێندن بۆ سۆڤییەت.مانگی  ١٩٧٨ی  ١١انگی م -

کۆلێجی ڕۆژنامەنووسی ماجستێرم هێنا.ناونیشانی نامەکەم ئەمە  -لە زانکۆی لینینگراد
 (لە گەشەپێدانی کولتووری کورددا.١٩٠٢-١٨٩٨٩بوو: دەوری ڕۆژنامەی کوردستان)

لە ئینستیتووتی ڕۆژهەڵاتناسیی لینین گراندی  بووم بە قوتابیی دکتۆرا ٩/١٩٨١مانگی  -
لە ئەنجومەنی زانستیی کۆلێجی  ٥/٦/١٩٨٦سەر بە ئەکادیمیای زانستیی سۆڤییەت و 

ڕۆژهەڵاتیی  زانکۆی لینینگراد داکۆکیم لە نامەکەم کرد،نامەکەم دەربارەی )لیریکای 
یالێکتی کوردیی بە د –شاعیری کوردی سەدەی نۆزدەیەم مەولەوی 

 (یی"هەورامی"گۆران

 ... دا بواری ئەکادیمیی و ڕۆشنبیری و فەرهەنگیلە خزمەتی 

  چوومە سوید و بووم  ١٩٨٧لەبەر ئەوەی توانای گەڕانەوەم بۆ وڵات نەبوو،ساڵی
 بە پەنابەر لەوێ.

 ساڵ مامۆستای زمانی کوردی بووم، لە ستۆکهۆڵم . ٨ 
  لە بەشی  ١/٧/٢٠١٧(ەوە،ت ١/١١/٢٠٠٤گەڕامەوە نیشتیمان و لە ) ٢٠٠٤هاوینی

 کوردیی کۆلێجی زمان مامۆستا بووم و پلەی زانستیم بوو بە پڕۆفیسۆر.
  وە دەستم بە نووسین و بڵاوکردنەوەی شیعر و وەرگێڕان لە  ١٩٧٠لە ساڵی

 چاپەمەنییە کوردی وعەرەبییەکاندا کردووە.

  سەرنووسەری گۆڤاری " ڕووناکبیری " بووم  ١٩٩٣-١٩٩٢لە هەندەرانیش ساڵانی
 ( ژمارەی لێ دەرچوو.٤لە ستۆکهۆلم )

 ( شاعیر زیاد لە.)( کتێبی ٢٠جگە لە دیوانە شیعری )زریان، زایەڵە، زنار، نسار
دیکەی چاپکراوە. کە بەشێکی زۆریان وەرگێڕانی توێژینەوەی ئەدەبی بە تەنها 
یاخود بە هاوبەشی لەگەڵ وەرگێڕانەکانی دیکە بووە، لەگەڵ هەندێک بەرهەمی 

 (٢٠٢١)دیدار لەگەڵ شاعیر: دیمیی شاعیر خۆیەی.دیکەی ئەکا

 

بە شاعیری قۆناغی دوای سەرهەڵدانی ڕوانگە دادەنرێت،توانیویەتی  ،ئەنوەر قادر محەمەد  
بێگومان ئەمیش بە ، بۆخۆی خاوەنی شێوازی نووسین وستایلێكی تایبەتی شیعریی خۆیبێت

ئەوەشدا خاوەنی داهێنانی  بەڵام لەگەڵ، دەر نەبووە لە كاریگەری شاعیرانی پێش خۆی
وەك دەبینین ، ناوەڕۆكێكی تایبەت  و نوێكردنەوەی فۆڕمی شیعری سەردەمی دوای ڕوانگەیە

( لە بەغدا لەلایەن كۆڕی زانیاری كوردەوە بۆ  1978یەكەمین دیوانی لە ساڵی) 
 .بەناوی )زریان ( .چاپكراوە

پ دەگەیەنێت  لە )مەهاباد(.بەم جۆرە دواتر لە هەمان ساڵدا چاپی دووەمی ئەم دیوانە بەچا   -
خۆی لەسەرخۆ و ڕەوان كاروانی شیعری ئەم شاعیرە بێدەنگە بەهێمنی و كپی وەك كەسێتی 

لەدوای تێكچونی دۆخی ڕامیاری لە عێراق و كوردستان ڕوو لەئێران دەكات و دەستپێدەكات. 
( بەچاپ دەگەیەنێت 1988( لە ساڵی )ەپاشان لە سوید بەرهەمێكی دیكەی شیعر بەناوی ) زایەڵ

( بەرهەمێكی دیكە بەناوی )زنار(دەنووسێت 2004دوای گەڕانەوەی بۆ نیشتیمان لە ساڵی) . 
 لەسلێمانی چاپی دەكات.

لە پێشكەش كردنی شیعری جوان و قوڵ و پڕ واتا تا   ئەم شاعیرە بەردەوام بووە -
شاعیر خۆی دەرباری  (1)(.( بەرهەمێكی دیكەی بەچاپ گەیاندووە بەناوی )نسار 2018لەساڵی)

"ئەم شیعرانە زادەی )ئەم كاروانە شیعریەی بە گەشتی تەمەنی خۆی دادەنێت و دەڵێت 
هەر لە ؛ زریان؛ ی هەڕەتی لاوی و بەردەوامیی ؛زایەڵە؛ و ؛ ، ئەزموونی زیاد لە نیو سەدەن

                                                           

لە دیدارێکی لەگەل)ئەنوەر قادرمحەمەد( تایبەت بە ئەزموونی شاعیر بەشێک لەم زانیاریانە وەرگیراوە،لە  - 1
 لە سلێمانی.( 28-1-2021)

وریای تەمەن اوهزنار ؛ی ڕۆژانی غەریبییەوە،تا دەگەنە كەناری ؛ نسار؛ ی لانەواز و پڕ لە هەر
 .(1) و دەروونی ڕۆڵەیەكی خەم و ئاواتی كوردانە و مرۆڤانە .شیعری هەڵقوڵاوی دڵ

بەڵام نووسینی شیعر لای ئەنوەر قادر بۆسەرەتا حەفتاكان دەگەڕێتەوە، واتە چەند ساڵێك   --
پێش چاپكردنی یەكەم بەرهەمی شیعری بەناوی ) زریان(وەك خۆی ئاماژەی پێدەكات 

لە ؛ هاوكاری ؛ دا و دوای  1971وەی ئەزمونەكانی خۆیدا )) ئەوەبوو لە هاوینی لەنووسینە
ئەم هەیت و هوت ومەشق و ڕاهێنان و بردنە،شیعرێكی درێژم بەناوی ) گۆرانی یاخی ژمارە؟! 

هەندێ  1970( بڵاو كردەوە،ئەو ڕۆژگارە هەمووكەس باسی یاخیبوونی دەكرد... هاوینی 
سراو )ع.ح.ب(و دوای بڵاوبوونەوەی ئەو شیعرە شیعرم دابوو بە شاعیری نا

لەلاپەڕەیەكدا هەڵسەنگاندنێكی زۆر ئەرێنی و مایەی شادیی  ئەمجارەیانباسمكرد،ڕاستیەكەی 
هاندەرێكی باش بوون بۆ بەردەوامبوون لەنووسین و  ، شیعرەكان كردبوو
 .( 18-2016،17كۆڵنەدان(()محەمەد،

 و كانیاو شیعری ئەنوەر قادر بەنێو دەشت ونشێو، بەراییانەوەئیدی لە دوای ئەوهەوڵە  -- 
ی نشیعرەكانی بوون بە دەربڕی، و هەورازی ژیانیدا پێ بە پێی شاعیر هەنگاوی ناوە چیا

شاعیر، ئەنوەر قادری شاعیر بەهۆی هەڵكەوتەی جوگرافیای زێدی لەدایك  حاڵوگوزەرانی
لاوێتی خۆی لە شار و شارۆچكەكانی وەك  بوون و بە سەربردنی ساڵەكانی تەمەنی منداڵی و

بەهۆی خوێندنی سەرەتای و ناوەندی و  ) دەربەندیخان و هەڵەبجە و عەربەت و سلێمانی (
ڕوو لە )بەغداد(دەكات  ۆ( بۆ خوێندنی زانك1970-1969ئامادەییەوە، پاشانیش  لە ساڵی )

چوونی بۆ بەغداد و سۆڤیەت بۆ خوێندن،بەڵام  یەکێتیدەچێتە  (1978دواتریش لە ساڵی )
خوێندنی زانكۆ دەبێـت بە وێستگەیەكی گەورە لە گۆڕانی ژیانی و دەركەوتنی توانا 

شاعیر خۆی لە نووسینەوەی یاداشتێكیدا  ،ئەوەش بە هۆیەكی تایبەت بووە،  شیعریەكانی
زۆر بە ، كچێكی گروپەكەمان بوو، )) لایەنێكی تر هێوركەرەوە و خۆشی هێن ئاماژەی پێدەدا.

سەیری بەڵام تەزویەكی ، هەرچەند دەمزانی لەبەر هەندێك هۆ دوای تراویلكە كەوتنە م بوو،دڵ
ئەوەشدا هیچ داهاتوویەك بۆ ئەو هەستەی من نەبوو،وەك لە  دەدا بەهەست و نەستم،لەگەڵ

باڵا و سیمای ئەو لە گەلێ لە شیعرەكانی ؛ زریان؛  ، دەتوانێ  سێك بیەوەێکە، دیدارێكدا وتومە
ێ،ڕەنگە هەر ئەو نائومێدیەیش ئاگری نووسینی زیاتر لام خۆشكردبێ،...هەر ئەو هەست دا ببین

                                                           

 نووسراوەئەم چەند دێڕە ( ٢٠١٨چاپی )لەسەر بەرگی دیوانی) زریان،زایاڵە،زنار،نسار(  - 1

و سۆزەیە لەباتی چێژی ڕۆژانەی دنیایی،بەهایەكی هونەریی دێتە كایەوە (( 
 .(2016،16)محەمەد،

ڕەنگە زۆر چیرۆكمان ، واتە ئەگەر بە وردی مشتوماڵی ئەو بەرهەم شیعریانە بكەین --
ئەوەش بۆ ئاوێزانكردنی هەستی  ، لە ژێر پەردەی شیعردا خۆی حەشارداوەبەرچاوبكەوێت كە 

سەرچاوەكەی چیرۆكێكی باسنەكراوە یاخود چیرۆكێكە ، شاعیر بووە لە دەقێكی شیعریدا
كەشاعیر ناوی كەسایەتی یاخود شوێن و كاتی ڕووداوەكانی گۆڕیوە و لە ژێر ماسكی ناوی 

گرنگی شوێنی ئەزموونی شیعری )) كەسێتییەكی دیكەدا ئەو چیرۆكە بۆ ئێمە باس دەكات، 
ەوە مەودا قووڵەیە،بۆ نێو ڕابردوو ئەنوەر قادر،لە جوگرافیای شیعری نوێی كوردیدا،ئەو گەڕان

بەگشتی و ڕابردووی جومگە و پنتە دیارەكانی نێو مێژووی نەتەوەكەی بەتایبەتی،لەو 
میانەیشدا گەڕانەوە بۆ تەسەوف ئەفسانە و هێماكانی ڕابردوو،لەگەڵ هەوڵدان بۆ 

و لەو دەشیا و ئەگەری ئەوە هەبو ، پەیوەستكردنەوەی كورد بە پانتاییەكی ڕۆحی ئەوتۆوە
، )قەرەداخی((ڕوانگەیەوە كورد پرۆژەی زیندووكردنەوەی كەسێتیی تێكشكاوی خۆی بنیاد بنایە

بە چەند چیرۆكەشیعرێك لە دیوانەكەی  بە ئەزموونێکی نوێ لێرەوە ئاشنا دەبین( 2013،122
هەڵگری ڕەگەزەكانی چیرۆكە،لێرەدا ئاماژە بە هەندێك لەڕەگەزەكان وهێنانەوەی ،  ئەنوەر قادر

 .وە دەكەینەنمونەی شیعری پەیوەست پێی

) داستانی  یلە چیرۆكەشیعر (كەسێتی ـ شوێن) ڕەگەزەکانی  وەسفی  تەوەری دەووەم :
 : ( ئەڤینی سێوەخان

هەوڵدەدەین سەرجەم ڕەگەزە پێكهێنەرەكانی  ،رەی لێكۆڵینەوەكەداەلەم تەو     
وەک )گێڕانەوە _  ئاماژەی پێكراوە دیکەدا تەوەرێکیکە لە ،جگە لەو ڕەگەزانەی ەشیعرچیرۆك

 وەسف لە ەخەینە سەردلێرەدا تیشك  بخەینە ڕوو.،دیالۆگ _ مەنەلۆگ _فلاشباک (
پلۆت( سەرجەم ئەم  ، شوێن ، كات ، ڕووداو ، وەك : ) كەسێتیدیکەی،  ڕەگەزەكانی

)    ەشیعركە ئەویش چیرۆك ،چیرۆكە شیعردا دەستنیشان دەكەین ڕەگەزانەیش تەنها لە یەك
 : داستانی ئەڤینی سێوەخان ( :كە پوختەی چیرۆكەشیعرە،پێكهاتوە لە

 (جوامێر ، كەسێتی سەرەكی )سێوەخان -یەكەم : كەسێتی  أ

                                                                          یوڕكەرانی حسێن ئاغا،ئەحە و ڕەشەی كنۆ ، كەسێتی لاوەكی ) باوكی سێوێ –ب 
 .(حسەین ئاغا،ژنەكەی حسەین ئاغا

 ( ج_ كەسێتی پەرەسێن : )حسەین بەگی ئاغای توركان، پیرەی ئامۆژگاریكەر

 (  پلۆت/ پێنجەم  ، شوێن /چوارەم    ، ڕووداو /سێیەم   ، كات /دووەم

 

 :(چیرۆكەشیعری )داستانی ئەڤینی سێوەخان كەسێتی لە وەسفییەكەم :

چونكە نووسەر  ،چیرۆک و ڕۆمانێکە هەموو انیڕەگەزێكی بنچینەیی پێكهێنكەسێـتی      
چەند كارەكتەرێك دەبێت بۆ ئەوەی كە بیروبۆچونەكانی خۆی لەسەر وەسفکردنی پێویستی بە 

جێبەجێبكات و بینای چیرۆكەكەی لەسەر بنیات بنێت.كەسێتیەكان مەرج نییە هەمیشە )مرۆڤ( 
، رۆكنووسان پەنا بۆ ئاژەڵان یاخو شتە بێگیانەكان دەبەنبەڵكو هەندێكجار شاعیر و چی، بن

ەتانەوە،وەك میرات كەئەم حاڵەتەش هەر لە ئەدەبی فۆلكلۆری میلل ، بۆدەربڕینی بۆچوونەكانیان
ماوەتەوە،كاتێك چیرۆكەشیعرەكان باس لەپەیوەندی نێوان )مام ڕێوی  نووسراو یبۆ ئەدەب

واتە بەشێكی زۆری چیرۆكی گوێ ئاگردان  وئاژەڵەكانی دیكەی نێودارستانیان(دەكرد،
بەتایبەت ئەو چیرۆكانەی یان  لەهەڵبژاردنی كەسێتیەكاندا ئاژەڵیان وەك كارەكتەر بەكاردەهێنا،

 ئەو چیرۆكە شیعریانەی كە بۆ منداڵان وتراون یان نوسراون.

كۆنترینیان  كە، لێكۆڵینەوە ئەدەبییەكاندا چەندین پێناسە بۆ چەمكی )كەسێتی( كراوە ولە نێ
 ))یەكەم:تراجیدی دەبێت چوار بنەمای هەبێتئەوەی )ئەرستۆ(یە كە پێیوایە كەسێتی 

سێیەم ، دووەم وێنەی كەسێتییەكە دەبێت لەبارو گونجاو بێت دەبێ چاك بێت، كەسێتییەكە
كەسێتییە دەبێ لەگەڵ واقیعدا یەكبگرێتەوە، چوارەم كەسێتییەكە دەبێ چەسپاوبێ بەدرێژایی 

بەبنەما سەرەتاییەكانی  بوون (ئەمانە2011،55، یەكە لەگەڵ خۆیدا كۆكبێت(()ئەرستۆشانۆگەری
ئەویش بە  بەڵام دواتر گۆڕانی جەوهەری هات بەسەر ئەرك و ڕۆڵی كەسێتیدا، ،كەسێتی

وباسكردن لەو بابەتانەی كە لە نێو دەروونی نێو جیهانی دەروونی كەسێتییەكان گەڕانەوە بۆ 
ئەوەش لەڕیگەی  و لە جیهانی واقیعدا ناتوانرێت بەئاشكرا باس بكرێت.كارەكتەرەكاندا هەیە 

 واتە لە ئەدەبیاتی سەردەمی نوێدا، فلاش باك(ەوە. ، تەكنیكێكی نوێی وەك )مۆنۆلۆگ چەند
 ،وسەران بۆ گەیاندنی پەیامەكانیانكارەكتەرەكان دەبنە سەنتەری كاركردنی نوو

ادەكەن وڕووداو دێننە ئاراوە، لەئەنجامی پێویستی ))كارەكتەرەكان كێشە وململانێ بەرپچونكە
شێوازی ڕەفتارییان یاخود دەرخستنی ئەو ململانێ وكێشانە پەرە پێدەدەن، تاوەكو خودی  یا

یان وێنەی كارەكتەرەكان خۆیان بسەلمێنن وڕووداوەكانیش لەڕێگەی گەشەكردن وئاڵوزبوون
كەسێتییەكانیان بەسەر چەند  ،( بۆ ئەومەبەستەش نووسەران2010،42،)عوسماندەكێشن((

سادە ...هتد( هەریەكە لەم كەسێتیانە ، پەرەسێن، )سەرەكی، لاوەكیوەك، پۆلێكدا دابەشەكردووە
ڕۆڵ و پێگە و ئەركی تایبەت بەخۆی هەیە.دواجار هەموویشیان پێكەوە لە خزمەت بنیاتنانی 

ڤینی سێوەخان(  داستانی ئەگرنگترین كەسێتییەكان لە چیرۆكی )  . نبینانی هونەری دەقەكەدا
 :نئەمانەی خوارەوە

 

 : كەسێتی سەرەكی : سێوەخان و جوامێر

سكردنی دوو ئاشقن بەڵام شاعیر لەبا كەسێتی  سەرەكی لە نێو ئەم چیرۆكەشیعرەدا،       
بەڵكو دەیەوێت ئەم  ، ئەم دووكەسمان بۆ بكات وەسفی تەنیا نایەوێت ئەم دوو كارەكتەرەدا 

وەك نوێنەری چینێكی تایبەتی كۆمەڵگا پیشان بدات .بەڵام ڕووداوەكانی نێو ئەم دووكارەكتەرە 
یاخود لە ژێر كاریگەری ، وە ڕوودەدەنەسەرجەمیان بەهۆی ئەم دووكارەكتەر، چیرۆكەشیعرە

))كارەكتەری سەرەكی، تەوەری سەرەكی ڕووداوەكانە و رەكانی ئەماندا ڕوودەدەن، چونكەكردا
بزوێنەری ئەو ڕووداوانەیە،....لەبەرئەوە زۆربەی گێڕانەوەی ڕووداوەكان لەهەمان كاتیشدا 

دەبینین،لەم  وەك( 2014،38،ی كارەكتەری سەرەكیدا دەخولێنەوە(()شێخانیبەدەور
كردووە،بە ناونیشان بۆ  شاعیر ناوی یەكێك لە كارەكتەرە سەرەكییەكانی، چیرۆكەشیعرەدا

( لاپەرەدا و بە 18لە دوو توێی ) ،ێوەخان (كەكە ئەویش ) داستانی ئەڤینی س ،شیعرەكەی
باس لە بەیەك نەگەیشتنی دڵدارانی دێیەك دەكات بە بێ  كە بەگشتی. دێڕ ( نووسراوە 426)

 :شاعیر لە سەرەتادا سێوەخان دەناسێنیت و دەڵێت. ناوهێنانی دێیەكە

 لەم دێیەدا كچێك هەبوو،

 ، لە ئاست جوانی و ژیری ئەودا

 زمان لاڵ بوو،

 سێوەخان چی!هەر تەنیا خۆی سێوەخان بوو،

 مێوژی ڕەش لە سای گەردنیەوە دیار بوو،

 و بە تاڵانوز ۆرسێوەخان ز

 دڵی ئامۆزاكەی فڕاند

 عەشقی سێوێ و جوامێر بوو بووە،

 (184 ،2018) محەمەد، ڕازی كۆڕ و گوێ ئاگردان

لە )جوامێر(  ، كاریگەرترەواتە لە نێو ئەو دووكارەكتەرە سەرەكییەدا )سێوێ( بەهێزتر و 
چونكە ئەوە )سێوێ(یە، كە دڵی )جوامێر( بۆ خۆی دەبات،ئەمە دەبێتە سەرەتا بۆ سەرجەم 

كە وەك دەبینین هەر لەسەرەتاوە دەبنە )ڕازی كۆڕ  ڕووداوەكانی دواتری ئەم چیرۆكەشیعرە،
ەك ڕەمزێك بەڵام ئەم دوو ئاشقە و. ئاگردان( واتە دەبنە جێی باس وخواسی خەڵكی  و گوێ

هەرچەندە پێشتر  ، لەلایەن خەڵكییەوە سەیر دەكرێن و چاوەڕێی پێكگەیشتنیان دەكەن
بەڵام دیسان چارەنووسی ئەمانیش كێشە و گرفتی . ئاشقەكان لەم دێیەدا بۆیەك نەبوون 

 : قورس ومەحاڵە

 لە ئەفسانەی خەڵكی دێدا،

 جوامێرخاوەن تەلیسم و تێكۆشەر بوو،

 زادی هێنەر بوو،سێوەخانیش شادی و ئا

 حەوت ساڵی ڕەبەقی شوانكارەیی تەواودەكاو جوامێر،

 ...مامەی دەچێتە كەلی شەیتان و نایەتە خووار،

 دەستی سێوێی ناداتە دەست،

 (185 ،2018عەشقەكە دەبێـتە عەشقی فەرهادانە،)محەمەد،

گەی بەڵكو بۆ هەموو خەڵكی گوند دەبێتە جێ، بۆ جوامێر نا بەتەنهاهەر  ئەم ڕووداوە
نیگەرانی،دەیانەوێـت كۆتای بەم زوڵم و نادادییە بێنن،بۆیە )دەنگی پیرێك( دەبێتە ڕێنوێنیكەری 

سەركردایەتی  خەڵكەكەو بانگیان دەكات بۆ یەكگرتن و جوامێریش خۆی بە شیاو دەزانێت بۆ
 .بۆ بەدەستهێانی مافی خۆی ئەو خەڵكە ناڕازییە

 جوامێر بە دڵ گوێی ڕادەگرت،

 دۆستانیكۆمەڵێكی لە 

 بۆ بەدیهێنانی ئەم خەونە ڕێك دەخست

 هەر جوامێر بوو،هەر كوڕانی ئەو ئاسا بوون،

 هەموو دەمێ جەماوەریان دەورووژاند و

 (188 ،2018دەستەو دامێنی شاخ دەبوون، ) محەمەد،

واتە كەسێـتی جوامێر وەك ڕەمزێك بەكارهێنراوە بۆمەبەستی هاندانی گەنجان بۆ یاخیبوون 
زۆر و داواكاری یەكگرتنی هێزی زوڵم ڵیكراوان.بەڵام دیارە بەهۆی بەهێزی ئاغاو دژی زوڵم و 

جوامێر  ان دەرهەق دەكرێت،یوازەی ئەوانەی ناحەقیەدارودەستەكانیانەوە،بێهێزی و پەرت
وئاشقەكانی نمونەی جوامێر توانای ڕووبەڕووبونەوەیان نامێنێت و هەوڵی هەڵهاتن و 

لە كۆندا  یەكە ئەم دیاردە دەدەن و بەرەو ناوچەو شوێنێكی دیكە،هەڵگرتنی خۆشەویستەكانیان 
 . (لەناوكورددا پێی وتراوە )ڕەدووكەوتن،یان هەڵگرتن

 ، كە گوند لە باوەشی خاكدا دەنوێ شەو درەنگێ،

 جوامێر چووە لای سێوەخان،

 گرتییەئامێز،باڵای توند لە باڵای ئاڵاند،

 ...هاواری دەكرد دەیناڵاند

 ...هۆ سێوەخان

 !دەڕۆین... دەچین

 ...ناچارییە... بێ كەسییە

 (189 ،2018) محەمەد،، دەڕۆین بۆلای حسەین ئاغا

ڕۆڵی زیاتر بە سێوێ ، لەنێو ئەم دوو كەسێتیە سەرەكییەدا ، بەڵام وەك پێشتر ئاماژەمان پێدا
سێوێ خان ژیرانەتر بیردەكاتەوە و  خان دراوە،وەك دەبینین لە چیرۆكە شیعریەكەدا،

بە بەراورد بە جوامێر كە بڕیارەكانی  بڕیارەكانی زیاتر لە ڕەهەندی بیركردنەوە و تێڕامانە،
بۆیە دەبینین  ەنجامی هەڵچوونی دەروونی و پەلەكردنە بۆ گەیشتن بەخۆشەویستەكەی،ئ لە 

 : سێوێ بڕیاری چون بۆ لای حسەین ئاغای پێ هەڵەیە ودەڵێت

 هیچ كەس ناناسێ،جوامێرەكەم !حسەین ئاغا مارێكە و  -

 بڵێسكەی زمانی پیسی، منی بینی

 !ئارەزووی ڕەش و گڵاوی دەردەهێنێ

 ، تۆ دەكوژێت

 (189 ،2018بۆچی نەچین بۆلای شێخی ؛بەرانان ؛و سلێمانی؟ ) محەمەد،

لە ڕێگەی  لەلایەنی دەروونی كارەكتەرێكی دیكە دەدوێ و، سێوێ وەك كارەكتەرێك واتە
كە حسەین ئاغای توركانە  یستی ئەو كارەكتەری دیكە،نهێنی حەز و و وەسفکردنیەوە

بەڵام ئەوە  جوامێر دەخاتە ڕوو،خۆیی و دەردەخات و مەترسی خۆی لە خراپی ئەو كەسە بۆ
كە سێوێ نەیەوێت لەگەڵ جوامێر هەڵبێت و ئاواتی بەیەكگەیشتنیان بە  واتایە ناگەیەنێت، ئەو

ئەویش )شێخی بەرانانە  ،سەلامەتتر دەكاتبەڵكو ئەو پێشنیاری شوێنێكی باشت و دی بهێنێت،
 لە سلێمانی(.

سێوێ باشتر لەو پەیامە تێدەگات كە لەلایەن پیرەكەوە ڕادەگەینرێت و زیاتر دەترسێت 
نۆكەرانی ، لەوسەفەرە نا بەدڵەی لەگەڵ جوامێر.دواتر گومانەكەی سێوێ بەڕاست دەرچوو

ەن،سێوێ خانیش وەك ئاسكێكی ن وزیندانی دەكرحسەین ئاغا چەكەكە لە جوامێر وەردەگ
ئاغادا خۆی دەبینێـتەوە و چیرۆكبێژ بەم  بێدەسەڵات لەنێو تیڕوانینە گورگانەكانی حسیەن

 : جۆرە وەسفی ئەو دۆخەدەكات و دەیگێڕێتەوە

 ، حسەین ئاغا وەك و مارێ

 وەك دڕندە،

 نێچیرێكی دەستەپاچە كەوتبێتە بەر هەوێڵی،

 :دەهات دەچوو دەیگووت سێوێ

 ! تۆ شەنگی وەكو ئاهووان_

 !تۆ چیت داوە لە شوانكارەو لە برسییان

 (194 ،2018ئەوە ماڵ وئەوە سامان ! ) محەمەد،

. كە خۆی بەدەستەوە بدات بۆ حسەین ئاغا ،وجۆرێك دژایەتی ئەوەدەكاتبەڵام سێوێ بەهەمو
تەنها ئەوەی لەدەست دێت شین و ڕۆ ڕۆ بۆ خۆشەویستەكەی بكات وجوامێری 

ك دەدات كەمێ هەوڵ م دەنگی پیرە ڕیش وەك بەفر،تیشی بەهەمان شێوە،بەلاخۆشەویس
كە زیندان لە پێناو ئەشقدا  و بۆ ئاشقان دەبێتە بە بەهەشت و  ،ئارامیان بكاتەوە و پێیان دەڵێ

 : دەیگوت

 زیندانی ئەگەر عاشق بێ، _

 دەسوتێت و ئەو دۆزەخەی لەلا دەبێ

 (197 ،2018) محەمەد، ، دەشتی خووا بە

ردوو، دەیەوێت دەست دەكاتەوە بە پرسیارەكانی ڕاب، پاشان پیرە لە سۆنگەی نا ئومێدییەوە
 .كە ئاشقانی ئەم گوندە بۆچی بۆ یەكتری نابن ،بزانێ هۆكاری چییە

 (كەی ئەستێرەی )لەیل و مەجنون

 ...!دەمدەنێنە دەمی یەك و بەیەك دەگەن؟

 ، ئەی كەی شایی پێنج شەمموانێ

  خانێبۆجوامێر و سێوە 

 ...!حەوت شەو حەوت ڕۆژ سازدەكەن ؟

 " ئەی كەژنشینەكانی "زاگرۆس  ئەرێ

 !ئاڵایەكی بەرز هەڵ دەكەن؟

 كەی دەبێتە جەژن و شادی لەناومانا،

 (200 ،2018لە دێهات وشاری پڕ خوێن و فرمێسكی كوردستانا؟!) محەمەد،

و ڕۆڵی ئەم دوو كەسێتیە دێت  چیرۆكەشیعرەكە بەو پرسیارە تراجیدییە بێ وەڵامانە بەكۆتای
جوامێر لەنێوچوار دیوار زیندان و سێوێخانیش لەنێو كۆشكی حسەین ئاغا ، سەرەكییە

 .بە داستان و چیرۆكی گوێ ئاگردان زیندانكران و كۆتایی بە عەشقی ئەوانیش هاتوو بوون
چونە ڕیزی داستانە پڕ خۆشەویستیە بەیەك نەگەیشتووەكانی وەك) شیرین و فەرهاد (و 

 .(ەجنون و لەیلێ)م

 

 . كارەكتەری پەرەسێن :باوكی سێوێخان و حسەین ئاغا ی توركان  و دەنگی پیرە

بێگومان ئەو بێ ئەنجامی و پێك نەگەیشتنی ئەم دوو ئاشقە پەیوەندی بە دوو كارەكتەری       
ڕۆڵی كارەكترەی پەرەسێن دەبینین ئەوانیش ) باوكی سێوێ  كە دیكەی نێو چیرۆكەكەوە هەیە،

خان و حسەین ئاغای توركانە( كە ڕۆڵی ئەم دوو كەسە،تەواوكەری یەكترین و هەردووكیان 
سەرەتا باوكی سێوێ لە بەڵێنی خۆی ، هۆكارن بۆ پێك نەگەیشتنی ئەو دوو خۆشەویستە

وەك گێڕەرەوە  بڕیاربووە لە پاش حەوت ساڵ شوانی سێوێ بداتە جوامێر،، پەشیمان دەبێتەوە
 : باسی دەكات

 حەوت ساڵی ڕەبەقی شوانكارەیی تەواودەكاو جوامێر،

 ...مامەی دەچێتە كەلی شەیتان و نایەتە خووار،

 (2018،185دەستی سێوێی ناداتە دەست، )محەمەد،

بەڵام بۆ  كە بیر لە هەڵگرتنی سێوێ بكاتەوە دێیەكەیان جێبهێڵن، ،ئەوەش وا لە جوامێر دەكات
 یکردنیانلەبری هاوكار، بووو هەوەسباز كوێ؟ بۆلای )حسەین ئاغا (كە پیاوێكی خراپەكار

لەبەر ئەوە ئەوەی پێیكرا بۆ بەدیهێنانی ئەو مەبەستە  موڵكی خۆێ، دەیەوێـت سێوێ بكاتە
 : درێخی نەكرد،بۆیە

 كەوتە فێڵ و پیلان دانان، ،ئاغای توركان

 لەگەڵ دووسێ خزمەتكاردا،

 كوڕەكەی ناردە ناوزیندان

 ەر،جوامێریان دایە بەر نوكی تیژی خنج

 (018،196كراسی لە خوێن خەڵتانیان هێنایەوە بۆ سێوەخان )محەمەد،

كە  كەسێتییەكی بێ ناو هەیە، ،الەنێو كەسێتیە پەرەسێنەكاند، جگە لەو دوو كەسێتیە خراپە
 دێنێت، یتەنها بەدەنگی پیرەكە ناو، چیرۆكبێژ وەسفی شێوە و ڕووخساریمان بۆ ناكات

كاریگەری لەسەر بەشێكی زۆری ڕووداوەكان هەیە،دژی ، یكەرەركەسێكی چاكەخواز و ئامۆژگا
 : دەڵێت.  ەهێزی ڕەش وشەڕانگێزی دژی ئاشقان

 ، دەنگی پیرێك،وەك بروسكەی ناو شەوە زەنگ

 :وەكو "مانگی ناو زۆنگاوی لیخن و مەنگ" پەیدا دەبوو

 ... تاكەی هەموو جوامێرەكان ساویلكە بن

 !ربگرین ؟تاكەی ئێمە بە نامورادیی سێوەخان سەربۆ

 !تاكەی ڕقیپیرۆز و گەورەی میللیمان داناگیرسێ ؟

 كاوەیەكی مەزنترمان، تاكەی ئێمە

 (188-2018،187لە لوتكەدا بۆ ناڕەخسێ ؟!)محەمەد،

هەستانەوە و سەركەوتن و بەدەستهێنانی ، ئەم نائومێدییە دەبێتە بنەما بۆ دانانی بەرنامە پلانی
وەك سیمبولی سەركەوتن ، وونی )كاوە(یەك دەكاتمافەكان لای خەكی دێ و داوای پەیداب

 : بەسەر زۆردار و زاڵماندا بۆ ئەوەش دەنگی پیرە هاواری یەكگرتن دەكات و دەڵێت

 ئەگەر بێت و گشت یەكگرین،

 ...خوێن و ئەشكی سەر ڕومەتی خاكمان بسڕین،

 ، لەبەر نركەی هەنگاوماندا

 لەبەر ترپەی هەنگاوماندا،

 (018،188لەرزین ... )محەمەد،جیهان هەمووی دێتە 

كە سەری  ،ا جارێكی دی كاوەیەك سەرهەڵدەداتئای، كەی ئەو یەكگرتنە دێتە دی بەڵام ئاخۆ
هەر  دڵخۆشكەر لە چیرۆكەشیعرەكەدا دەستناكەوێت، وەڵامێكی ؟وحاك و زۆرداران بپەڕێنیتز

لەم . ارەدا بگەڕێینوەك چۆن لەواقیعیشدا بێ ئومێد دەمێنینەوە گەر بەدوای وەڵامی ئەو پرسی
، وەك چیرۆكێكی تەواو جگە لە كەسێتی سەرەكی و كەسێتی پەرەسێن، چیرۆكەشیعرەدا

 .سێتەی لاوەكیش هەیە،بۆ زیاتر گەیاندنی مەبەستی نووسەری چیرۆكەشیعرەكە

))چونكە وەك هۆیەكی یاریدەدەر یارمەتی چیرۆكنووس دەدات لەئەنجامدانی، بەتایبەتی  
سەرەكییەكانەوە كەزۆرجار تاڕادەیەك تەواوكردنی ئەوكەسانە  لەڕووی بنیاتی كەسە

دا چەند ە( لەم چیرۆكەشیعر2001،178،)سابیرتەوە بەبوونی كەسە لاوەكیەكانی((دەبەسرێ
كەسێتیەكی لاوەكی هەیە وەك )شێخی بەرانان( كە جگە لە ناوهێنانی هیچ سیفاتێكی دیكەی 

ە وەك كەسێك بۆ بەدیلی )حسەین ئاغا( بەڵام بەهۆی شوێنی ناوهێنانییەو باسنەكراوە،
دەردەكەوێت كەسێكەی باش و خاوەن پیاوەتییە.هەروەها كەسێتیەكی دیكەی لاوەكی )نۆكەرانی 

 : كە بوون بە پاسەوانی حسەین ئاغا و دەیانپاراست ،ەحسەین ئاغا(ی

 نۆكەرانی حسەین ئاغا

 بەزمانی شیرینی وەك هەنگوینەوە،

 بەڕێزێكی سەنگینەوە

 دەمیان كردە میوانانڕووی 

 تفەنگەكەت، میوان دەبێ چەك و ڕەزنی

 (018،193، بكاتە بارمتە لامان! )محەمەد

یانە جگە لەو كەسێتییە لاوەك. ێكە بۆ چەككردنی جوامێرڵوە تەنها بۆ تەڵەكە و فێبەڵام ئە
ەری جۆرێك لە بیركردنەوەو كە هەریەكەیان نیشاند ،دووكەسێتی دیكەی لاوەكی هەن

هاوشێوەی باوكی ، )ڕەشە(نڕەشە(، كە ئەوانیش دووكوڕەكەی حسەین ئاغا )ئەحە ،ڕەوشتن
كەسێتیەكی شەڕانگێز و خوێنڕێژ و زاڵمانەی هەیە  و لەگەڵ نۆكەرانی حسەین ئاغای باوكی 

دەبێـت  نیگەرانلەسەفەر دەگەڕێتەوە  كە ،بەڵام )ئەحە(ی كوڕی دەكەونە لێدانی جوامێر،

كەسێكی بە  ،ت،دایكیشی هاوشێوەی )ئەحە(ی كوڕیكی دەكالەزاڵمی باوكی و ڕوو لە دای
 بەسەرهاتی )ئەحە و ڕەشە و دایكیان( دەگێڕێتەوە رەگێڕەرەوە بەم جۆ ویژدان و ئاشتیخوازە،

: 

 ی كوڕی حسەین ئاغاحەئە

 ، كارەساتی، خوێنی باوكی سەری لە ئاستكە لەسەفەر گەڕایەوە،

 داستانی سێوێ و جوامێردا،، ڕەشەی برای

 و وڕ بوو پەشۆكابووكاس 

 !ئابڕوومان چوو، دایكی پێی وت: ڕۆلەی باشم

 ئەوەی باوكت بەسەر ئەم دوو دڵەی هێنا،

  بەسەر )مەم وزین(نەهاتووەە، لە "بۆتان"ێ

 تەوارەی شانازیی باوكت با نەمێنێ و

 (2018،198...)محەمەد، فڕێیدەرە گۆلی "وان"ێ

ناتوانن  وتۆیان نییە لە نێو چیرۆكەشیعرەكەدا،سێتییە لاوەكیانە هچیان ڕۆڵێكی ئەەواتە ئەم ك
بۆیە هەریەكەیان تەنها بۆ خزمەت بە . كە ڕوویداوە ،یچ لەڕێڕەوی ئەو ڕووداوانە بگۆڕنه

 .ڕۆڵی خۆیان گێڕاوە. پرۆسەی گێڕانەوەكان و گەیاندنی مەبەستی نووسەر

 

 : ەم / شوێندوو

یە ایان دەشێت ئەو پانت، تێدا ڕوودەدات كە ڕووداوەكانی شوێن ئەو پانتایە دەگرێتەوە،        
 ، )) شوێن ڕەگەزێكە بەراورد  بەڕەگەزە هونەرییەكانی دیكە ، بێت كە ڕووداوێكی تێدا ڕووبدات

 .(2009،40،چونكەئەم ڕەگەزە زیاتر ڕەگەزێكی وەسفییە(()جەلال كەمترین بەشداری هەیە،

تەنیا بۆ ڕەخساندنی مەودایەك نییە بۆ بەڵام لەگەڵ ئەوەشدا شوێن لە نێو هەر دەقێكی ئەدەبیدا 
بەڵكو شوێن بۆ خۆی دەبێتە دەلالەت لەسەر ، كارەكتەرەكان تا ڕووداوەكانی تێدا بخولقێنن

چەند لایەنێكی كارەكتەرەكانی ئەو شوێنە و كارەكتەرەكان لەژێر كاریگەری فەرهەنگی و 

دەڵێن شوێن ، وانی ئەدەبیبۆیە بەشێك لە لێكۆڵەرە. مێژووی و جوگرافیایی ئەو شوێنە دەبن 
. )) بەشێكە لە پێناسەی نەتەوەیی و نیشتیمانی وتایبەتمەندێتی خۆی نیشان دەدات

بەرجەستەكردنی باشی شوێن لەڕۆماندا دەبێتە ناسنامە و مێژووی وڵاتێك یان نەتەوەیەك و 
واتە شوێن دەبێتە بەشێك لە  (2011،41،محمدنیشتیمانێك  بە خوێنەران  دەناسێنێت ()

مەبەستی شاعیرو لە ڕێگەی ناوهێنانی یان دیاریكردنی شوێنەكەوە، شاعیر بەشێك لە پەیامی 
ارتینیان بۆ كە دی ،ەدەبیدا دەكرێت بە چەند بەشێكەوەشوێن لە نێو دەقی ئ. خۆی دەگەیەنێت

 ( شوێنی خەیاڵی، كە ئەوانیش ) شوێنی واقعی ،دووبەش دابەشی دەكات

 

 : شوێنی واقیعی -أ

وەی دەق هەستی پێدەكات  ودەزانێت ەكە خوێنەر لە دەر ،واقیعی ئەو شوێنەیەی شوێن
ی دەق دەیخاتەپاڵی دەبێتە هۆی زیاتر ناسینی ئەو رانەی نووسەوەسفهەیە،بەڵام لەڕێگەی ئەو 

 .شوێنە

وی مێژوویی و كۆمەڵایەتییەوە، ئاسۆیەكی وڕ یشتن لەقۆناغی هەر سەردەمێك، لە)) تێگە 
تە سەرپشت بۆ تێگەیشتنی شیعر لە مەبەستەكانی شیعری فراوانمان بۆ دەخا

ڕواڵەتەكانی شیبكەینەوە و لەسەر  ئەوسەردەمە،هەروەها وامان لێدەكات هێماكانی بكەینەوە،
( واتە شوێن دەبێتە 2001،13واتاكانی و بەهای جوانی و هونەرەكانی بوەستین (()ئەسوەد،

دا شوێنەكە)دێیەكە( بەڵام شاعیر ناوی دەرخەری مەبەستی شاعیر.وەك دەبینین لەم چیرۆكە
 : بەڵكو بە شێوەیەكی نادیار ئاماژە بە شوێنی دێیەكە دەكات و دەڵێت، دێیەكە ناهێنێت

 دێیەك هەبوو،دێیەك چ دێ ؟

 (2018،183دێی قەد شاخی كوردستان بوو، )محەمەد،

اوەكانی كە ڕوود ،ەكەوە وەسفی شوێنەكەمان بۆ دەكاتشاعیر هەر لەسەرەتای چیرۆكەشیعر
كە ناهێنت ئەوەش وەك بەشێك لە بینای یەبەڵام ناوی دێ ئەم چیرۆكەشیعرەی تێیدا ڕوویداوە،

بێت  تا كۆتای خوێنەری چیرۆكەشیعرەكە، هونەری دەقەكە دەردەكەوێت كەوا لە خوێنەردەكات
كە شاعیر بەمەبەست ناوی گوندەكەی نەهێناوە،وەك هێمایەك بۆ  ،بەڵام دواتر خوێنەر تێدەگات

ئەوەی دەگونجێت ئەم حاڵەتە لە زیاد لە دێیەك واتە لە چەند گوندێك دەشێ ڕوویدابێت یان 
ڕووبدات .یاخود بۆ زیاتر بەخشینی سیمای هونەری بەدەقەكە،چونكە هەرچەندە شوێن 

ە دەقاودەق ئاماژە بەشوێنە واقیعیەكە نەكات واقیعبێـت بەڵام بۆ شاعیر یان چیرۆكنووس باشتر
پاشان دەبینین شاعیر  بەڵكو خوێنەر ڕابكێشێتە نێو شوێنێكی تێكەڵ لە واقیعی و خەیاڵی.

وەك كەسێكی دڵتەنگ و ، تەكنیكی بە كەسكردنی شوێن پەیڕەو دەكات و وێنەی گوندەكە
 : بێتاقەت دێنێتە پێشچاوی خوێنەر و دەڵێت

 قەوە،گوند بە چاوی ئەبڵە

 گوند بە دڵی پڕ خەمەوە،

 (186 ،2018دەیڕوانییە چارەنووسی نادیاری،)محەمەد، 

 ،زۆربەی ناوچەكانی كوردستان هەیە ك نەگەیشتنی دڵداران لەەلەبەر ئەوەی دیاردەی بەی
بەڵام بە ئاماژەی شوێنەكاندا دەكرێت ، شاعیر ناوی هیچ ناوچەیەكی ڕاستەوخۆ نەنووسیوە

شوێنی ئەندێشەی یان شوێنی وەك ئەوەی كە لە ، ناوچە كوێستانییەكانبێت لە نزیك  گوندێك
 . وەسفی دەكات بۆمان (خەیاڵی)جوامێر

 

 : شوێنی خەیاڵی

شوێنی خەیاڵی ئەو شوێنەیە كە دەكرێت داهێنراوی خەیاڵی نووسەر بێت یان لە خەیاڵی     
كارەكتەرەیەكە پێی بگات كە ئامانجی ئەو  ،تەرەكانەوە وەسفی ئەو شوێنەبكرێتیەكێك لە كارەك

)) ئەو شوێنەیە  لە ئەندێشەی چیرۆكنووسەوە خولقێنراوە و پێناچێت لە واقیعدا شوێنێكی لەو 
نمونەی ئەم جۆرە شوێنە لەچیرۆكە شیعری )داستانی  (2009،191چەشنە هەبێت(()سدیق،

لایەن  هەیە، كەئەوەش بەهۆی وەسفكردنی شوێنێكی ئارام بۆ ژیان لە، ئەڤینی سێوەخان(دا
 : كە دەڵێت ،كەی خۆیان هەڵبێینكاتێك دەیانەوێـت لە گوندە جوامێرەوە بۆ سێوێ،

 ئەم ئاغایە كۆختە شڕێ،

 یا كێڵێكی سەر بە بەفری،ناو ڕەزێكی دوورمان باتێ،

 ! پەنامان با،چش لەتاڵاوی غەریبی

 (2018،190بەهێمنی دەژین ساتێ...! )محەمەد،

نیشانەی ئەو  زوڵم و ستەم و ، زیبون بەژیانی غەریبیاڕهەڵهاتنی جوامێر  لە گوندی خۆی و 
تەنها جێگەیەكی مانەوەی ، بۆیە دەیەوێت هەرچەند بچوك بێت، نادادییە كە بەرامبەری كراوە

دا بە ئارامی وبە دڵ خۆشیی لەوێ ،بەو جۆرە وەسفی ئەو شوێنە بۆ سێوێ دەكات، دەستكەوێت
 : بەشارێك دەكات بە بێ ناوهێنانی ئەو شارە و دەڵێتپاشان لەكۆتایدا شاعیر ئاماژە  .دەژین

 كەی قەتارەی ئەو سوارانە

 دەگاتە بەر دەروازەی شار

 (2018،200شاری ماندوو؟!)محەمەد،

 كە ماندووبوونە.بەو جۆرە شوێنێكی ،ك كە شارە سیفاتی مرۆڤی پێدەداتێشاعیر لێرەدا شوێن
عیر لە دێڕی كۆتایدا ئاماژە بەوە دەكات چ بەڵام دواتر شا .خەیاڵی دەهێنێتە پێشچاوی خوێنەر

 : دێیەك و چ شارە ماندووەكەیش هەموویان لە كوردستان دان . دەڵێت

 ، كەی دەبێتە جەژن و شادی لەناومان

 (2018،200لە دێهات و شاری پڕ خوێن و فرمێسكی كوردستانا؟!)محەمەد،

دەهێنێتەوە بۆ نێو شوێنێكی واقیعی خوێنەر ، لێرەدا دەبینین شاعیر لە شوێنێكی خەیاڵییەوە
ئەوەش لە ڕێگەی بەكارهێنانی هونەریانەی ڕەگەزی شوێن توانیویەتی  دەسنیشان نەكراو،

چێژێكی تایبەت بە دەقەكە ببەخشێت و لەلایەكی دیكەیشەوە  وادەكا زیاتر لای خوێنەر سەرنج 
 .كێشبێتاڕ

ڕەگەزە هونەرییەكانی وەسف لە  ئیستاتیکای  باسی یەکەم:: سێیەمتەوەری 
ئەنوەر  ێکیچیرۆكەشیعرچەند  لە ،ک(دیالۆگ ـ مۆنۆلۆگ ـ فلاشبا ، گێڕانەوە)

 . دا محەمەدقادر

هەموو دەقێكی ئەدەبی سەر بەهەر ژانرێكی ئەدەبی بێـت  پێویستە خۆی لە           
بەشیعر نوسرابێت یاخود بە چوارچێوەی چەند بنەمایەكی هونەریدا ببینێـتەوە،ئیدی ئەو دەقە چ 

چونكە یەكێك لە ئامانجە سەرەكییەكەكانی هەر پەیامێكی ئەدەبی بەخشینی چێژێكە ، پەخشان
هەندێكجار وەرگرتنی ئەم چێژە لە ڕێگەی بینین و بیستنەوە دەبێـت ، بە وەرگری دەقەكە ئیدی

رێكی هونەری یاخود تەنها پێویستی بە تەماشاكردنە وەك كا، وەك تەماشاكردنی شانۆیەك
ێكی ئەدەبی نووسراوە و پێویست بە ن پۆستەرە هونەرییەكان،یاخود دەقپەیكەرتاشی یا

داستان و ڕۆمان و وەك )، جۆرەكانییەوە خوێندنەوە هەیە وەك شیعر و پەخشان بە هەموو
 .چیرۆك ...هتد (

ە لە زۆرترین هەوڵ وتێكۆشانیان بۆ ئەوە بوو لەم سۆنگەیەوە هونەرمەندان و نووسەران،
ڕێگەی زیاتر چێژبەخشینەوە بەرهەمەكانیان ببێـتە جێگەی سەرنجڕاكێشانی زۆرترین وەرگر،بۆ 
ئەوەی كە پەیامەكانیان بە ڕێژەیەكی بەرچاو بگاتە وەرگری بەرهەمەكانیان، بێگومان وەرگری 

زیاتر و زیارتری لە هونەرمەند و نووسەران  چاوەڕوانی پەیامە ئەدەبیەكانیش هەمیشە
نكە هەر بەرهەمێكی ئەدەبی وهونەری هەرچەند چێژبەخشبێـت هەر تا ماوەیەكی هەیە،چو

پاشان بڕستی لێدەبڕێت و وەرگر چاوەڕێی بەرهەمێكی نایابتر و ، دیاریكراو بڕدەكات
چێژبەخشتر لە هەمان هونەرمەند و نووسەر یان نووسەر و هونەرمەندێكی دیكە دەكات تا ئەو 

 ێنێت .چێژبەخشەی پێشوو تێپەڕ ەبەرهەم

ن كە جۆرێكی دیاریكراو لە ئەدەب ببەخشن بە ا  ئەدیبان تەنها بەوە نەوەستاوئیدی لەم پێناوەد
یان بردە بەر لێكدانی دوو ژانری ئەدەبی وەك ) شیعر اوەرگری دەقە ئەدەبییەكانیان،بەڵكو پەن

              سەرەكییەكانەوە،وەكو پەخشان ( لە ئەنجامدا چەندین جۆری نوێ هاتە نێو ژانرە 
ش پاش گرنگی پێدانیان لەلایەن ەیئەوان، پۆستەرە شیعر ... هتد ( ،ڕۆمانە شیعر ،) چیرۆكەشیعر

وەرگرەوە، بوون بە ژانری سەربەخۆ و جێگەی خۆیان لە نێو دەقە ئەدەبییەكاندا 
 .كردەوە.ئەوەی ئێمە لێرەدا مەبەستمانە كاری لەسەر بكەین چیرۆكەشیعرە

 : گێڕانەوە

کە لەگەڵ وەسف ئاوێتەی یەکدی دەبن. بەجۆرێک لە  گێڕانەوە یەكێكە لەو ڕەگەزانەی        
چونكە وەسف.))لە سەردەمانێكی وەسف وەک پاشکۆی گێڕانەوە دەبینرا، ئەدەبیاتی کلاسیکیدا

وەك توخمێكی لاوەكی و پاشكۆیەك بۆ گێڕانەوە  كۆنەوە و بۆ ماوەیەكی دوورودرێژ
اوای دڕەخنەگران زۆر گرنگیان پێدە دا و ، ی ڕێبازی كلاسیكیداماوەتەوە،هەرچەندە لە سەردەم

ئەمەش  بۆ ئەوە دەگەڕایەوە كە وەك ڕەگەزێكی  ، دەستبڵاویان دەكرد لە وەسفكردندا
لە ئەدەبیاتی  ،( 227  ، 1987، ڕازێنەرەوە و جوانكاری دەق تەماشایان دەكرد(( )العانی

باسكردن لە ڕووداوێك یان بەسەرهاتێك سوودی كلاسیكیدا زیاتر بۆ نووسینەوە یاخود 
پاشان بەهۆی لێكنزیكبوونەوەی ڕەگەزە سەرەكییەكانی . لێدەبینرا لە داستان و حیكایەتەكاندا
گێرانەوە لە نێو شیعریشدا بەكار هات بەتایبەتی ئەو ژانە ، هەردوو ژانری شیعر و پەخشانەوە

لەو چامانەشدا كە هونەری داستان )روشتێكی پەخشان ئامێزیان هەیە.)شیعرییانەی كە س
لەخۆدەگرن،گێڕانەوە ڕەگەزی یەكەمینە...هۆی دواكەوتنی چیرۆك و حیكایەت لە داستانە 

پێویستە كەسێك بێت هونەرمەند و ، شیعریەكان بۆ ئەوخەسڵەتە دەگەڕێتەوە كە كەسی گێڕەوە
ا لەبنەڕەتدا شیعر و دەن یی تێپەڕێنێت لەگێڕانەوەی سەرزارەكی ڕۆژانە،الێزان و كەسانی ئاس

هۆنراوەكان وەزیفەی چیرۆكیان بینیوە لە گێڕانەوەدا،چونكە گێڕانەوەی داستانەكان بۆ خۆیان 
 .(2009،9ڕووداوبوون و سەربردەیەك لەخۆ دەگرن (()رەسوڵ،

ڕوداوێكیان گێڕاوەتەوە بەڵام لە قاڵبی شیعردا گێراویانەتەوە،  واتە هەرچەندە بەسەرهاتێك یان
زەكانی شێوەیەكی گشتی گێرانەوە بریتیە لەو ڕەگەزەی كە ڕۆڵی سەرجەم ڕەگەكەواتە بە 

كارەكتەر وشوێن و ڕووداو و كات( چونكە بەبێ بوونی گێڕانەوە دیكەی پێوە پابەندە.وەك )
 خوێنەر نازانێت كام ڕووداو لەكوێ و لەلایەن كام كارەكتەرەوە ڕوویداوە و لە چ كاتێكدا بووە.

ریکایی )فرێدریک جیمسۆن( دەربارەی ڕۆڵی گێڕانەوە دەڵێت )) بە وەک تیۆر دانەری ئەم
بۆچوونی من پرۆسێسی گێڕانەوە  وەک یاریدەدەریی سەرەکی لەپرۆسەی گەیەنەری بیری 

( Jameson,1981,p13نووسەر لە داڕشتن و ڕێکخستنی بەرهەمەکەی لە قەڵەم دەدەم (()
ناو دەقەكە وهەروەها  گەیاندی پەیامەكە لە اتە گێڕانەوە دەبێتە پردی پەڕینەوەی خوێنەر بۆ و
)) لەو چیرۆكە شیعریانەی ڕەگەزەكانی چیرۆكی تێدا و خەیاڵی نووسەرەوە بۆ وەرگرەكە.نێ

 بەدی دەكرێـت بەتایبەتی )گێڕانەوە( كەدوو بنەمای سەرەكی هەیە

 .یەكەمیان : چیرۆكی تیایە و ڕووداوی دیاریكراوی لەخۆ گرتووە

 ...." دیاریدەكات بۆ گێڕانەوەی چیرۆكەكە،پێی دەوترێـت " گێڕانەوە دووەمیان : ڕێبازێك

 :بۆ ڕوونكردنەوە پرۆسەكە ئەم هێڵكارییەی خوارەوە دەخەینە ڕوو

كە پرۆسەی گێڕانەوەكە  ،گێڕەرەوە ______ گێڕدراوە _________ بۆ گێڕەوە ( )
لەوەش كە گێڕانەوە جگە  (959 ،ه 1436پێویستی بەو سێ  ڕەگەزە سەرەكیە هەیە (( )محمد،

دەبێتە هۆی گوزارشتكردنی توانای نووسەر لە چۆنێـتی چێژبەخشین بە باسكردن لە 
ڕووداوێك یان كەسایەتی یان شوێنێك هەروەها گێڕانەوە دەبێتە هۆی نیشاندانی ئاستی زمانی 
دەقەكە بە خوێنەر ))گێڕانەوە بە یەكێك لە گرنگترین بنەماكانی بینای هونەری دەقی هەر 

یرۆكێك دادەنرێت،مەرجی سەركەوتنی هەر كارێكی ئەدەبیشە...گێڕانەوە ناسنامەی هونەری چ
ئەو زمانە هونەریەیش لە ڕستە و دەربڕینی جۆراوجۆر  زمانی دەق لەخۆ دەگرێت

نابێت درێژدادڕی و زۆر لە ،  تی خۆیاننەپێكدێت،ڕستەو دەربڕینی گێڕانەوەش خاوەنی خەسڵ
 .(2015،5، دیاربێت(()ئیبراهیمخۆكردنیان پێوە 

ئەم گێرانەوەیە مەرج نییە شاعیر تەنها باسی كەسێك بكات بەڵكو زۆرجار ڕووداوێك  
نێكی سروشتی پیشانی خوێنەر دەدات. دەگێڕیتەوە،یاخود بە گێڕانەوە وێنەی دیمەنی شوێ

ە بابەتەكە چەندە گرنگە شێوازی گێڕانەوەكەیشی هێند، هەندێك بابەتی ئەدەبی هەیە
گرنگە،بەتایبەت لە  بابەتە گاڵتە ئامێزەكاندا،چونكە دەكرێت هەمان بابەتی گێڕدراوە كە هەیەجان 

گەر لە لایەن كەسێكی ئاساییەوە بگێڕدرێـتەوە زۆر ئاسایی و ساردوسڕ ، و خۆشییەكی تێدایە
ە دەربكەوێت،بۆیە دەوترێت گێڕانەوە  هونەرە نەك زانست،لەگەڵ ئەوەشدا )) هونەری گێڕانەو

سنوری دیاری كراو نییە،بەڵام بێ پاڵپشتێكی زانستی گێڕانەوەیەكی سەرپێیی و كاتی دەبێت و 
بۆ گێڕەرەوەكانی قایل بكات و جیهانەكەی خۆی پێكبهێنێت ، ناتوانێت گوێگر و خوێنەرەكانی

( واتە گێڕانەوە ڕەگەزێكە ڕۆڵ و سەرنجڕاكێشی بەڕەگەزەكانی دیكەیش 2009،13(()رەسوڵ،
گێڕانەوە نەك هەر جوانی بە ڕەگەزەكانی دیكە  ،)عەبدوڵڵا سەراج(  پێی وایەدەبەخشێت.

 دەبەخشێت بەڵكو خودی تەكنیكی گێڕانەوە وەك بنەمایەكی ئیستاتیكی لەنێو دەقدا ڕۆڵی
 : ))گرنگترینیان ، ( خاڵدا خستەوەتەڕوو14ڕۆڵی گێڕانەوەی لە )، بەرچاو دەگێڕێت

 .نینی لەگەڵ واقیعداچ، ودیاردەی سەیروسەمەرە خستنەوە-1

 .گونجاندن و هارمۆنیكردنی دۆخ و بارە ناوەكییەكان لەگەڵ دیاردە دەرەكییەكاندا-2

 .دامەزراندن و تەوزیفی هێما و سیمبولەكانی كەلەپوور و ئەفسانە-3

بەكارهێنانی ڕاناوە جیاجیاكان لەهەمان دەقدا،بۆ دەربڕینی فرەدەنگیی و دووان و -4
 . (Dialoque)دایەلۆگان

 .(flash back).هەڵگەڕانەوە ڕەوتی ڕووداوەكان بەرەوپێشوو-5

 .چونە بەرەوە)اسشراف(،ئەمەش پێچەوانەی فلاش باكە-6

 (10-2012،9(( )سەراج، ناخگۆیی. -7

بۆیە دەبینین  لە سەرجەم چیرۆكەشیعرەكانی )ئەنوەر قادر( بەشێكی زۆری  لەم جوانیانەیی لە 
لەبەر ئەوە ئەم ڕەگەزە لە چیرۆكە شیعردا ئامادەییەكی ، تەكنیكی گێڕانەوەدا بەكارهێناوە

ئەنوەر قادر لە چەندین هۆنراوەیدا سوودی لەم ڕەگەزە بینیوە و بەهۆی ئەم ، فراوانی هەیە
لە چیرۆكەشیعرەكانیدا چێ ئەدەبی چەندین وێنەی و بە پاڵپشتی وەسفی هونەری ڕەگەزەوە 

 ،ەهاوشانی گێڕانەوە دابنرێتوەسف بت بەڵام سەرەڕای ئەوەش ناكرێـ كردووە
چی وەسف  شتە کە، ))گێڕانەوە بەدوایەكداهاتنی كاتی ڕووداوەكان پێكدەهێنێتچونکە

 .(2004،202، هاوشوێنەكان ئەو شتانە دەنوێنێ كە لە شوێندا یەكتر دەبڕن (() ئەڵوەنی

 ،واتە وەسف دەبێـتە دیارخەری زیاتری خاڵە هاوبەشەكانی نێوان شتەكان یان شوێنەكان 
بەڵام شاعیر یان نووسەر بەم  هاوپۆلن و خاڵی هاوبەش و لێكچوویان زیاترە تا جیاوازی،

ی کەبەخشێت، چونكە وەسف وەك ئامرازێوەسفە چێژ و خۆشیەكی زیاتر بە دەقەكە د
شاعیر هاوكاردەبێت لە درێژكردنەوەی دەق یان كورتكردنەوەی یاریدەدەر بۆ نووسەر یاخود 
 : دەڵێت ، وەك دەبینین لە هۆنراوەی ) كۆچی شازادە( دا. باسكردن لە ڕووداو شتەكان

 : ئیمشەو گیانە خەومەبینی

 زریان داری لە بن و بێخ هەڵئەكێشا

 گەرداو دەریای ڕائەفڕاند

 كەشتی ئەشكا

 مەلەوانی چاو نەترساو

 اکنكەوت و ئەخلەپەل ئە

 جیهان گشتی وێران ئەبوو

 !ئیمشەو گیانە

 سەرم لەشمی بەجێ ئەهێشت

 پەنجەكانم هەڵ ئەوەرین

 دڵم سنگمی بەدەس ئەدڕی و بە شەقامەكاندا ڕای ئەكرد

 متتۆش كۆچت كرد بەجێت هێش

 (2018،88خۆم بە خۆم كرد )محەمەد،، لە تۆ زیز نیم

ەكەیمان بۆ بگێڕێتەوە،واتە لەڕێگە ڕەگەزی نشاعیر خەوئەم گێڕانەوەیە كە بووە بەهۆی ئەوەی 
هەروەها چەندین وێنەی شیعریی  دەكات، یمان بۆخەونەكەی خۆوەسفی گێڕانەوەوە شاعیر 

دووبارەبوونەوەیان ئاسایی ، باس لە چەندین رووداوی گەورە و كارەستبار دەكات، بنیاتناوە
پەل ئەكەوت و ئەخنكا _ یان  سەرم لە، نییە، وەك )كەشتی ئەشكا،مەلەوانی چاونەترساو

لەشمی بە جێ ئەهێشت( باسكردنی ئەم ڕووداوە دەگمەنانە بێ هۆ نییە و شاعیر مەبەستی 
خۆی لە دوای باسی ئەم ڕووداوانە دەخاتە ڕوو ئەڵێت )تۆش كۆچت كرد،بە جێتهێشتم ( واتە 

ە لێرەدا شاعیر ئەم جێهێشتنەی ئەویش هاوشێوەی ئەو ڕوداوە كارەستبارانەی دیكەیە. وات
بەهۆی گێڕانەوەوە مەبەستەكەی خۆی بەیان دەكات. لەبەر ئەوەیە بەشێك لە لێكۆڵەرەوانی 
ئەدەب چیرۆكەشیعر بە )شیعری گێڕانەوە( ناو دەبەن وەك ))  )كاتە هامبرغر ( بە پلەی یەكەم 

 :جیاوازی لە نێوان دوو جۆر شیعردا كردووە

     شیعری لیركی یان شیعری ویژدانی. -1

 (34-2018،33(() هەورامان،   چیرۆكەشیعر  یان شیعری گێڕانەوە.-2

بۆیە دەكرێـت)گێڕانەوە(وەك سەرەكیترین خاڵی هاوبەشی نێوان چیرۆك و چیرۆكەشیعر 
، دەست نیشانبكرێت گێڕانەوە چ لە چیرۆكە شیعردابێت یاخود چیرۆكی ئاسایی و ڕۆمان

وەصف( بۆیە ، فلاشباك ،مەنەلۆگ ،دیارترینیان )دیالۆگلەڕێگەی چەند تەكنیكێكەوە دەبێت كە 
)ئەنوەر قادر( بەهۆی سود وەرگرتن لەم تەكنیكانە  چەند  ،لێرەدا چەند نمونەیەك دەخەینە ڕوو

هەروەها دەتوانین سەرجەم ئەو تەكنیكانە بەتەنها لە چیرۆكە . چیرۆكەشیعرێكی هۆنیوەتەوە
هەر لە ناونیشانەكەیەوە تێدەگەین  ، تنیشان بكەیندەس شیعری ) داستانی ئەڤینی سێوەخان(دا،
یشانەكیشدا نلە ناو ،شاعیر خۆی وشەی )داستان(ی، ئەم دەقە لە شیعرێكی ئاسایی زیاترە

ڕانەوە و لەسەر ێشاعیر بە سودوەرگرتن لە ڕەگەزی گلە چیرۆكەشیعرەدا . بەكار هێناوە
بەڵام بە فۆڕمێكی جیاوازتر و وازی ) هەبوو نەبوو ( دەست بەنووسینی دەقەكەی دەكات،ێش

 : دەڵێت

 ، دێیەك هەبوو

 بە زستانان كراسی بەفری دەپۆشی،

 ، بەهارانیش گوڵاڵەی دەكردە بەری

 ڕەز بە هاوین كراسی ئاودامانی بوو،

 ، پایزانیش خۆی هەڵدەژەند لە گەڵای زەردی ئاڵتوونی

 !؟ دێیەك هەبوو،دێیەك چ دێ

 (2018،183دێی قەد شاخی كوردستان بوو،)محەمەد،

شاعیر بەهۆی تەكنیكی گێڕانەوە و سود وەرگرتن لە وەسف وێنەی دێیەك دەهێنێتە پێش 
وەرزەكانی هەریەكە و خاوەنی جوانی و تایبەتمەندی ،  چەند جوان و سەرنجڕاكێشە ،چاومان
ێژبەخشی هونەریمان چواتە لێرە گێڕانەوە بە پاڵپشتی وەسف توانیویەتی وێنەیەكی ، خۆیەتی

دروستبكات،بەڵام  وەسفی سروشت و چوار وەرزی  گوندەكە مەبەستی سەرەكی شاعیر بۆ 
 : ی ئەوە پێمان دەڵێت لەناو ئەو گوندە چی ڕوودەدا و دەڵێتدوانییە بەڵكو لە

 !دێیەك چ دێ ؟

 لە زاری ئاگردانییەوە

 سەدان داستانی گەرم و گوڕ،

 سەدان ڕازی خۆشەویستی،

 (2018،183)محەمەد،، دەپرژاندە دڵی پاكی ڕۆڵەكانی

شاعیر لێرەوە واز لەوەسفكردنی خودی گوندەكە و سروشت و جوانییەكەی دەهێنێت،و دەست 
             دەكات بە گێڕانەوەی ئەو ڕووداوانەی كە لەم گوندەدا ڕوویانداوە.ئەویش گێڕانەوەی

گێڕانەوە،  كە شیعرەدا سەرجەم ڕەگەزەكانی وەك ) ۆكە لەم چیر( ) داستانی ئەڤینی سێوەخان
 وەسف(هەیە پلۆت،، شوێن ، كات ، واسێتی،ڕوودکە،  مۆنۆلۆگ، دیالۆگ

 : دیالۆگ

لە ئەنجامی هەردوو كردەی )گوتن +  ، دیالۆگ واتە گفتوگۆ لە نێوان دوو كەس یان زیاتر    
دیالۆگ بەشێوەیەكی گشتی لە . و وەسف ڕۆڵی بەرچاو دەگێڕێت تێیدا بیستن ( دێتە بوون

ئەوەش بەهۆی پێكهاتە و  بەشێوەی پەخشان نووسراوە، ،بەرهەمانەدا هەیە سەرجەم ئەو
بەڵام ئەم ڕەگەزە كەمتر لە ، مەودای فراوانی ئەو دەقە ئەدەبیانەی كە بەپەخشان نووسراون

چونكە شیعر خۆی لەترپەیەكی خێرا لە سۆز و ئیلهام كە  ژانری شیعردا جێگەی بووەتەوە،
ڕەوە لە مەڕ بابەتێكی دیاری ئەویش لەئەنجامی خەیاڵێكی تیژ، دەزێتە خەیاڵدانی شاعیرەوە

بەڵام هەرچی ئەو ژانرانەیە كەسەر بە پەخشانن جگە لە خەیاڵ پێویستیان بەتوانای ، كراو
بۆئەم  درێژەپێدان و ڕیكخستنی ڕووداوەكان و بیركردنەوەیە لە ئەنجامی ڕووداوەكان،

كە ئامانجی ئەم دیالۆگەش لە . رەكان هەیەمەبەستەش پێویستیان بە دیالۆگی نێوان كارەكتە
ئەركی سەرەكی دیالۆگ پەردە لادانە لەسەر باكگراوندی تێكست  دەقی ئەدەبیدا بریتیە لە ))

خودی دیالۆگی كەسەكانیش  ڕاستەوخۆ یان نا ، یاخود جۆری ڕەهەندی چیرۆكەكە بەگشتی
وە خەسڵەت و  ڕاستەوخۆ گوزارشت لە سیما و تەنانەت ئاست وهێڵی هزریان دەكەن

( واتە ئەوە دیالۆگە كە 2009،155، پلەوپایەی  قسەكەرەكانیش ئاشكرا دەكات(()حەسەن
شیعر  شاعیر دەیكات بەئامرازێك لە ڕێگەی كەسێتیەكانەوە، بۆئەوەی لە بری چیرۆك بە

 پەیامەكەی خۆی پێدەگەیەنێت بە وەرگر.

شاعیر  ، ڕەگەزی دیالۆگی تێدایە ، دا چەندین دەقی شیعری دەبینین(ئەنوەر قادر )لەم دیوانەی
وەك ، تێیدا وەسف دەبێتە بناخەی دیالۆگەکە ی هونەریی سودی لەم ڕەگەزە بینیوەشێوازێکبە

 ،دەبینین لە شیعری )ئێوارەیە و كۆچ ئاگرە و ناكوژێتەوە( دیالۆگێكی نایابی هونەری دەبینین
 : دەڵێت،  لەنێوان شاعیر و هەورەكاندا دێتە كایەوە

 هەورەكانی ئاسمانی شار

 بۆ باوەشی گۆماوەكەی ؛ دەربەند ؛ ئەفڕین

 وتیان : نامە ... سڵاو،  هەواڵ

 بۆ باوك و دایكت نانێری

 !؟ ئەی نامەی ئەوانت ناوێ

 وتم ؛سیروان ؛ هەموو ڕۆژێ

 (2018،42)محەمەد،  .  هەواڵیانم بۆ ئەهێنێ

ئەویش لە نێوان )هەور + شاعیر(  ، ەوەك دەبینین دیالۆگێكی جیاواز لەم دەقە شیعرییەدا هەی
،چیرۆكی سەرەتا شاعیر وەسفی )هەورەکان( دەکات و دواتر دەکەونە گفتوگۆ دا، دێتە كایەوە

)دەربەند( بووە،لەو  ،پشتی دیالۆگەكە بریتیە لە بیركردن و گەڕانەوە بە خەیاڵ بۆ زێدی شاعیر
ایەوێـت  هەواڵی خۆی بۆ  )دایك سەردەمەی شاعیر لە بەغدا خوێندكاری زانكۆ بووە، شاعیر ن

و باوك(ی بنێرێت بە )هەور(ەكاندا. چونكە ئاشكرایە )هەور ( هەموو ڕۆژێك ئامادەگیی نییە 
من بەهۆی ڕووباری  بەسەرییەوە جگە لەوەش وەڵامی )هەور(ەكان،دەداتەوە دەڵێت:

هەموو  ڕێ،هەموو ڕۆژێك ملی ڕێگە دەگرێت  و سەر بەرەوخوار دەكەوێـتە  کە، )سیروان(ەوە
شاعیر بەو پەڕی توانای هونەری خۆیەوە  ڕۆژی هەواڵی نوێی )دایك و باوك(ی پێدەگات.

كە لە خۆی و هەورەكاندا بێنێتە كایەوە،توانیویەتی دیالۆگێكی هونەری بەرز لە نێوان 
ێنە شیعرییەوە كە لە  دیالۆگەكەدا و وەبەهۆی ئەو چوارچێوەی پرسیار و وەڵامدایە،

 .هەیە،خوێنەر تێدەگات كە هەورەكان لە خوارەوە بەرەو باكور واتا دەربەند دێن 

چاوەڕوانی شۆڕبوونەوی سیروان دەكات  بۆ پێگەیشتنی هەواڵی   عێراق شاعیریش لە خواروو 
یالۆگەوە ی خۆی. جگە لەم  هۆنراوە شاعیر لە چەندین شیعری دیكەیشدا بەهۆی دەزێدەك

لەنێوان  دیالۆگەكە ،بەڵام گرنگترین لایەنی هونەری ئەوەیە، بە وەرگر دەگەیەنێت یپەیامێك
بێگیانەكاندا ڕوودەدات كە توانای )وتن و بیستن(یان نییە، وەك دەبینین بە  ەشاعیر و شت

 هەمان شێوە شاعیر لە هۆنراوەی ) گوڵسورخی لە هەرێمی مەرگا سۆزئەكا ( دیالۆگ لە نێوان
 : درەخت( ئەنجام دەدات و دەڵێت، )قسەكەر + پۆلێ مەل

 پۆلێ مەلی سەركەشم دی بۆ وڵاتی بەفر ئەڕۆیشتن

 وتم بۆ كوێ؟

 درەختم دی نیازی كۆچی سارای هەبوو

 !وتم بۆ كوێ ؟

 لە بەرزایی بێدەنگییا ... من ئەسووتام

 لە دامێنی خامۆشیا ... وەستابووم هەر ڕائەمام

 مردوویەكە وتیان هەتاوی ئەم شارە



71 
 

 لەتابوتی هەوررەكاندا ڕاكشاوە

 وتیان هەتاوی ئەم شارە شێ سوارێكە

 (42،ل2018سەرتاپای نوقمی خوێناوە... )محەمەد،

لەم چیرۆکەشیعرەدا، شاعیر هەردوو ڕەگەزی )مۆنۆلۆگ و دیالۆگ( بەکاردەهێنێت،وەك 
لەگەڵ ، لە شێوەی پرسیار و وەڵامدا لەنێوان شاعیر و پۆلی مەل ، دەبینین لە دیالۆگەکەدا

لە ناخی ، شاعیر و درەختدا درووستبووە،پاشان شاعیر لە ڕوانگەی  ئاورەبوونی باڵندەکانەوە
پرسیار  تا کاتێک ئەم بێدەنگیە دەشکێت،، خۆی دەڕوانێت کە چۆن نوقمی بێدەنگی بووە

ەست بە جیاوازی لە وەڵامی هەریەكێك لەم دووانە لێکراوەکان وەڵام دەدەنەوە،  خوێنەر ه
وەڵامی پرسیاری )بۆ كوێ( دەدەنەوە و هۆكاری  ،وەڵامی )پۆلە مەلەكە( ئەوەیە، دەكات

 .ەڕۆشتنەكەیان ڕوون دەكەنەو

هەتاوە وەك مردووەیەك لە سەر پشتی هەورەكان ، لە وەڵامی مەلەكانەوە دەردەكەوێت 
ئەوەی كە وەرزەكە زستانە و شاعیر لە یەكەم دێڕدا ئاماژەی ڕاكشاوە.دیارە ئەمەش بەهۆی 

ئاخۆ ، پاشان درەختەكان وەڵامی ئەو پرسیارە دەدەنەوە. پیكردووە بە خوازەی )وڵاتی بەفر(
بۆچی بەرەو سارا كۆچ دەكەن و دەڵێن ئەمانیش بەهۆی ئاوڕنەدانەوەی خۆرەوە لێیان بڕیاری 

ێک لەم وەڵامانە لە ئاستی ناوەوەی چیرۆکە ، کە بێگومان هەریەکكۆچی سارایان داوە
واتە دیالۆگەكە لە ڕێگەی تەكنیكی . شیعرەکەدا هەڵگری لێکدانەوەو دەلالەتی تایبەتن

ئەوە بۆخۆی شێوازێكی ، وە دروستبووەەناانەوە و هێنانە قسەی بێگیانەكبەكەسكردنی شتەك
ەر لەسەرەتای ئەزموونی تازە و داهێنانێكی ئەدەبی گرنگ بوو كە شاعیر پەی پێ بردووە ه

شاعیر لە شیعرێكی دیكەیدا بەناوی )پرس ( دیالۆگێك كە لەنێوان خۆی و  شیعر نووسینیەوە..
 :كەسی دووەمی تاك دا ئەنجامدراوە دەگیڕێتەوە و دەڵێت

 ، لێم دەپرسی : لەكام دەریای شیرینەوە تۆ هاتووی

 ...گیانت هەموو بارانی سپی هەنگوینە، 

 گەشدا تۆ گەورەبووی،لەبەر كامە خۆری 

 قژت  وا ڕەش بوون،، چاوت

 !هەموو گیانت گڕ و تینە؟، دەستت، تمدە

 !هی كام شاخە؟

 ئەی ئەو تەمەی وا ڕووخسارتی داگرتووە،

 !بۆ مەرگی كامە دڵدارە؟

 ! ئەی كچی شەنگ

 ، لە خاكێكەوە من هاتووم

 ساڵی هەزاران فەرهادی تێدا دەمرێ و

 (2018،111)محەمەد،دەم نانێنە دەمی شیرین ... 

ی چیرۆكی عەشقی ناكامی و وەسف لێرەدا شاعیر سودی بینیوە لە ڕەگەزی دیالۆگ بۆ گێڕانەوە
چەند سیفاتێكی وڵاتەكەی  لە ڕێگەی پرسیاری كەسی دووەمی تاكەوە، ،)شیرین و فەرهاد(

، ەئەوەش دەرخەری ئاستی ڕۆشنبیری كەسێتی دووەمە كە هێندە ورد و بەدیقەت ، دەخاتە ڕوو
شاعیریش لە  توانیویەتی بە چەند خەسڵەتێك ئەم كەسە جیابكاتەوە و بزانێ كەسێكی غەریبەیە،

ڕێگەی وەڵامێكی كورت و پوخت كە لە هەگبەیدا چیرۆكی دوو ئاشق دەگێڕێتەوە وەڵامی 
دەداتەوە. كەواتە لێرەدا شاعیر سودی لە ڕەگەزی دیالۆگ بینیوە بۆ دەوڵەمەند كردنی 

پەرەسەندنی هونەری گێڕانەوە كە یڕشتوەتەوە.))ەی و بە زمانێكی شیعری داناوەڕۆكی شیعرەك
ئاشكرایە لەگەڵ هاتنی چیرۆكدا بووە،لەزەمەنی )فۆبلێر(ەوە،زیاتر ڕیشەی خۆی دادەكوتێت 

( واتە 2009،9بەوە ئاخاوتنو دیالۆگی ڕۆژانە پەلكێش بكرێتە ناو چیرۆكەكانەوە(()رەسوڵ،
ڕەگەزەكانی چیرۆك دەتوانێت  لە ە دیالۆگ وەك یەكێكشاعیرلە ڕێگەی سود وەرگرتن ل

 .كە چێژبەخشتربێت لە چیرۆكێكی ئاسایی. شیعرێكی نایابتر یان چیرۆكەشیعرێك بنووسێت

 

 : مۆنۆلۆگ

 لە زمانی كوریدا هەندێكجار وشەی )ناخگۆیی(بۆ بەكاردەهێنرێت، ،مۆنۆلۆگ زاراوەیەكە         
كە یەكێكە کاراکتەرەکان هەمیشە لە ڕێگەی مۆنۆلۆگەوە وەسفی دۆخی دەروونی خۆیان دەکەن.

لەو تەكنیكانەی شاعیر لە ڕێگەیەوە بەناو ناخی خۆیدا ڕۆدەچێت و ئەوەی دەیەوێت  لە 
 دیالۆگێكی ڕاستەوخۆدا نەیڵێـت لێرەدا بە پەنهانی بۆ خوێنەری ئاشكرا دەكات .

بە بەراورد بەشیعر )) ڕۆماننووس ، رۆك و ڕۆماندا  بەكاردەهێنرێـتئەم تەكنیكە زیاتر لە چی
 (،2007،13، (()سەڕاجبۆدەكێشێ وێنەی كەسایەتیەكانمانبەهۆیی دوانی ژوورەوە)مۆنۆلۆگ( 

)شیعر و انیكداچوونی ڕەگەزە پێكهێنەرەكێبەڵام وەك پێشتر ئاماژەمان پێدا لە ئەنجامی پ
شاعیر پەنا بۆ ئەم ڕەگەزە ، لە چیرۆكە شیعریشدا، درووستبووەچیرۆك ( ئەوا چیرۆكەشیعر 

چونكە لە چیرۆكە شیعریشدا وەك چیرۆكی ئاسایی كارەكتەر هەیە،شاعیریش بۆ . دەبات 
پیشاندانی چۆنیەتی بیركردنەوە و ئاشكراكردنی لایەنی دەروونی وئەقڵی كارەكتەر ڕێگە دەدا  

مۆنۆلۆگ یەكێكە لە بنەما ێنەر ئاشكرا بكات ))ە خۆی بۆ خوبەهۆی مۆنۆلۆگەوە ئەو كەسێتی
سەرەكیەكانی وێنەكێشانی بارودۆخی كارەكتەر وڕۆڵی سەرەكیش لە ڕووداوەكان دەگێڕێت 

دوور لە كارلێكی گوێگر بەڕێوە ئەڕوات ، وپێویستی بەوەڵام دانەوەی خێرای هیچ یەكێك نییە
 نۆلۆگدا كەسی گوێگر بوونی نییە،لە مۆ، ( واتە بە پێچەوانەی دیالۆگەوە2012،160(()فەرەج،

بەڵكو ئەوەی هەیە تەنها بیركردنەوە  تەنانەت هەندێكجار پێویستی بە قسەكەریش نییە،
 جا ئەم وشە بهێتە گوتن یان نەیەت.. وەرگێڕانی بیر و خەیاڵی كارەكتەر بۆسەر وشە

 ،چاو دەكەوێتدا، چەند نمونەیەكی شیعریمان بەر(ئەنوەر قادر )لە نێو بەرهەمە شیعرییەكانی
رێ...ئەی خواكەی اخو وەك لە شیعری )وەرە. شاعیر پەنای بردووەتە بەر ئەم تەكنیكە

ئەگەرچی چامەی )وەرە  ((دەردەكەوێـت، !( غەریبان،لە كلكەی هەوری ئاڵەوە وەرە خوارێ
، مۆنۆلۆگیش وەك دەزانین لەگەڵ خۆدایە ..ئەی خواكەی غەریبان ...(مۆنۆلۆگێكی قوڵە،  خوارێ

دایەلۆگێكی لەگەڵ ، بەڵام ئەم خۆیە خۆیەكی دەستەجەمعییە و بە كەڵكەڵەی میللەتێك بارگاوییە
ئەم خۆیە ڕەهەندێكی  دنیاكەی بەرقەرار كردووە و ئەمیش ئامادەگییەكی هونەری پێبەخشییوە،

دەستەویەخەی  ،گشتی وەرگرتووە...سەرئەنجامی كاریگەری ئەو دۆخە ناهەموارەی مێژوویەی
ئەو بۆتەوە وهەوڵدەدات لە ڕێگای ئەم –ڕەهەندە دەروونیەكەی  –ناوەكییە تەنیاكەی ڕەهەندە 

 (.2019،186، مۆنۆلۆگەوەگرێكانی بكاتەوە (()نادر

كاتێك نەبووە مرۆڤ بەرامبەر بە خودا قسەی خۆی بكات ڕووبەڕوو،واتا  ئاشكرایە هیچ 
چەند پێغەمبەرێك گفتوگۆی قسەكردن لە گەڵ خودا ڕووینەداوە لە شێوەی دیالۆگدا )جگە لە 

واتە مرۆڤ ئەو كاتەی داوای شتێك لە خودا دەكات هاوشێوەی دیالۆگێكی  (بەرامبەر بەخودا
بەڵكو مرۆڤ بە پەنهانی و لە نێو دڵی خۆیدا ڕاز و  ،نییە ڕاستەوخۆی ئاسایی چاوەڕێی وەڵام

ببیستێت بە بێ نیازی خۆی بۆ خودا ئاشكرا دەكات.چونكە دەزانێت خودا دەتوانێت داوەكەی 
هەڵچونێكی ، بەڵام ئەوەی لەم ناونیشانەدا دەخوێنرێـتەوە. دەنگ هەڵبڕین و قسەكردنیش

شاعیرە بەرامبەر بە دۆخی  ئەو سەردەمەی كوردستان كە چەند مانگێك پاش  یدەروونی زۆر

نووسیویەتی واتە لەم دەقەدا شاعیر بانگی مانەوەی بەهێزی  1975نسكۆی شۆڕی ساڵی 
 : و دەڵێت بەم جۆرە وەسفی خۆی دەکات خۆی دادەت

 خۆ من چەمە زستانەنیم، هەر هاوین هات هەڵپڕوكێم

 شەونەبێ نەتوانم بفڕم، ئەستێرەنیم

 خۆریش نیم، بە باڵە مەلە،بەڕۆژدا ئاسمان تەی بكەم

 (2018،65چۆن كپ ئەبم ؟!)محەمەد،

ت بڵێت هەرچەند شاعیر لێرەدا دەنگی هاواری ناخی خۆی بە گوێی خودادا دەدات،دەیەوێ
شكستمان بێتە ڕێ بەڵام ئێمە كۆڵنادەین شاعیر خۆی وەك نوێنەری گەل وێنا دەكات ))ئەم 

نزیكەی شەش مانگ لەدوای هەرەسی دا نووسراوە، 1975دەقەی ئەنوەر قادر لە پایزی ساڵی 
ئەودەنگەی كە ناشێت بە ئاسانی  شی كودی ...دەنگی شاعیر دەنگی ناوەوەی كوردە،ۆڕش

بەڵام دەنگی گەل لە ، شكستی پێدەهێنرێت ت یان بكوژرێت ڕاستە لەدەرەوەڕا شۆڕشكپبكرێ
بەڵام  ،سترێتیدەنگێكە ئەگەرچی لەلایەن ئەویترەوە ناب دەنگێكی زیندووە، اناوەوەڕ

(واتە شاعیر ئەگەر تەنها لە ناخی خۆیشیدا بێت 174 ،2018ئامادەبوونی هەیە (()هەورامان،
گەر شەونەبێت نەتوانێ  پاڵپشتی خۆی دەكات و بەخۆی دەڵێت ئەم وەك )ئەستێرە (نییە،

خۆی لە) خۆر(یش . بەڵكو ئەم مرۆڤێكە لە هەموو بونەورێكی سەرزەوی بەهێزترە دەركەوێت،
سنوری ڕۆژ لایدا بوونی ئەویش تەنها لە ڕۆژدا دەتوانێت دەركەوێت و لە  ،پێ بەهێزترە

ەگەڵ ئەوەیشدا بەهێز و نەبەزی شاعیریش بێ سنوور نییە،بەڵكو شاعیر ئەوە لبەڵام  ، نامێنێت
بەبیر خۆی دێنێتەوە كە ئەویش لە كات و ساتێكی دیاریكراودا ئاوادەبێت و كپ 

 :دەبێتەوە،دەڵێت

 !گەر شێت نەبم من لەكوێ ودەست لە ملی وڵات كردن لە كوێ؟

 ر شێت نەبم من لەكوێ و هەڵمژینی هەڵاڵەی لێویگە

 (2018،68ی یار لەكوێ ؟! )محەمەد،"ڵوكابو"

دەست لەو خەونەی خۆی هەڵدەگرێـت و بەخۆی ، بە پێچەوانەی پێشووە وە، شاعیر لێرەدا
) گەر شێت نەبم( واتە شاعیر ڕووی دەمی لە خۆیەتی و خۆ بە كەسێكی كامڵ نازانێت ، دەڵێت

پاشان شاعیر وەك . ێشتر بیری لە )دەست لە ملكردنی وڵات ( كردببووەوەلەبەر ئەوەی پ

ێ خۆییان بۆ بكات،  هەر بە بئەوەی نا ئومێد بووبێـت لە هەموو مرۆڤەكان تا قسەی دڵی 
 : ەنگی و لە نێو دڵی خۆیدا ڕوو لەخوا دەكا و دەڵێتد

 لە وڵاتی غەریبیدا سەری تاسەم بنێمەوە من نامەوێ

 ...دڵم لەبۆتەی لەشما غەریبە من دڵ

 !ئەی خواكەی غەریبان تۆ

 لە كلكەی هەوری ئاڵەوە بە پێی پەتی

 كەی دێیت و كەی پەیامێ بۆ مە دێنی و

 : كەی بە هەموو جیهان ئەڵێی

 (2018،68ئا ئەمانە جگەرگۆشە بێ نازكەوتووەكانی منن؟!)محەمەد،

، كە لە شێوەی پرسیارێكی بێوەڵامدائەم مەنەلۆگەی شاعیر لە ئاستێكی بەرزی هونەریدایە، 
وەك نیشاندان و دەربڕینی ناڕەحەتی و ناخۆشی ژیانی خۆی بۆ ، قسەی ناخی خۆی دەكات

خودا..لە هەمانكاتدا دواكارە لە خودا كە جیهان ئاگادار بكاتەوە ) لە بێنازی (وبێ دەوڵەتی 
تەگۆ.كە لەسەرەتادا وبێدەرەتانی گەلی كورد كە شاعیر وەك نوێنەرو پەیامنێری ئەوان دێ

شاعیر شكات لە حاڵی خۆی دەكات كە تەنانەت)دڵ( ی خۆیشی لێی)غەریب( بووە،و دەیەوێت 
بەڵام هیچ سكاڵایەكیان . خودییە و جارێكیش گشتییە کجێیبهێڵێت.واتە سكاڵاكە جارێ

واتا مەنەلۆگ لێرەدا لە . چاوەڕوانی وەڵامی گوتن نییە، بەڵكو چاوەڕوانی وەڵامی كردەییە
لە ناخی شاعیردا  ،چوارچێوەی بیركردنەوەیەك لە داهاتوو هەروەها گلەییەك لە ڕابردوودا

دواتر شاعیر ئەم مۆنۆلۆگە لەگەڵ خۆی دەكات لە شیعری . پەنگی خواردبووەوە نیشان دراوە
)ئای تاتیانای قەشەنگ!() كە تاتیانا كچێكی ڕووسی بووە كچی كەسێكەی ئەرستۆكراتی بووە و 

ەویستی )مایكۆڤسكی (،بەڵام لە كۆتایدا بەهۆی ئەوەی )تاتیانا( چوە بۆ پاریس و بووە بە خۆش
خۆشەویستەكەی نەیتوانییوە بچێت سەردانی بكات.خۆشەویستییەكەیان بە كۆتای 
گەیشتووە،ئەوەش بووە بەهۆی خەمناكی )تاتیانا( بەڵام شاعیر ئەم چیرۆكە ئەقۆزێتەوە بۆ 

 : دەڵێت ،عرێكداشیچیرۆکەتنەوەی لە چوارچێوەی شداڕ

 !ئای تاتیانای قەشەنگ

 پاسپۆرتەكەم مەلێكە ماندوو

 باڵیان كردووە و پاریسیش دوورە

 تەنیا هەر چڵی ڕووتی خۆزگەمە،

 چاوەڕێی پۆلە چپەی ناسكتە بگەڕێتەوە

 تا ئێوارەش دێ و هەتاو كۆچ ئەكا

 ... هەر بۆت ئەڕوانم

 هیچ دەنگ نایە... نامەی تۆ نایەو

 (2018،59... )محەمەد،پاریسیش دوورە 

شاعیر لێرەدا لەبری )مایكۆڤسكی ( ڕوو لە تاتیانای قەشنگ دەكات و لە نێو ناخی خۆیەوە 
ئەوە دڵنیایە كە نامەی ، قسەی خۆی دەكات ..بەڵام وەك لە دێڕەكانی كۆتایدا ئاماژەی پێدەدا

ەی كە كردی تەنها تاتیانا نایەت و چاوەڕێی وەڵامێكی دەست بەجێ یان نامەیەك نییە. ئەم قسان
واتە شاعیر سودی لەم ڕەگەزە بینیوە بۆ . دەربڕین و خستنە ڕووی ناخی خۆیەتی

 .داڕشتنەوەی چیرۆكێك لە چوارچێوەیەكی شیعریدا

 

 : فلاشباك

فلاشباك وەك تەكنیكێك لە تەكنیكەكانی گێڕانەوە شاعیر پەنای بۆ دەبات  نزیكە لە        
. شاعیر یان کارەکتەری نێو چیرۆکەشیعرەکە لی هۆشەمۆنۆلۆگەوە سەر بە لایەنی  شەپۆ

))ئەم  لەڕێگەی ئەم تەکنیکەوە وەسفی دۆخێک یان ڕووداوێکی تایبەتی ڕابردوومان بۆ دەکات.
تەكنیكە پتر بایەخ بە لایەنی سایكۆلۆژیی كەسایەتی سەرەكی دەدات..ڕاكردنە لە جیهانی 

 .(2011،233سوەد،بە جیهانی ناوەكیی خود(( )ئەدەرەكی و پەنابردنە 

مۆنۆلۆگ  چونكە، بەڵام فلاشباك جیاوزیی هەیە لەگەڵ مۆنۆلۆگ، سەرەڕای نزیكییان لەیەكدی
یان دەكرێت كردەیەكی تا ڕادەیەك خۆویستی بێت یاخود بیركردنەوەیەك بێت لە داهاتوو 

بۆیە بەڵام فلاشباك هەر وەك لە ناوەكەیەوە دەردەكەوێت گەڕانەوەیە بۆ ڕابردوو ڕابردوو، 
 ،  زاراوەی )دواخراو( بەكاردەهێنن، هەندێك جار لێكۆڵەرەوانی ئەدەبی لەبری وشەی فلاشباك

مەبەست لێی گێڕانەوەی ڕووداوێكە كە پێشتر ڕوویداوە بەڵام ڕووداوەكە باس نەكراوە لە 
كاتی خۆیدا،گێڕانەوەكە دواخراوە)) واتە گێڕەرەوە )حیكایەتخوان( كاتی ئێستای گێڕانەوەكە 

ەگرێت و دەست دەكات بە گێڕانەوەی ئەو ڕووداوانەی كە لە زەمەنێكی دوور بەر لە ڕاد
گێڕانەوەی ڕووداوەكە ڕوویانداوە،بە مەبەستی پێدانی زانیاری زیاتر بە خوێنەر 

 .(2015،53(()ئیبراهیم،

واتە گێڕەرەوە لە ڕێگەی گێڕانەوەی خەیاڵی یەكێك لە كارەكتەرەكانەوە،گێڕانەوەی ئەو 
ئێستا ڕادەگرێت و ڕووداوە كۆنەكە بەشێوەی فلاشباك دەگێڕێتەوە،ئەوەش یەكێكە  ڕووداوەی

لە ئەنجامی بەركەوتنی یەكێك ، ئەوەیە كە خۆنەویستانە ڕوودەدات لەتایبەتمەندیەكانی فلاشباك
(ەوە كارەكتەرەوە ندەسلێدا ، تامكردن ، بۆنكردن ، بیستن، لە هەستەكانی وەك ) بینین

ردنەوە لە ڕابردوو )) فلاشباك هێنانەوەی ڕووداوێكی ڕابردووە لە ڕێی دەگەڕێتەوە بۆ بیرك
 زەینی كارەكتەرەكانەوە وتێكەڵكردنی لەگەڵ ئێستا ...

لێرەدا ئاستی یەكەمی گێڕانەوەكە ڕادەگیرێت و دەگەڕێتەوە بۆ باسكردنی ئەوڕووداوەی  
ەرەوەی ویستی فلاشباك كردەیەكی لە پڕو بێ بەرنامەیە،لەد. لەڕابردوودا ڕوویداوە

، ( )ئەنوەر قادر (ی شاعیر لە چەندین چیرۆكە شیعردا2015،154، مرۆڤە(()عەلی
دا ەبینین  شاعیر لە چیرۆكە شیعرێكیوەك د. زۆربەلێهاتووی سوودی لەم تەكنیكە وەرگرتووە 

، ڕووداوێكمان بۆ دەگێڕێتەوە كە بەسەر )مەولانا خالیدی نەقشبەندی(دابەناوی ) غەریبی(
ەڵام لە دوای ڕووداوی یەكەم )مەولانا خالید( خۆی دەبێتە گێڕەرەوە ڕوداوێكیتر كە هاتووە،ب

 : و دەڵێت دەگێڕێتەوە بەهۆی فلاشباكەوە ڕوویداوە

 مەولانا بەو گەورەییە،

 ڕۆژێ دوو دوو،

 تەنەكە ئاوی بەسەر شان،

 بۆ تەكیەكەی شێخی )دەهلەوی ( دەهێنا،

 نەختێ ڕاما،، تۆزێ دانیشت، لایدا  لەڕێ

 هۆن...هۆن فرمێسك بەسەر ڕوویدا قەتارەی بەست،

 لە پەنجەرەی تەكیەوە )شێخ( چاوی لێ بوو،

 !كرد وتی: خالیدیبانگ شێخ

 !ئەمڕۆت نەگەیشتم یلە لێزمە فرمێسك

 وتی: قوربان ئەو ئافرەتەی،

 ...كە بەتەنیشتما تێپەڕبوو

 ڕووخساری هەر لە ڕووخساری دایكم دەچوو،

 كوچە كوچە هاتە پێش چاو،هەر كە بینم،سلێمانیم 

 یەكسەر ئاگرم تێ بەربوو،دڵم پڕبوو،

 خۆت دەزانی قوربان سۆز و، ببورە لێم

 (132-2018،131قوربان كەڵكەڵەی نیشتیمان .... )محەمەد،

ئەو  ،شاعیر لێرەدا بەهۆی سود وەرگرتن لەتەكنیكی گێڕانەوە،ڕووداوێكمان بۆ دەگێڕێتەوە
ڕووداوی  ، ی فلاشباكەوە لە هەناوی خۆیدا هەڵگرتووەڕووداوەیش ڕووداوێكی دیكەی بەهۆ

بە شان ئاو بۆ  ، ، کە وەسف دەکرێت بەوەییەكەم پیشاندانی ) مەولانا خالیدی نەقشبەندی(یە
 .ەو كاتەدا دا دەنیشێت و دەست بەگریان دەكات بەهۆی فلاشباكەوە،تەكێی شێخەكەی دەبات

ێخەكەی،خوێنەریش لە هۆكاری گریانەكەی پاشان بەهۆی گێڕانەوەی هۆكاری گریانەكەی بۆ ش
دا )دایك+ سلێمانی( ی لە یەك كات ینین ژنێك( دەكات،تێدەگات و لە گێڕانەوەكەیدا ئاماژە بە )ب

شاعیر وەك گێڕەرەوەی هەمووشت زان،خۆی . بە شێوەی فلاشباك هێناوەتەوە یادی مەولانە
)) شاعیر زۆرجار جێهێشتووانەوەكی بۆ كاركتەرەكان دەرنەخستووە بەڵكو بەشێكی گێڕ

بگێڕەوەی لاوەكیش دێنێتە ئاراوە،بەڵام ئەمانە زۆر بەكەمی ڕۆڵ دەگێڕن(( 
خوێنەر زیاتر چێژ لە خوێندنەوەی  ،( ئەوەش دەبێتەهۆی ئەوەی2009،158)ڕەئوف،

 چیرۆكەشیعرەكە ببینێت و پێ بەپێ لەگەڵ ڕووداوەكانی نێویدا بڕوات.

دیالۆگ و فلاشباك هەموو  بەسەرهاتانەی تێدایە لەگەڵ ووداوشیعرە كە ئەم ڕئەم چیرۆكە 
كەرەستەی نووسینی چیرۆكن،بەڵام شاعیر بەهۆی توانا و سەلیقەی ئەدەبی خۆیەوە لەشێوەی 
چیرۆكە شیعرێكدا دایڕشتووەتەوە و گێڕانەوەی كردووە بە هۆكارێك بۆ وەسف كردنی چەند 

)مەولانا خالیدی  ،نێو ڕووداوەكانڕووداوێك و دەرخستنی لایەنی دەروونی كارەكتەرێكی 
 .نەقشبەندی(یە

 

 



79 
 

ئەرکی ئیستاتیکای وەسف لە بونیادی چیرۆکەشیعرەکانی باسی دووەم: : سێیەمتەوەری 
 ئەنوەر قادر محەمەددا:

بێگومان بەهۆی ئەو ڕۆڵە بەرچاوەی، کە ئیستاتیکای وەسف دەیگێڕێت لە دەقی ئەدەبیدا، 
چەندین ئەرکیشی دەکەوێتەسەر، کە هیچی لە ئەرکی ڕەگەزە سەرەکییەکانی دیکەی )شیعر یان 
چیرۆک ( کەمتر نییە، واتە ئیستاتیکای وەسف بە هەمان شێوەی شیعر و چیرۆک، لە 

 کی جیاواز ئەبینێت، لەوانەیش:  چیرۆکەشیعردا چەندین ئەر

 ەكەم : ئەركی ڕازاندنەوە : ی

بەجۆریك  ڕازاندنەوە و جوانكاری ئەركی لە پێشینەی وەسفە لە نێو دەقی ئەدەبیدا.        
بەدەگمەن دەقێكی ئەدەبی دەبینن كە وەسف بۆ مەبەستی ڕازاندنەوە بەكار نەهێنرابێـت.واتە 

سەرەكی ڕازاندنەوەی ئەو بابەتە بەكار دەهێنن كە  هەمیشە شاعیران وەسف وەك ئامرازی
 ئەوەش بەمەبەستی زیاتر سەرنجڕاكێشانی خوێنەر بۆ بابەتەكە، دەیانەێت لەسەری بنووسن،

شاعیر  ئەنوەر قادر(دا دەبینین،وەك لە دەستپێكی چیرۆكەشیعری)داستانی ئەڤینی سێوەخان(ی)
چی گۆڕانێك بەسەر  ،بۆ دەكات بەشێوەیەكی سەرنجڕاكێش وەسفی چوار وەرزەی ساڵمان

 : دەڵێت ، سیمای و شێوەی ئەوگوندەدا دێنێت

 ، دێیەك هەبوو

 بە زستانان كراسی بەفری دەپۆشی،

 ، بەهارانیش گوڵاڵەی دەكردە بەری

 ڕەز بە هاوین كراسی ئاودامانی بوو،

 (2018،183پایزانیش خۆی هەڵدەژەند لە گەڵای زەردی ئاڵتوونی،)محەمەد،

چونكە شاعیر لەڕێگەی ، وەسف دەبێتە هۆی زیاتر چێژبەخشین بە خوێنەر ئەم جۆرە لە
توانی ، كی داوەتە پاڵ دێیەكەبەخشیوە،چەند كردارێ وەسفەوە سیفاتی مرۆڤبوونی بە دێیەكە

واتە ئەوە  (، خۆهەڵژەندنلەبەركردن، وەك )پۆشین، مرۆڤدا هەیە ەجێبەجێكردنیان تەنها ل
دەقەكە بەخشیووە،ئەگەرنا شاعیرانی دیكەش هەر یەكە و وەسفە شێوازێكی ستاتیكای بە 

بەڵام )ئەنوەر قادر( لە ڕێگەی بە )  بەجۆرێك وەسفی سروشت یاخود گوندەكانیان كردووە.
مرۆڤ( كردنەوە توانیویەتی جوانییەكی نوێ بە وەسفكردنی دێیەكە ببەخشێت.)) زۆرجار ئەو 

ڕاستەوخۆ خزمەتی ڕەوتی  دەگێڕن، ئەركی ڕازێنەرەوە یان ئارایشتی ،بڕگە وەسفیانەی
ی كە ئەرك رۆكەشیعرەدا دەردەكەوێت،( وەك لەو چی2008،13ڕووداوەكان ناكەن (()مەجید،

هیچ ڕۆڵێكی  ۆكەشیعرەكە،ئەو بڕگە وەسفیانە تەنها بەخیشنی سیمایەكی ئیستاتیكییە بە چیر
ئەم وەسفەی  بگرە پێش باسكردنی هیچ ڕووداوێك شاعیر، وتی ڕووداوەكان نییەلەسەر ڕە

 .بەكارهێناوە بە مەبەستی ڕازاندنەوەی چیرۆكەشیعرەكەیی

 

 :دووەم : ئەركی خاوكردنەوەی ڕووداوەكان

وەك پێشتر ئاماژەمان پێكرد چیرۆكەشیعر وەك چیرۆك سود لە ڕەگەزی ڕووداو        
هەمانكاتدا حەزی وەی بتوانێت درێژە بەگێڕانەوەی ڕووداوەكان بدات و لە ەشاعیر بۆئ، دەبینێت

خوێندنەوەی چیرۆكەشیعرییەكەی لای خوێنەر كز نەبێت زۆرجار پەنا دەباتە بەر 
ئەوەش بەمەبەستی درێژەپێدانی ، خاوكردنەوەی ڕەوەتی ڕووداوەكان لە ڕێگەی وەسفەوە

وەسفی ) ، لە ڕێگەی گێڕانەوەوە ، شاعیرچیرۆكە شیعرەكەی  وەك لەم نمونەدا دەیبینین
 : ێش ئەوەی بچێتە سەر خودی ڕووداوەكەی كەبەسەر هاتوو و دەڵێتشوانێك( دەكات پ

 : باوكم ئەیوت

 شوانێ دۆستی چیا و هەردو هێمنی بوو "

 تیشكی وێنەی ڕووخساری خوا،لە ئاسمانی پاكی دڵیا

 (2018،83لەپڕ دەركەوت و ونیش بوو... )محەمەد،

اندنی شوانەكە بە هاوڕێی وەك ناس، لێرەدا شاعیر بۆ چەند مەبەستێك وەسفی بەكار هێناوە
چیا و هەرد..كە ئەم دووانەش هەمیشە هەڵگری دەلالەتی دوركەوتنەوە لە قەرەباڵخی و 
شارستانیەت و گەڕانەوەیە بۆ سروشت و بێدەنگی و هێمنی.لە دێڕی دواتردا شاعیر درێژە 

، نەبەوەسفی شوانەكە دەدات ئەمەش مەبەست لێی درێژكردنەوەی ڕەوتی گێڕانەوی ڕووداوەكا
پێش  ئەوەی وەسفی ڕووداوە سەرەكییەكەمان بۆ بكات.هەروەها لەم دێڕەدا شاعیر لە ڕێگەی 

ئیستاتیكییەكی تەواوی بەخشیووە بە  ،وەسفی دڵی شوانەكەوە وێنەیەكی )زەینی( دەچنێت
جۆرەكانی  لە .ئەویش )تیشكی وێنەی ڕووخسای خوا( كە ئەمە لەجۆری وێنەی زەینییە ،دەقەكە

 .داوێنەی شیعری

ئەوەش هەر لەڕێگەی وەسفەوە ، پاشان لە هەمان دێڕدا وێنەیەكی دیكەی زەینی هەیە 
شاعیر دەڵێت )لەئاسمانی پاكی دڵیا( واتە شاعیر ، ئەویش وەسفی )دڵ( ی شوانەكەیە، چێكراوە

شاعیر لێرەدا  خاوەنی دڵێكی پاك و پڕ ئیمانە. ،شوانەكە دەكات لێرە بەجۆرێك وەسفی )دڵ( ی
چونكە لە ڕووی دینیەوە دەگونجێت كاتێك بە  ، وەرگرتووە ئاینی یباوەڕەبیرو  سودی لە

كەسێكی باش و لە خواترس دەڵێت )ترسی خوای لە دڵدایە( یاخود بە كەسێكی خاوەن ڕەحم و 
بەزەیی و لێبوردە دەڵێن )ڕەحمی خوای لە دڵدایە( بەڵام لێرە شاعیربە سودوەرگرتن لە وەسف 

)تیشكی وێنەی ڕووخساری خوا( ، نی لە بری سیفاتەكانی خوداو دروستكردنی وێنەی زەی
بەڵكو لەدێڕی ، دەداتە پاڵ دڵی شوانە.كە ئەم دەركەوتنەیش وەك ڕووداوێكی ئاسایی نەبووە

زیاتر وێنەی دیمەنەكە دەچسپێنێت لە ، دوای ئەوەدا شاعیر بە وەسفی چۆنێتی ڕووداوەكە
واتە شێوازی دەركەوتنی تیشكی  نیش بوو(.دەڵێت )لە پڕ دەركەوت و و،  زەینی خوێنەردا

دەركەوتن و نەمانی لەهەمان كات  ،وێنەكە لە دڵی شوانەكەدا ڕووداوێكی بروسكەئاسایی بووە
 .و ساتدا بووە

 

 : سێیەم: وەسفی تێڕامانی

واتا لە  لەسەروو وەسفكردنێكی ئاساییەوەیە. ،ەیئەم وەسفەئەرکی لەناوەكەیەوە دیارە         
ئەوەش لە ئەنجامی ئەو ، ئەم وەسفەدا خوێنەر توشی جۆرێك لە سەرسامی دەبێتبونیادی 

شێوازەیە لە تێڕوانینی قوڵ و كاریگەری شاعیر بۆ بابەتی وەسفكراو.لەنمونەی ئەم جۆرە 
ە لە چیرۆكە بۆنمون، زۆر بەرچاو دەكەون وەسفە لە چیرۆكەشیعرەكانی )ئەنوەر قادر(دا،

    :دەڵێت،خوێنەر توشی تێڕامان دەكات،  وەسفی خۆی دەكات( بەجۆرێك شیعری )ئەو شەوانەی
 نەوەك ڕۆژگار،

 ، دەستی مردن بە مردنی خۆی ناتوانێ

 :لە مێشكمدا بسڕێتەوە

 لەبەر تیشكی مانگە شەودا،‘‘بانیخێڵان   ئەو شەوانەی 

 ی دەكرد بەسەرین،‘‘گوڵان  

 بەسەر باخەكەی بەردەمیا،

 (2018،121دەكرد.)محەمەد،درێژ ‘‘سیروان  پووزی سپی تا ناو 

 ،ە دۆخێكی نۆستالۆژی و خەمباردایەلەوە تێدگات كەشاعیر ل ،خوێنەر هەر بە ناونیشانەكەدا
بۆی دەردەكەوێت كە شاعیر دەیەوێت لەبارەی ڕابردووەوە بدوێت،بەتایبەت گەڕانەوەیەك 

گەی شاعیردا بانیخێڵان( وێنەیەكی جاویدانی لە بیر –بۆشەوانێك كە جوانیەكانی )گوندەكەی 
 . چەسپاندووە.شاعیر لەم كۆپلەی شیعرەكەیدا لەسەر دوو ئاست وەسفی بونیاد ناوە

كە شاعیر بەنێو ناخی خۆیدا ڕۆدەچێت و لە شێوەی ئەو وەسفەیە ی :د: وەسفی خو ١
تەنانەت بە مردنیش زێدی خۆی لە بیر ، مەنەلۆگدا دەكەوێتە وەسف و بەیانكرنی ناخی خۆی

لەلایەك لەئەنجامی تێڕامانی قوڵی شاعیر  ،دەچێتە خانەی وەسفی تێڕامانییەوەناكات.كە ئەوەش 
ئەو خۆشەویستی لە ، بووە لە ناخی خۆی بەشێوەیەك یەقینی ئەوەی لا درووست بووە

دەبێت ، مێشكیدایە بە مردنیش ناسڕێتەوە..لێرەدا و بەم وەسفە خوێنەر توشی تێڕامان دەبێت
لە مێشكی شاعیردا نەسڕێتەوە.شاعیر لە دێڕی دواتردا  ئاخۆ ئەوە چی بێت كە بە مردنیش

ئەوە ئاشكرا دەكات و دەڵێت )ئەو شەوانەی ...( شاعیر لێرەوە جۆرێكی دیكەی وەسف 
 :ئەویش ،بەكاردەهێنێت

لەم جۆرەدا شاعیر وەك دەرئەنجامێك و وەڵامدانەوەیەكی جۆری یەكەمی  وەسفی بابەتی : : ٢
كە ئەویش وەسفی سروشت و دیمەنە  رۆسەی وەسفكردنەكە.وەسفەكە بەردەوام دەبێـت لە پ

ڕەنگە  بینراوەكانی گوندەكەی )بانیخێڵان(ە. واتە ئەگەر ئەو جوانی و سەرنجڕاكێشییەی نەبوایە
دا ئەو گوندە ئەو كاریگەریەی لەسەر دەروونی شاعیر نەبووایە كە لە جۆری یەكەمی وەسفەكە

ە ك–كە شەوە هەروەها شوێن  -دا وەسفی )كاتلە یەك كات بەیانی كردبوو. لێرەدا شاعیر
ە گوندەكەیان ب، شێوەی شیعری پێشوو لێرەدا دووبارە نبانیخێڵانە(دەكات.شاعیر بەهەما

)) خستنە سەری سروشتی مرۆڤ یاخود زیادکردنی خاسیەتی ئادەمیزادە بۆ مرۆڤ دەچوێنێت.
( وەک دەبینین 140 ،2004ی،ەوشتانەی یان ئەو گیانلەبەرانەی کە ئادەمیزاد نین(()گەردئسەر 

ئەوەش دەرئەنجامی ئەو  .گوندەکە دەداتە پاڵ (ین و هەنگاونانتنووس)سیفاتەكانی لێرەدا 
 . بۆ جوانی سروشت وهەڵكەوتەی گوندەكەیان هەیەتی كە ،سەرسام بوون و تێڕامانە قوڵەیە

 :چوارەم : وەسفی دراماتیكی

بەشێك لە چۆنێتی ئەركەكەیمان بۆئاشكرا ، ناوەكەیەوەئەم جۆرە وەسفەیش لەڕێگەی          
بەسەرهاتەكان یاخود و وەسفێك كە بەشێوەیەكی درامی وێنەی ڕووداو واتە دەبێت.

بەجۆرێك خوێنەر زانیاری باش بەدەست دەهێنێت ، كارەكتەرەكان دەخاتەپێش چاوی خوێنەر
وەك شاعیر لەم  ،وەسفەكە كراوە ،لەسەر ئەو كارەكتەرە یان ئەو ڕووداو وشوێنەی

چیرۆكەشیعرەدا بەناوی ) سیما و ئاڵا( وەسفی دەرەوە وناوەی كارەكتەرێكمان بۆ دەكات  كە 
ناوەكەی لەژێر ناونیشانی شیعرەكەدا نووسیوە بەناوی )بۆ مامۆستا كەریمی ئەیووبی ( 

رتر دوا وەسفی كاتەكە، انپاش، سەرەتا لە كارەكتەرەكەوە ،شاعیربەم جۆرە وەسفەكانی دەكات
 : و خەونەكانی ئاشكرا دەكات و دەڵێتکارەکتەرەکە دواتر دەچێتە ناو ناخی  وەسفی شوێنەكە،

 ، كوردێكی سابڵاخیم بینی

 سی دانە ساڵی ڕەبەق بوو،

 سەرینی دڕك بوو،، ڕایەخ

 سی دانە ساڵی ڕەبەق بوو،

 براكانی،، سیمای دایكی

 ، تارمای ماڵەكەیانی

 ، ڕۆشنایی پەنجەرەكانی

 درەختی حەوشەكەیانی پەلەوەر و

 (2018،150تەنیا لە خەونا دەبینی،)محەمەد،

شاعیر تا ئێرە بەوردی باسی كەسێك دەكات و سیفاتەكانی دەخاتەپێش چاو كە وەك تاك ئەم 
ماوەی ،  كەسێتییە لە چی دۆخێكی ناخۆش و نالەباردا ژیانی گوزەراندووە بۆماوەیەكی درێژ

.پاشان شاعیر ئەم دۆخە لەتاكەوە لە کەسوکاری دووربووە ( ی ساڵی ڕەبەق بووە30)
بۆ هۆكارێك كە سەدان كەسی دیكە وەك ئەم كارەكتەرە دەكەونە ، دەگوازێتەوە بۆ گشت

بەشێوەیەكی  ، وای لێدەکاتئاوارەیی و ڕووخانی كۆمارەكەیان  ژیانیان لێ تاڵ دەكات
انەت ئەو باڵندانەیش ببینێـت كە نۆستالۆژی بیربكاتەوە و خەون بە دایك و براكانی و تەن

( ی ساڵە 30لەسەر درەختی نێو حەوشەكەیان دەجریوێنێت.پاشان شاعیر هۆكاری ئەو )
 : ئاوەرەییەی ئاشكرا دەكات و دەڵێت

 لە زێدی خۆی هەڵكنرابوو،

 پێشەواكەی "چووارچرا"كەی،

 ئاڵای شەكاوەی شارەكەی،

 (2018،150لەخوێنا نوقم كرابوو... )محەمەد،

ڕوخانی كۆماری كوردستان هۆكاری سەرەكی ئەوەیە  كە ئەو كەسە لە شاری خۆی  واتا
لێرەدا شاعیر بەهۆی ئەو وەسفە دراماتیكییەوە زەین و هۆشی خوێنەر لە  دەربەدەركراوە،

سەرنجدان لە دۆخی تاكەكەسێكەوە دەگۆڕێت بۆ سەر تێڕمان لە بابەتێكی گەورەتر و خەمێكیی 
ەسەڵاتی كورد لە ڕۆژهەڵاتی كوردستان .بەڵام دواتر كامێرای ئەویش لەباربردنی د ،گشتی

 اویبردووە،وەسفی شاعیر دێتەوە سەر كەسێتیەكە كە بە )كوردێكی سابڵاخی( شاعیر ن
ی شاعیر كەسێتیەكە خۆی وەسفی دۆخی خۆی تپاش وەسفێكی كور ۆئەمجارەیان خۆی دێتە گ

 : دەكات و دەڵێت

 !قوربان، دەیوت من یەكانەم

 كێو لەبن دێنێ،غەریبی 

 هاوڕێكانم زۆربەی زۆریان،

 (2018،151دڵیان تۆقی لە حەشمەتان...)محەمەد،

 وەسفی ئەو دۆخە دەكات كە كەسێتیەكەی تێدایە،، لێرەدا شاعیر لە ڕێگەی تەكنیكی گێڕانەوەوە
ڕێگەدەدات كارەكتەرەكە خۆی بدوێت.بەهۆی وەسفی دراماتیكی كەسێتیەكە بۆ  بەڵام ئەم جارە

خەی كە دەیگوزەرێنێت خوێنەر تێدەگات ئەوەی كە شاعیر لەسەرەتاوە وەسفی كردبوو ئەو دۆ
چونكە كاتێك خۆی  بەشێكی كەمی مەینەتی و ناخۆشیەكانی ژیانی ئەم كارەكتەرە ئاوارە بووە،

دەدوێت بە )یەكانە( وەسفی خۆی دەكات.كە ئاشكرایە )یەكانە( نێرەی )بەرازە(.كە لە 
كوردەی  .ت و بەهێز و چاونەترس وەسف كراوەاژەڵێكی سەرسەخكوردەواریدا بەراز بە ئ

تا ئێستا خەم و ،  چونكە دەڵێت بەهۆی ئەو بەهێزییەوەیە ، سابڵاخیشی وا خۆی دەناسێنێت
ئیدیۆمێك ، وخەمە ئەوەندە گەورەیە وەك خوازەیەكەئ چونكە كوشتووە، مەراقی ئاوارەیی نەی

دێنێت( هەر بەو هۆكارەوەی كە بەشێك لە بەكاردەهێنێت و دەڵێت )غەریبی كێو لەبن 
بەڵكو زۆریان لە بێتاقەتی و ناهەمواریی ژیاندا دڵیان  بەڵام بەشێكی كەم نا،، هاوڕێكانی

()ئەمە شێوازی قسەی ئەو کەسەیە کەشاعیر شیعرەکەی بۆ دڵیان تۆقی لە حەشمەتان)تەقیوە
 .،دیدار(2021نووسیوە()محەمەد،

یكیەوە خوێنەر تێدەگات سەرەڕای ئەو دۆخە ناخۆشەی كە واتە بەهۆی ئەو وەسفە درامات 
بەڵام هێشتا ئەوە  و لە شێوە و ڕووخساری ئەم كارەكتەرەدا دەیبینێت، ەوەشاعیر لە دەر

قەترەیەكە لە دەریایەك و ڕەنگە ئەم كەسە لە دۆخێكی زۆر باشی گوزەران و دەروونێكی 
 .ئارامدا بێت بە بەراورد بەهاوڕێكانی

 

 :فی ڕاڤەییپێنجەم: وەس

ئەركی ئەم جۆرە وەسفە پێدانی زانیاری  و وەسفكردنی دۆخێكی تایبەت بە كەسێك یان       
بەڵكو بەشێك لە ڕاڤەی دۆخەكە بۆ  ،وەسفەكە سەرتاپەگیر و گشتی نییە بەڵام، شوێنێك

لە  خوێنەر جێدەهێڵێت و ڕێگەدەدات خوێنەر بەشداربێـت لە وێناكردنی ئەو دۆخە تایبەتە،
، زۆر بەرچاو دەكەون نمونەی ئەم جۆرە وەسفە لە نێو چیرۆكەشیعرەكانی )ئەنوەر قادر(دا،

بە ناوی ) ئامەد( بە ڕوونی  بەڵام دیارترینیان كۆتا شیعریەتی لە كۆتا بەرهەمە شیعری )نسار(،
 : دەڵێت ،  هەست پێدەكرێت

 (برا !دەبا وەك )سپارتاك

 كۆیلەی دنیا كۆكەینەوە و

 ڕاپەڕین،لێیان   بەجارێ

 (تیرهاوێژی )ڕۆبن هوود(و موریدانی ئازای )بابەك

 بەرینە سەرقەڵاكانیان،

 زیندانەكانیان بشكێنین،

 با تووڕەیی چاوی گەشی منداڵانی ڕووت و ڕەجاڵ

 بەربدەینە كوچە و كۆڵان،

 شەوانی " قەڵای شێروانە"و

 "كەناری تاریك بووی "سیروان

 ....بكەینە گڕی مەشقەڵان

 ێی تاوانلەسەر پەڵە خو

 (290-2018،289)محەمەد، ...جەلاد هەڵبخەین پەتێ ئەستور بۆ خوردە

و نووسیویەتی ناونیشانێكی  لاوەكیشی داناوە ، شاعیر لە ژێر ناونیشانی سەرەكی شیعرەكەدا
کە بە بۆچوونی شاعیر )کاوە ڕەمزی بوێری وقوربانی دان (گەرمیانی )بۆ كاوە

و ڕاڤەی ئەوە  دەبێ خۆی تێبگات، خوێنەر لە وەسفی )سپارتاك (ەوە (2021ەمەد،ح)م.بوو(
ی و هاوبەشی نێوان ئەم دوو كەسێتیە چییە؟ كە بێگومان بەگژداچونەوەی بكات خاڵی پەیوەند

 پاشان شاعیر وەسفی )ڕۆبن هوود( ەوە،، گریكردن بووە لە نیشتیمانرزۆڵم و زۆرداری و بە
ئەو دووكارەكتەرە ئاگاداربكاتەوە.كە ڕەمزی دەیەوێت خوێنەرلە پەیوەندی نێوان 

هاوشێوەی ئەو كەسێتیەی شاعیر شیعرەكەی  بۆ ، بەگژداچوونەوەی ستەمكاران بووە
نووسیوە.پاشان شاعیر دەیەوێت لە ڕێگەی منداڵانەوە هەوڵی هەڵگیرسانی شۆڕێك بدات 

 .ئەوەش لەپێناوی چیدا؟

)ئامەد( كە منداڵێكی تازە لە دایك بوو  شانەكەلێرەوە خوێنەر ئەم وەسفە دەگیێڕێتەوە بۆ ناونی 
باوكی شەهید كراوە.شاعیر لێرەدا )ئامەد( دەكات بە بناغەی بونیادنانی دەقەشیعریەكەی  ،بووە

و بەهۆی  ئەو زوڵمەی لە ئەو كراوە دەیەوێت ئەگەر بەتەنها نووسینی شیعرێكیش بێت 
ئەوەش بەهۆی  هەمیشە بمێنێتەوە،بەڵام هاوخەمییەك كە بۆ ، هاوخەمی خۆی بۆ دەربڕێت

بەهێزی بونیادی  ئیستاتیكی وەسف لەنێو دەقەكەدا، پاشان شاعیر دێتە سەر وەسفی )كاوە 
 :گەرمیانی( و دەڵێت

 سڵاو...لە ئەستێرەی بەرزی گیانت،

 لە چاو و ڕووخساری هەڵۆ ئاسات،

 ...یژدانتولە كڵپەی ورە و 

 لەرزێنت، لەقەڵەمی عەرشی گەندەڵ و ڕزیو،

 .سڵاو لە ماڵی گڵینت

 لە دایك و هاوسەر و برای ڕەشپۆش

 ،(لەیەكەم فرمێسكی )ئامەد

 لەیەكەم كوڵی گریانی،

 (2018،290لە یەكەم زەردەی سەرلێوی...)محەمەد،

شاعیر لە دێڕی یەكەمدا وەك ئاماژەیەك بۆ شەهید بوونی )كاوە گەرمیانی ( سڵاو دەنێرێت بۆ 
شەهید بوونی ڕۆحی وەك ئەستێرە دەدرەوشێتەوە و  )ئەستێرەی بەرزی گیانی( واتە پاش

لێكدانەوە و ڕاڤەكردنی دەكەوێتەوە سەر ، شاعیر لێرە تەنها بەشێكی كەمی وەسف كردووە
چونكە شاعیر لێرەدا زیاتر ڕەمزی بەكارهێناوە بە مەبەستی ، توانای تێگەیشتنی خوێنەر

ڕەمزی بوێری وقوربانی دان )کاوە وەسفكردن وخۆی لە دەربڕینی ڕاستەوخۆ بە دورگرتووە
.دواتر شاعیر بێ ناوهێنانی ڕاستەوخۆ درێژە بە وەسفەكەی دەدات و بە شێوەی وەسفی بوو(

وەك شێوازی  ، وەی كارەكتەرەكە  و شێوازی ژیانی دەكاتەبابەتی،  وەسفی شێوەی دەر
ی کە ڕەمزی وردبینی و چاونەترسی و سەرکەش دەموچاوی كە شاعیر بە )هەڵۆ(ی دەچوێنێت

و خۆبەدەستەوە نەدانە، کە سەرجەمیان سیفاتی ئەوکەسەبوون کە شیعرەکەی بۆ 
 ئەو كارەیان كردووە،، .پاشان لە كۆتای شیعرەكەدا شاعیر ئەوانە بە نەفرەت دەكاتنووسراوە.

لە كۆتای شیعرەكەدا جۆری ، خۆی بە برای ئەو ناو دەبات، بە بێ ناوهێنانی هیچ كەسێك
 : دەكات و دەڵێتبرایەتییەكەیان ئاشكرا 

 !سڵاو ... سڵاو لە تۆ برام

 نەفرەت لەوان ...لە دەست و خەنجەری سووریان،

 !نەفرەت لە پارەی چڵیتیان

 !شەرواڵی پڵیتیان نەفرەت لە

 !نەفرەت لە كاری كریتیان

 نەفرەت ...نەفرەت نەفرەت لەوان،

 !برای گەرمیانی و قەڵەمم، سڵاو لە تۆ

 (2018،290)محەمەد،               دروود بۆتۆ! 

بەبێ ، شاعیر بە شێوەی كۆرس و لەسەر یەك )سڵاو ( دەنێرێت بۆ ئەو كەسێتیە سەرەكییە
 ،  بێگومان ئەم تەكنیكی دووبارەكردنەوەی وشەیەك مەبەستی تایبەتی لە پشتەوەیە، ناوهێنان

ند شاعیر دەیەوێت بە تەواوی ئەو بیرۆكەی خۆی یان پەیامەكەی بگەیەنێت و هەر بۆیە چە
دیارە دووبارە كرنەوەی وشەی )سڵاو ( ، جارێك لەسەر یەك هەمان وشە دووبارە دەكاتەوە

( جار 7نیشانەی بێ وەڵامی و نا ئامادەیی كەسی سڵاولێكراوە .پاشان وشەی )نەفرەت( )
ئەوەش بەهۆی توڕەیی وحەماسەتی شاعیر لەو كەسانەی كە بوون بە  دووبارە بووەتەوە،

ی كە شاعیر بە برای خۆیی دەچوێنێت.شاعیر یەك لەسەر یەك هۆی كوژرانی ئەو كەسە
ئاراستەی سیفات و كار و پارە و بوونی خۆیان ، وشەی نەفرەت ئاراستەی ئەوان دەكات

ئەوەش ئەوەیە كە ، دەكات.دواتر شاعیر پیشانی دەدات كە لەگەڵ كەسی كوژراو لە چیدا بران
زێدی خۆی ، ئاشكرایە كە شاعیر بەهۆی ئەوەی (!برای گەرمیانی و قەڵەمم، دەڵێت: )سڵاو لە تۆ
، ئەوە لە ڕووی جوگرافیاییەوە، هەر بەناوچەیەكی گەرمیان حساب دەكرێت كە )دەربەندیخان(ە،

ئەویش )برایەتی ، هەروەها )برای قەڵەمم( لێرەدا شاعیر وێنەیەكی زەینی دێنێتە پێش چاومان
وێنەر بەدوای خاڵی هاوبەش و مەبەستی بۆیە لەڕیگەی ئەو وەسفە ڕاڤەییەوە خ،  قەڵەمەكانە(

 ،  لێرەدا شاعیر مەبەستی هاوهەڵوێستی و هاومەبەستی قەڵەمەكانیانە ،شاعیردا دەچێت
هەرگیز نەیان فرۆشتوون و هەرگیز بۆ پیاهەڵدا بە دەسەڵاتداران نەیانخستوونەتە كار.واتە 

)خوێنەر( بە یەكێك  هێنرێت،خوێنەر وەك ئەوەی لە تیۆرە تازەكانی لێكۆڵینەوە لە دەق بەكاردە
وەك لە ڕێبازی لێكۆڵینەوە هەڵوەشانەوەگەرایی  ، وچەكەی تەواوكەری دەق دادەنرێتلە سێك

لەم جۆرە وەسفەیشدا  خوێنەر هەڵدەستێت بە هەڵوەشانەوە و دووبارە بنیادنانەوەی دەق،، دا
ستەكانی شاعیر لێكدانەوە بۆ مەبە، پێویستە خوێنەر خۆی هەستێت بە ڕاڤەكردنی وەسفەكان

 .بكات لە بەكارهێنانی وەسف لە شوێن و كاتی جیاوازدا

لە  زمانی شیعرییو وێنەی شیعرییوەسف لە بونیادی ئیستاتیکای ڕۆڵی  :چوارەمتەوەری 
 .دامحەمەدچیرۆكە شیعرەكانی ئەنوەر قادر 

شیعرەكانی ئەنوەر لە چیرۆكە  وێنەی شیعرییوەسف لە بونیادی ئیستاتیکای  یەکەم : ڕۆڵی 
                                                                                                                                                                                                                    :دامحەمەدقادر

هەمیشە وێنەی شیعری  یەكێكە ڕەگەزە پێكهێنەرە سەرەكییەكانی دەقی شیعرییێنەی شیعری و
، هەروەها دەقی چیرۆكیش لە وێنەی شیعر خاڵی نییە پاڵپشتی دەکرێت بە وەسفێکی هونەری، 

واتە لە نێو هەموو چیرۆكێكی هونەریدا گەر بە چاوێكی ئەدەبییەوە لێی بڕوانین دەبینین 
شوێندا  ی سیمای ئەدەبی بە كۆی چیرۆكەكەی لە چەندینچیرۆكنووس بۆ بەخشینی زیاتر

زمانی خوازە و لێكچواندن و چەندین وشە بۆ مەبەستی جیاجیا لە مەبەستە فەرهەنگییەكەی 
بە ئامانجی خولقاندنی وێنەیەكی هونەری جوان و سەرنجڕاكێش،بێگومان  خۆی بەكاردەهێنێت

كە شیعردا گرنگی  وێنەی شیعری لە هەر ئەوەش وادەكات كە شاعیر لە كاتی نووسینی چیرۆ
 بیر نەكات.

خۆی لەوێنەدا ببینێـتەوە... وێنەی شیعری یەكێكە لە ، ))شیعری هاوچەرخ زیاتر هەوڵ دەدات
لە مێژووی گەشەكردنی شیعری هەر زەمانێكدا سەرەتا ، گرنگترین بنەماكانی دەقی شیعری

ەم وێنە نوێیانەدا،گۆڕان بەسەر ن لە پێناوی دەربڕینی ئاهەست بە گۆڕانی ئەم دەكرێت پاش
ئەوەش دەگەڕێتەوە بۆ گرنگی .(2009،22مۆسیقای شیعر و زمانی شیعریشدا دێت (()عیسا،

یەكێكیان وێنەی  ، بەستنەوەی قۆناغێكی شیعری پابەند دەكرێت بە چەند بنەمایەكەوە ،  وێنە
كۆنەوە شاعیران بەڵكو هەر لە ، هونەرییە.بێگومان وێنەی هونەری ڕەگەزێك نییە نوێ بێت

بەڵام زیاتر بۆمەبەستی دەرخستنی لایەنی ڕەوانبێژی و بەكارهێنانی ، پەنایان بۆ بردووە
ڕەگەزەكانی جوانكاری بووە نەك پیشاندانی خودی وێنەكە،)) شیعر باشترین و فراوانترین و 
گونجاوترین هونەرە كە بوارێكی فراوان بۆ وێنە دەڕەخسێنێت بۆئەوەی بە جوانترین و 

لە هونەرەكانی تردا ئەو بوارەی بۆ  ،ردترین شێوە گشت بارودۆخەكانی خۆی تێدا بنوێنێتو
، )گەردیێت گشت جۆرەكانی وێنە دەرببڕێت((ناڕەخسێت،شاعیر بەهۆی وشەوە دەتوان

30،2004 .) 

بۆیە دەتوانین بڵێن: وێنەی شیعری ئەو وێنە هەستپێكراوەیە كە لە هەگبەی بیر و خەیاڵ 
لێوردبوونەوە  وەسفکردن و كە ئەویش بەر ئەنجامی ، رەوە دێتە بوونوئەنێشەی شاعی

ەوە تروتێڕامان و بینینی دیمەن و ڕووداوەكانە لە لایەن شاعیرەوە لە گۆشەنیگایەكی جیاواز
دیمەنەكانی لێوە دەبینن.لەبەرئەوە داهێنانی وێنەی و  لەوگۆشەنیگای خەڵكی ئاسایی ڕووداو

ی هەر شاعیرێك بێت دەوەستێتەوە سەر توانای خەیاڵی ئەو شیعری لە هەرشتێكەوە بێت ولا
، چونكە لەتێكەڵ بوونی ئەقڵ و سۆزدا، شاعیرە و ڕادەی كاریگەری و وەرگرتنی ئەو دیمەنە

جارێكی تر بەهۆی  خەیاڵی بەرزەوە ئەو وێنەیە دەخوڵقێت  ئەمەش ئەوەدەگەیەنێت كە چەمكی 
ئاڵۆزە. گرنگ و بایەخی لە نێو لەڕێبازێكەوە بۆ وێنەی شیعریی چەمكێكی فراوان و تا ڕادەیەك 

بەڵام لەگەڵ ئەوەشدا لە هیچ یەكێك لە ڕێباز و قوتابخانەكاندا ، ڕێبازێكی دیكە دەگۆڕێت
پشتگوێ نەخراوە، بەڵام لە شیعری هاوچەرخدا وێنەی شیعری خۆی بوو بە ئامانج نەك 

ەیەكی بینراو یان زەینی وا لای ئامراز،واتە شاعیر ئامانجی بوو لە ڕێگەی شیعرەكەیەوە وێن
 ببێتـە ناونیشانی بۆ ئەو شاعیرە یان بەرهەمەكانی. ، خوێنەر درووستبكات

وەر قادر( وەك شاعیرێكی هاوچەرخی كوردی توانیوویەتی چەندین وێنەی هونەری ن)ئە
بنیاتبنێ چونكە لەدوای ساڵانی حەفتاكانەوە شاعیرانی هاوچەرخ زیاتر گرنگیان بە تەكنیكە 
نوێیەكانی شیعر دەدا ))هێزی شیعر لەوەدایە كە سۆز و هەڵچونەكان بە ڕێگەی وێنە ئاشكرا 

دەبێتە ، واتە ئەوە وێنەیە. (2010،76دەكات نەك بە ڕێگەی دەربڕینی ڕاستەوخۆ (()سالار،
ئەنوەر  )وێنەی شیعری لای، پێناسە بۆ دەقێك لای خوێنەر و شیعرەكەی پێ دەناسرێتەوە

كی زۆر جیاوازە لە وێنەی شیعری لای شاعیرانی هاوسەردەمی خۆی،چونكە تا ڕادەیە (قادر
ئەم شاعیرە،كاریگەری سروشت و بیری نەتەوایەتیی بەسەر زۆربەی شیعرەكانییەوە دیارەو 

)) چەكەرەی خەیاڵی شیعر لای . ئەم كاریگەریەیش لە بنیاتنانی وێنەی شیعریدا ڕەنگی داوەتەوە
تادا بە دەیان گوڵە وێنەی بەهاری شیعری بۆ هێناین ...بەڵام چ لە سەرە، ئەنوەر قادری شاعیر

بارانی بوو((  سور یو،سمووم كزەبای فێنكی بوو،فرمێسكبەهارێك پشكۆی تەڕیی بو، بەهارێك
 (.2010،78)سالار،

بەڵكو ، بەهار نەبردووە تا بە جوانی خۆشەویستەكەی بچێنێت یپەنای بۆ گولواتە شاعیر 
شیعرەكانیدا چێبكات كە خوێنەر پێشتر پێی ئاشنا نەبووبێت و دوای  هەوڵیداوە وێنەیەك لە

خوێندنەوەیشی تامەزرۆی دووبارە خوێندنەوەی بێـت و هەست بكات لەگەڵ خوێندنەوەی 
، وشەكانی شیعرەكەدا خۆی بەچاوی خۆی بەشێوەیەكی درامای وێنە و جوڵەكان دەبینێـت

یقەی باشی هونەری هەیە، کە ئەوەش بۆ بەڵام بەجۆرێک کە پێویستی بە وردبونەوە و سەل
چێژبەخشین بە دەقەکە جۆرێک لە تێکەڵی و تەمئمژ ی مەرجێکە سەرەکییە، کە شاعیر بۆ. خۆ

)) تەمومژ یەكێكە لە  دروستدەکات بۆ زیاتر بەخشینی سیمای شیعریی بە چیرۆکەشیعرەکە.
بەڵام ئاڵۆزی دوژمنی شیعرە، جیاوازی نێوان تەمومژ و ئاڵۆزی وەك ، خەسڵەتەكانی شیعر

جیاوازی نێوان كازیوە و تاریكی سەرەتای شەو وایە، كە یەكەمیان دووگیانە بە ڕووناكی و 

وەك دەبینین شاعیر لە شیعری  ،(2016،37، دووەمیان دەمانباتە سەر شەوە زەنگ (()حەسەن
 : دەڵێت، )ئەو كەژانە ...( دا

 كەژانە بەسەدان جار،ئەو 

 لە ناو خوێندا نوقم بوون، لەناوتەمدا

 ئەو كەژانە بەسەدان جار،بە مردنی شۆڕەسوار و كەڵەمێران،

 جەرگی قایمیان سووتاوە،

 ئەو كەژانە دوژمن نەما،

 نەیە و پەلاماریان نەدا،

 دوژمن نەما شەڕەقۆچیان لەگەڵ نەكا،

 ...شمشێری شكاویان تیا فڕێ نەدا، ، دوژمن نەما

 دا وبس نییە چۆكیان پێ دا،  ئەو كەژانە

 هێزیش نییە،لوتیان بێنێتەوە بۆ زەوی،

 (2018،134مەگەر شەڕی براكوژی...)محەمەد،

بەوپەڕی  .شاعیر وەك ئەوەی تابلۆی كەژێك لەبەردەمی بێگانەیەكدابێت و پێی بناسێنێت
و بەو جۆرە وێنەیان  دەکاتدۆستایەتی وپاڵپشتی ئەو كەژانە بۆ كورد  وەسفی شانازییەوە
لە دێڕی دووەمدا دەڵێ  ،هێمای بەرگری و نەبەزی و خۆ بەدەستەوەنەدانی كوردن ،  دەكێشێت

وێنەی بەرزی كەژەكەمان  لە ڕێگەی وەسفەوە لەناوخوێندا نقوم بوون( جارێك، ) لە ناو تەمدا
ێنەدەكات كە جارێكیش باس لەو ڕووبارە خو، سەدن جار لەناو تەمدا نوقم بوون ،ێتشبۆ دەكێ

بۆ  دواتر دووبارە ئاماژە. گەلی كورد لە پێناو مانەوە و بەدەستهێنانی مافەكانی ڕێژاویەتی
ێت بە ڵكەژەكان دەكاتەوە و ئەمجارە لەشێوەی دایكێكی جگەر سوتاودا پیشانمان دەدات و دە

كەژ بە جار )جەرگی قایمیان سوتاوە( واتە شاعیر وێنەیەكی هونەر بە هۆی لێكچواندن ) سەدان
 .( كێشاوەنی نێوانیان )جەرگ سوتاڕووی لێکچووندایك( و 

دواتر شاعیر بە تەكنیكی دووبارەكردنەوە جارێكی دیكە ئاماژە بەكەژەكان دەكاتەوە،بەڵام ئەم 
هەمیشە لانكەی بەرگری و شوێنی بەزاندنی  ، جارە بە شكۆ و بە هیبەتەوە پیشانیان دەدات

كەدا شاعیر وێنەیەكی زەینی ئەو كەژانەمان بە لێچووی دوژمن بوون،دواتر لەكۆتای شیعرە
مرۆڤ بۆ دەكێشێت و دەڵێت ) كەس نییە چۆكیان پێ دادا، هێزیش نییە لوتیان بێنێتەوە بۆ 

بن و چۆك دابدەن تەنها ب وادەكات ئەم كەژانە زەلیل ،زەوی ( بەڵام بەداخەوە تەنها هۆكارێك
 ە.ی) شەڕی براكوژی ( یەك هۆكارە،ئەویش بە دەستی كورد خۆیەتی كە

لە ڕووی هونەریەوە دەبینین شاعیر وێنەیەكی زۆر جیاواز و نایابی كێشاوە،لە دیمەنی ئەو 
كەژانە و تێیدا بەشێك لە مێژووی خوێناوی و بەشێكیتر لە نەبەردی و سەربەرزی گەلەكەی 

ەی كۆتایشدا ئەگەری چۆكدادان و خۆبەدەستەوەدانی ئەو كەژان تێدا جێكردووەتەوە،لە
كە بەو وێنەیەی . ئەویش بەهۆی شەڕی براكوژییەوەیە، خستەوەتەوە ئەستۆی كورد خۆی

كۆتایی شاعیر ئەوپەڕی ناڕەزای ودژایەتی خۆی لەمەڕ شەڕی ناوخۆ دەربڕییەوە.واتە شاعیر 
سەریان لەناو تەمدایە  ، لەسەرەتادا بەوپەڕی حەماسەتەوە وێنەی كەژەكانمان نیشان ئەدات

لە ، پێداندا نوقم بوو،بەڵام لەكۆتایدا لە شێوەی ئاگاداركردنەوە و هۆشیاریویان لە خوێندا 
  .ئەگەری مەترسی كەوتن و چۆكدادانی میللەتەكەی خۆی ئاگادار دەكاتەوە

جگە لەوەی لە ڕووی هونەرییەوە شاعیر تەکنیکی دووپاتکردنەوەی بەکارهێناوە )) لەم 
 لە شیعرەکەدا دووبارەکردۆتەوە،رەدا چوار جار،گرێی )ئەو کەژانە(و) دوژمن نەما(ی شیع

(  2015،136ئەوەش بووەتە هۆی درستبوونی ئاوازی ناوەوەی شیعرەکە(()حەمە ساڵەح،
 : هەروەها شاعیر لە كۆپلەیەكی شیعری )ئێوارەیە و كۆچ ئاگرە و ناكوژێتەوە( دا،دەڵێت

 ئەو دەریایە و خەم دەریایە

 شیعرەكانی منیش ماسین

 بێ ئەو ناژین... بێ خەم ناژین

 ...!گیانە

 سەروملم دورگەیەكە دوای كۆچی تۆ

 لەتینوانا وا ئەخنكێ،دەبێرەوە

 دە ڕووباری باسكەكانتی لێ ئاڵێنە

 (2018،43با تینویەتی و تاسەم بشكێ )محەمەد،

هەموویان  ، دوایەك بینینلەدیمەنەكانی نێو ئەم هۆنراوەیەدا دەتوانین چەندین وێنەی یەك بە
لەسەرەتای نیوەی كۆپلەكەدا شاعیر دوو . پێكەوە دووبارە بوونەتەوە بەوێنەیەكی گەورە

ئەوانیش )ئەو  ، بژی وەمی شاعیر ناتوانێت بێ ئەوو دوونائە ،  هەناسە دوو هۆ دیاری دەكات
نادیار( لەگەڵ خەم (كە بوون بە خۆراك و هەناسە بۆ شیعرەكانی  -)كەسی سێیەمی تاك

ئەم )ماسییە( یان ئەوەیە لە ناو دەریا  ، ێرەدا شیعرەكانی خۆی بە )ماسی (چواندووە،شاعیر
)لەگەڵ ئەو كەسی سێیەمە(دا دەتوانێت بژی،یان بە )خەمی ( دووری ئەو وزەی مانەوەی خۆی 

ەدەست دەهێنێت،دواتر شاعیر بەهۆی جێناوی كەسی سەربەخۆی )ئەو( كە بۆ كەسی سێیەمی ب
تاك دووبارە ئاماژە بە دووری ئەو دەكاتەو دەڵێت )بێ  ئەو ناژین( پاشان بەنادیار ئاماژە بە 

ستەوخۆیە بۆ اخەم دەكات كە بە بێ خەمیش ناژی،دیارە  بەهۆی دوری )ئەو( ئاماژەیەكی ناڕ
(.پاشان شاعیر لە نیوەی كۆپلەی دووەمدا وێنەیەكی نایابتر و جوانترمان ) خەم نزیكی

بە بانگكردن دەست پێدەكات و دەڵێت )گیانە !...( بە بانگكردنی كەسی  ،  پێشكەش دەكەت
 .داوا لە )ئەو(ی نادیار دەكات كە لە )خنكان(و لەناوچوون ڕزگاری بكات، نادیار

ت لە ملم بكە و لە تەنیایی دەرم بێنە،بەڵكو بە هۆی شاعیر بەڕاستەوخۆی ناڵێت وەرە و دەس 
لە وشك هەڵهاتن و بێهێزی خۆی نیشان دەدات و تاكە  وێنەی شیعرییەوە،وێنەیەك

ڕووباری باسكەكانتی لێ ئاڵینە( ئەم وێنەیە زۆر  )دە  ،  چارەسەریش ئەوەیە كە داوای دەكات
م جۆرە زۆر بەكەمی بەرچاو ناوازە و تازەیە لە بەرهەمی شاعیرانی دیكەدا وێنەی لە

یاخود) باسكەكانی خۆشەویستەكەی ، بە دورگە( بچوێنێت، شاعیر )سەروملی خۆی ، دەكەوێـت
ڕووبار بە هەرشوێنێكدا بڕوات نیشانەی ئاوەدانی خۆشگوزەرانی و  ، بە ڕووبار( بچوێنێت

( واتە  یەتی بشكێتەنها یەكجار )تینو ،وای ئەوەناكاتاشاعیریش تەنها د. ژیانەوەی ئەو ناوچەیە
( واتە ئەو   ها یەكجار دەست لەملی بكات و تەواو..بەڵكو داوەی ئەوە دەكات ) تاسەم بشكێنتە

وەك چۆن ئەگەر  دەست لەملكردنە پرۆسەیەكی بەردەوام بێت و تەنها یەكجار نەبێـت،
ناتوانێت هیچ سوودێكی ئەوتۆ بگەیەنێت )وەك ، ڕووبارێك تەنها یەكجار بە شوێنێكیدا تێپەڕێت

ڕۆژێك هەندێك جار لە كاتی لافاو زریانەكاندا،ڕووباری وا درووست دەبێـت و دووای چەند 
و سوودی ڕووبار لەوەدایە كە بەردەوام بێـت و ببێـتە سەرچاوە بۆ ژیانەوە و کبەڵ نامێنێت(،

دا دەیەوێت تەنها یەكجار نا بەڵكو بۆ ئاوەدانكردنەوەی ئەو ناوچەی پێیدا گوزەر دەكات.لێرە
ئەوەش بۆ گرنگی پێدانی  .تەمەنێك لەگەڵ یارەكەی دەست لەملانبێـت و تاسەی لێی بشكێت

ئەوا قسەكان لەشیعردا ، )) ئەگەر وێنە نەبوایەبە وێنەی شیعری چونکە  شاعیر دەگەڕێتەوە 
                   .(13 ،2000، عروفەدەبوونە قسەی ئاسایی(( ) م

چەند وێنەیەكی ، هەروەها شاعیر لە كۆپلەیەكی شیعر ) خاك و زریان و خۆشەویستی...( دا
ئاوێزانكردن و بە كەسكردنی سروشت و هەور و دەریا  لە ڕێگەی وەسفی ،  شیعری چنیووە

و ئاسۆ ... هتد.پانۆڕامای وێنەیەكمان پیشان دەدات كە وەك فیلمێكی سینەمای دێتە پێشچاوی 
 : دەڵێت ، خوێنەر

 دوێنێ تۆم دی لە ئاسمانا

 هەمووشینای ساماڵت كردبوو بەڕەفتە بۆ سەرت

 دوێنێ تۆم دی لە ئاوێنەی شەپۆلێكا

 ڵ،وۆت كردبووە گئاڵیی ئاس

 رتەلە یەخە و كەم دابووت

 دوێنێ تۆم دی ... لە وشكایی و تونكەكانا

 كانییەك بوویت بەرەو ئاسمان هەڵئەقوڵیت

 دوێنێ تۆم دی بە ژێر دەواری شیعرێكما

 میوانێ بوویت بزێو و هار

 سەمات ئەكر،پێ ئەكەنیت

 دوێنێ تۆم دی لەناو دڵما

 (2018،85بوو )محەمەد، ڕێبوارێ بووی وەكو ون بووبی وەها 

 ،  وێنەی هەورەكانی پیشان دابووین، پێشتر )گۆران(ی شاعیر لەچامەی )گەشتی هەورامان(دا
 :دەڵێت ،  نن لە ئامێزیان گرتبوواشاخەك

 كۆمەڵە شاخێكی بەرز و گەردن كەش

 (1389،117، ئاسمانی شینی گرتۆتە باوەش )گۆران

خستەنە سەر بەرزی و سەختی  تیشکیرە، ئەوەی لێرەدا زیاتر مەبەستی )گۆران(ی شاع
لە وشەی  (ئەنوەر قادر )شیعریانەدا شاخەكان،نەك خودی هەورەكان. بەڵام لەتابلۆی ئەم وێنە

كاتێك شاعیر سەیری  ئاسایی نێو فەرهەنگ وێنەی زەینی جیاواز و نەبینراومان بۆ دەچنێت،
شاعیر پێنج جار  ،پێدەداتهەر شوێنێك دەكات ئەو )تۆ (یە كە لەدێڕی یەكەمدا ئاماژەی 

ڕستەی)دوێنێ تۆم دی (دووبارە دەکاتەوەکە ئەوەش دەرخەری بەرزی ئاستی شیعریەتی 
ئەم دووبارە ،شیعرەکە و  بەهێزی زمانی شیعریی و بەخشینی ریتمی ناوەوەیە بە شیعرەکە

كاتێك لە فراوانی )ئاسمان( چونکە شاعیر  بوونەویەش بێ هۆ نییە کە ڕوودەدات،
ت،ڕووخساری ئەو دەبینێت و هەوریكی سپی و ساماڵ بووە بە )ڕەفتە( واتە دەڕوانێ

دواتر شاعیر لە دەریا فراوان و بێ . ڕووخساری لە پێش هەورەكان و ئاسمانی ساماڵەوەیە
 .ئاوێنە سیفەتی وێنەدانەوەی هەیە سنور دەڕوانێت،ئاشكرایە ئاو وەك

نە دەكات وێنەی خۆشەویستەكەی بۆیە كاتێك شاعیر لە بەیانییەكدا سەیری ئەو شەپۆلا
دەبینێت و خۆری تازەهەڵهاتویش تیشكەزەرد و سورەكانی وەك گوڵی ڕەنگاوڕەنگ لەسەر 

پاشان لە وشكانیە فراوان و )تونەكانا( لەو . شەپۆلەكان و لە كەمرەی یارەكەی بەدی دەكات
، ە پیشچاوییجێیەی كە شاعیر ئاتاجی ئاوی شیرین و سازگاری خواردنەوەیە وێنەی ئەو دێت

پاشان شاعیر شیعرەكانی خۆی بە دەوارێك دەچوێنێت كە . لە نێو كانییەكەوە هەڵدەقوڵێت
واتە . پاشان وێنەكە بچوكتر دەبێتەوە بۆ )ناو دڵ( ی بەتەنها  ، ئەویش تێیدا میوانێك بووە

ە بچووک دەبنەو ەو پڕی فراوانییەوەدیمەنەكان لە ئ ئەگەر لە پانۆڕامای وێنەكان بڕوانین
دەواری  ___ دەریاكان____دەشتای و تونەكەكان____،   )ئاسمان تائاستی دڵی شاعیر

شیعر )ڕەشماڵ(  دڵی شاعیر .(دڵی شاعیر دوا نیشتیمان و جیگەی بینینەوەی 
چونكە ئەمجارە وا  ، بەڵام ئەم بینینەوە جیاوازترە لە ئەوانی دیكە، خۆشەویستەكەیەتی

ێبوارێك بێت ونبووبێت( واتە بە مەبەست و بۆ خۆی خۆشەویستەكەی دێـتە پێشچاو كە) ڕ
بەڵكو بە ڕێبواری یان بەهۆی ون بوونەوە هاتبێت،ئەمەش ئەو هەستێكی ، نەهاتبێتە ناو دڵییەوە

 .خۆی وەك ڕێبوارێك ببینێت لە نێو دڵیدا یخۆشەویستەكە ،ناخۆش بە شاعیر دەبەخشێـت

دەتوانێت پەی بە نەستی شاعیر ببات كە  رەواتە لە ڕێگەی وێنەكانی نێو ئەم شیعرەوە خوێن 
چۆن لە سەرەتادا لەئاسمان و لە دەریاكانی ڕووانیوە و وێنەی ڕووخساری خۆشەویستەكەی 

ئەم گۆڕانە لە تێدا بەدی كردووە،دواتر لە )دەواری شیعر(یدا سەمای كردووە و پێكەنیوە،
وێنەکان...هەروەها گۆشەنیگای ڕوانینی شاعیرەوە )) بووە بە هۆی پیشاندانی جیاوازی 

سەرنجڕاکێشانی هەستی خوێنەر و بەردەوامبونی خوێنەر لەسەر خوێندنەوەی 
بووە بە سەرچاوەی  ( هەروەها بۆ خودی شاعیریش 2015،137ەمە ساڵەح،حشیعرەکە(()

بەڵام كاتێك سەیری نێو دڵی دەكات وەك ڕێبوارێكی ونبوو ، ئیلهامی چەندان شیعری شاعیر
 .ەبینێت و دەگاتە خاڵی بنبەست و كۆتاییخۆشەویستەكەی تێدا د

 (:وێنە شیعریی  لەشێوەی  وێنەی جوڵاو و وێنەی نەجوڵاو) وەستاو

 :یەكەم / وێنەی جوڵاو

ئاسۆیەكی گەلێك  شاعیر وەسفی بابەتێک دەکات کە ڵاو ئەو وێنەیەیە،  وێنەی جو        
فراوانی هەیە و دیمەنی لە بارێكەوە بۆ بارێكیتر لە گۆڕان و گەشەكردن دایە. چونكە وێنە هێز 
بە شیعر دەبەخشێت بۆ مانەوە و بڵاوبونەوەی زیاتری، شاعیران لە هەوڵی بێوچاندان بۆ 

ە نابێـت، ئەوەش تەنیا بە ڕیزكردنی وش ، دروستكردن و پیشاندانی چەندین جۆر وێنەی جیاواز
، بەڵكو پێویستی بە توانایەكی بەرزی هونەری هەیە،بۆ چنینیی چەندین جۆری جیاوازی وێنە

)) شاعیر بەهۆی وشەوە دەتوانێـت گشت جۆرەكانی وێنە  ، لەوانەیش )وێنەی جوڵاو(ە
تەنیا لە شیعردا دەتوانرێت بكێشرێت و هەستی  ، دەرببڕێت و لەوانەش وەستا و جوڵاوە

چی  ،  لۆیەك تەنیا دەتوانرێت لایەنێك یان دوو لایەنی وێنەیەكی تێدا بكێشرێتتاب، پێبكرێت
( ئەمەش دووپاتكردنەوەی ل 213،2004، شیعر گشت لایەنەكانی وێنەكە دەكێشێت(( ) گەردی

ئەو بۆچونەیە كە شاعیر رێگەی پێدراوە كە چۆن بۆی دەلوێت بەو جۆرە هەستەكانی دا 
لە شیعری ، ەبینین شاعیر وێنەیەكی جوڵاومان بۆ دەكێشێتبڕێژێتەوە .وەك لەم شیعرەدا د

 :دەڵێت ، )شەستە ...(

 ، بە بەهاران، هەروەك باران

 لە پشتی شاخەكانەوە،دێت و بەسەر

 ... سلێمانیدا دادەكات

 ، ئاوها سۆزی غەریبی

 هەموو ساتێ،

 (2018،130شەستە دەكا...)محەمەد،، لەناو دڵی ماتی مندا

 ، بیری خوێنەر بۆ جۆرێك لە باران دەبات، لەناونیشانی شیعرەكەوە كە)شەستە...(یە رشاعی
جێگیر و مسۆگەر نییە،پاشان لە دێڕی یەكەمەوە وەسفی ئەو جۆرە بارانەمان بۆ دەكات ولە 
شێوەی وێنەیەكی جوڵاودا )كات، شوێن (ی ئەو بارانە دیاری دەكات،بەوەش دیمەنی تاوێك 

ەخوڕ كە لە پشتی ئەزمەڕ و گۆیژەوە بێت و بەسەر سلێمانیدا ببارێت بارانی لە ناكاو و ب
تا ، بەڵام ئەوە بێ مەبەست نییە و وەك كردنەوەی دەروازەیەكە، دەهێنێتە بەر دیدەی خوێنەر

بەڵكو ، )بارانی شەستە(ی لێدەبارێت ،  سلێمانی( نییە ، لەرێگەیەوە بڵێت ئەوە تەنها )بەهاران
شستە باران لە نێو )دڵی (شاعیردا دەبارێت،بەڵام جیاوازی نێوان  )سۆزی غەریبی (ش وەك 

لە وێنەی یەكەمدا شەستە باران تەنها لە یەك  ،)سۆزی غەریبی و شەستە باران( ئەوەیە
شاعیرهەر چوار وەرزی ساڵ ، دەبارێت،بەڵام ئەم )سۆزی غەریبی(یەی، وەرزدا كە )بەهار(ە

ئەوە دەخاتە ڕوو،بەڵام شاعیر لە ، ) هەموو ساتێ(یە  ، دەبارێت و لە ڕێگەی هاوەڵكارێكی كاتی
بەكارهێناوە، كە كاریگەری و بەهێزی جۆری ، وێنەی دووەمدا بەو مەبەستە وشەی )شەستە(ی

ئەوەش بەهۆی كاریگەریەكانیەوەیەتی،وەك چۆن  ،  سۆزی غەریبیەكەمان بۆ ڕوون بكاتەوە
ن و هەورەگرمە و دۆخێكی تایبەت هەمیشە بارانی )شەستە( لە پێش هاتنی جۆرێك لە تۆفا
بەهەمان شێوەش ئەو سۆزر ، ێتڵهەیە و لە دوای بارینیشی كاریگەری خۆی بەجێدەهێ

. دادەكات بەهۆی كاریگەری مەنفاوەیە لەسەر شاعیر، ) لە نێو دڵی ماتی (شاعیردا،  غەریبییەی
مان بۆ بەیان واتە بەشێوەیەكی گشتی شاعیر لەم شیعرەدا زۆر بەكورتی چیرۆكی ژیانی خۆی

دەكات لەكاتی تاراوگەنشینیدا،لە شێوەی دوو وێنەی جوڵاودا دەیخاتە پێش چاومان و بە 
. پێدەچوێنێت  (بارانی شەستە و سۆزی غەریبی)و  (دڵی خۆی و سلێمانی)شێوەیكی ئیستاتیكی 

م بەڵا، بارانەكە تەنها بەهارانە ، ئەویش )كات(ی ڕووداوەكانە ،  لەگەڵ یەك خاڵی جیاوازی
سۆزی غەریبیەكە هەموو ساتێكە، لەڕێگەی ئەم خاڵە جیاوازەوە شاعیر زیاتر بونیادی وەسفیی 

 .و وێنەی شیعریی  بەهێز كردووە لە نێو شیعرەكەدا

 

 : دووەم / وێنەی وەستاو

وەستاوە و  ، دیمەنێك دەكات وەسفیشاعیر ،  وێنەی وەستاو هەر لە ناوەكەیەوە دیارە       
بەڵام ئەم وێنەیە ، ی و نەبزاوتنەیش دیمەنێكی بەردەوامی هەیەیئەم بێجوڵە ، بزاوتی تێدا نییە

پانتاییەكی دیاری كراوی هەیە، واتا دەكرێت وێنەیەكی وەستاو هاوشان بێت لەگەڵ وێنەیەكی 
چونكە شاعیرەكان لە ڕێگەی . یان ببێت بە بەشێك لە وێنەیەكی گەورەتر لە خۆی ، جوڵاو

 ن.نمان بۆ بكێشوەسفەوە دەتوانن وێنەكا

، واتە دەگونجێت شاعیر وێنەیەكمان بۆ بكێشت، لە وەسفیشدا سنورێكی دیاری كراو نییە
یان هەندێكجار گۆڕانكاری تێدا بكرێت. بەڵام بۆچونێكی دیكە هەیە كە ، دەقاودەق وەك خۆی

پێیوایە ))وێنەی وەستاو تەنیا یەك دیمەن دەردەبڕێت، كە لەگەڵ دەروونی شاعیردا 

شاعیر وێنەی شتەكان ، ەكانی ئاوێتە دەبێت و جۆرە جوانییەك دەدات بە تابلۆكەكەرەست
واتە وێنەی  دەكێشێت  بۆ ئەوەی چۆن ئەو  هەستیان پێدەكات ئێمەش  ئاوها هەستی پێبكەین،

وەستاو هیچ جموجوڵی تیا نییە و بزواندن بە وێنەكە نابەخشێت و ئارامییان وەرگرتووە(( 
، وێنە شیعریەی  لە شیعری )چراووگ( بەرچاو دەكەوێت ووەك لە(  119،2010  ،)ئەحمەد

 : شاعیر دەڵێت

 .شەوی  "سابڵاخ"بە نسێیە

 خوێنی قازی چراوگێكە،

 (2018،129، نیشاندەری ڕاستە ڕێیە ...)محەمەد

 )مەهاباد( وەسفی شاری سابڵاخە ،  شاعیر لە دێڕی یەكەمدا بە دێڕكی فۆلكلۆری كوردی
پاشان وەسفی گەورەیی و ، شوێنی دامەزراندنی) کۆماری مەهاباد(بووە، کە دەست پێدەكات

دوو وێنەی  ، .شاعیر لێرەدا دوو وێنەمان بۆ دەكێشێتدەکاتمەد(ەنەمری )پێشەوا قازی مح
وەسفی شەوانی  كە ئەویش یەكەم: ، سابت و نەجوڵاوە و هەر بەو شێوەیەش دەمێنێتەوە

ونی شاعیر نییە بەڵكو قسەیەكی فۆلكلۆری كەئەمە بۆ چو. سابڵاخە .كە هەمیشە نسێیە
كوردییە،واتە هەر لەكۆنەوە وابووە و لە داهاتوویشدا وادەبێ،وێنەی دووەم :خوێنی قازی:دیارە 

ئەوەش بە بێ خوێن ،  لەڕێگەی لە سێداراەدانەوە بووە (قازی محەمەد)شەهیدكردنی پێشەوا 
 ،  راوی قازی بە چراوگێك دەچوێنێتكۆتای دێت،بەڵام شاعیر لێرەدا لاشەی بێ گیانی هەڵواس

بەرەو ئەو ئامانجانەی قازی ئەنجامی گەیشتنە بە ڕاستەڕێی ماف و داوا  نبۆهەمیشە ڕۆشت
لەسەراپای پێكهاتنی  ،ڕەواكانی گەلەكەمان.)) وێنە سەرەڕای  ئەو كاریگەرییە ئیستاتیكییەی

جۆراوجۆر هەیە،ئەوەش شیعردا لە چنینیی ناوەوەیدا دەیگێڕێت فەلسەفەیەیكی ئیستاتیكی 
دەگەڕێتەوە بۆ ئەو پێكهاتە ئۆرگانییەی كە لێی پێكهاتووە،بەمەش تەنها ئەو كاردانەوەی 

بووەتە مایەی  ،  شیعرەكەمان بۆ ناگوازێتەوە،بەڵكو ئەو بیرۆكەیەشمان بۆ دەگوازێتەوە
، لە دیدی ( واتە ئەم وێنەیەوە ئەو دەخاتەڕوو2004،102هەڵچوونی شاعیر (()گەردی،

دەبێت )قازی( بۆهەمیشە وەك  ،  خەبات و ئامانجی كورد نەگۆڕە و هەمیشەییەشاعیرەوە 
 .گەیشتن ئامانج بە بێتە نیشاندەری ڕاستە ڕێیدەایەك چر

لە چیرۆكە شیعرەكانی ئەنوەر  زمانی شیعرییوەسف لە بونیادی ئیستاتیکای ڕۆڵی  :دووەم
                 :                                                                                                                            دامحەمەدقادر

لە سەرجەم دەقە ئەدەبییەكاندا،زمانی شیعریی دەبێتە هەوێنی چێژبەخشین و جوداكردنەوە 
ی یوەك )وتار و هەواڵ و نووسینەوەی مێژوو ،یدیكەلەهەر جۆرە نووسراوێكی دەقی ئەدەبی 
 ەئەو، کە بێ گومان ئەو زمانە شیعرییەیش بەهۆی  وەسفەوە دەبێت.چونکە یان زانستی (

بەڵام . وەسفە كە دەقێكی ئەدەبی یان هونەر لە دەقێكی ئاسایی یان زانستی پەتیی جیا دەكاتەوە
،  ببێت بەكەرەستەیەكی نووسینی ئەدەبیدەبێـت ئەو ڕاستییەش بوترێت كە وەسف پێش ئەوەی 

 .ە و لە زمانەوە لە دایك بووەوبو رەستەیەكی زمانەوانیی

شێوازە ، دەربڕینی جوانیش كچی زمانە، لەم بارەیەوە دەوترێت ))وەسف كوڕی زمانە 
ە وا بۆچوون( ئەم 296 ،1998، ضپێكهاتەیەكانیش دەرهاویشتەیەكە لە دەركەوتەكانی (()مرتا

دەڕوانێـت كە وەسف بەشێكە لە كایەیی زمانەوانی  دەتوانرێت یەكە زمانییەكان لە وەسف 
چونكە لە نێو دەقی ئەدەبیدا  .بەخشێت لە ڕێگەی وەسفەوەبنوێ بە وشە  یتێكبشكێنێت و واتا

تەنها دروستكردنی پەیوەندی و ،  زمان لە بۆتەی ئەركە سەرەكییەكەی خۆی دەردەچێت
ی مرۆڤە،بەڵكو شاعیر لە نێو دەقی ئەدەبیدا زمان دەكات بە گەیاندنی بیر و تێڕامانەكان
و دروستكردنی ئاواز و مۆسیقای شیعریی)) یەكەمین  ییی شیعرەكەرەستەیەك بۆ چنینی وێن

لەئەدەبدا هەیە و پێویستە هەبێت لایەنی ئیستاتیكیەكەیەتی  بۆ ئەوەی چێژ بە گوێگر  ،  كارێك
نەك ڕەگەزێكی دیكە (()محەمەد ، ژە ئەركی زمانەیان خوێنەر ببەخشێ،دروستكردنی ئەو چێ

    .(2009،83حاجی،

ئەوەش لە ڕێگەی ، دەگەڕێتەوە بۆ زمان، واتە سەرجەم ئەو چێژەی لە دەقێكی ئەدەبیدا هەیە
بەكارهێنانی ، سەرەتایی شیعرەی تایبەت، زمان كەرەستەی بەكارهێنانێكی زمان بە شێوەیەك

بەلام لە شیعر یان ئەدەبدا ، ڕۆژانەدا تەنیا بۆ گەیاندنی بیرەزمان لە نووسینی زانستی و ژیانی 
بەڵكو ، زمان دەگۆڕێت بۆ ڕەمز چونكە زمانی شیعریی ئامرازێك نییە بۆ بەجێهێنانی شتێك

 .(2008،90، خۆی لەخۆیدا ئامانجێكە(()حسێن

ئەدەبی ئەم بۆچوونە نزیكە لەوبۆچوونەوەی كە )بونیادگەرەكان(لە مەڕ لێكۆڵینەوەی دەقی 
هەیانە و پێیان وایە كە خوێنەر تەنها مامەڵە لەگەڵ دەقی ئەدەبی دەكات وەك یەكەیەكی 

زمان دەبێت بە ، رەكییەكانی دەقەكەەد سەربەخۆ و خۆی بەدور دەگرێت لە نووسەر و فاكتەرە
كەرەستەی خاوی سەرجەم ژانرە ئەدەبییەكان،وەك )شێركۆ بێكەس ( لە پێشەكی دیوانە 

ی(دا دەڵێت )) لەم بەرهەمە تازەمدا ویستوومە  لەیەك كاتدا)شیعر و چیرۆك و ریی )كورسعشی

پەخشان و شانۆنامە(و هەریەكە و بە خاسیەت و دیاردەكانی خۆیانەوە،لەگەڵ یەكتردا 
هەموویان وەك ، كۆبكەمەوە و یەك تەوەریش یان یەك بیرۆكەیش لەسەرەتاوە تاوەكو كۆتایی

كەوە ببەستمەوە...بەڵام دیارە بەگشتی فەزای زاڵ و وێنەی پەت و دەنكەكانی ملوانكەیەك پێ
 . (2005،7، زاڵ،زمانی مەزاجی شیعر و سەبك خەیاڵی شیعرییە(()بێكەس

و وەک  واتە ئەوە زمانی شیعرییە كە دەتوانێت لە نێو هەموو ژانرەكانی ئەدەبدا بوونی هەبێت
یبەت نییە بە شیعر بەڵكو مەبەست واتە ئەم زمانە تا، دەزوویەک هەموویان پێکەوە ببەستێتەوە

، چەمكێكە كە دەتوانێت جوانی وچێژ بە دەق ببەخشێت، لە خودی زاراوەی زمانی شیعریی
ئیدی دەقەكە سەر بە هەر ژانرێكی ئەدەبی بێت وەك ئەوەی )شێركۆ بێكەس( ئاماژەی 

شاعیران  ،زمانێكی تایبەت  بە شیعر بوونی نییە، پێكردووە.)) پێویستە ئاماژە بەوە بدەین
وەك ئەوەی زمانێكی تایبەت بە مۆسیقا بوونی هەیە و  قسەی پێبكەن )بەرهەمی پێ بنووسن(،

وەك ئەو زمانەی میوزیك كاران دەیخوێنن و فێری دەبن كەواتە ، لە هەموو وڵاتانی دنیادا
لە . (2009،18بهێنرێت(() مستەفا،دەستەواژەی زمانی شیعریی بەو ڕەهاییە ڕاست نییە بەكار 

 .وشە و هەمان فەرهەنگی زمانییدا و بە كارهێنانی هەماننێ

هەر شاعیرێك خاوەن زمانێكی تایبەت بە خۆیەتی و ئەو زمانەیش دەرخەری ژێرخانی  
رۆشنبیری  و ئاستی زانینی فەرهەنگی ئەو شاعیرە یان ئەدیبە دەردەخات. هەر لەم بارەیەوەی 
)ئەنوەر قادر( دەربارەی زمانی شیعریی خۆی لەنووسینێكدا دەڵیت )) دوای " وەرزی 

خەڵكی بڵێ باشتربوو ، چونكە دەبوو شتێ نەڵێم قورستر بوو، سەرهەڵدانی فەرهاد"ئەركم
 زیاتر سەرنجی خەڵكیان ڕاكێشا... ،بێدەنگ بێت،...دواتر هەندێ شیعری تریشم نووسی

 وبە تایبەتی زمانەكەم  بە سەلیقە و لە ئەنجامی شارەوشاری باوكمەوە و ژیانی ئامێتەی لادێ 
من ، لە هی هاوڕێكانمدا نەبوو ،درەوشانەوەیەكی هەبووتەڕی و تازەیی و ، شارەوە خەمڵابوو

، بە فەرهەنگ و بەرهەمی نووسەرانی كوردیزان،بە كورتی من لە كتێبەوە كوردی فێر نەبووم
لە ناخمەوە هەڵدەقوڵا،بۆیە لە چنینی شیعرەكاندا ، كاتێك وشەیەكی لەبیرچووی دێهاتم بەكاردێنا

واتە شاعیر بەو پەڕی . (29-2011،28()قادر،سفت وسۆڵ بوو وجێگەی تەبیعی خۆی دەگرت(
گراوندی کدەگەڕیتەوە بۆ با،بڕوابەخۆبوونەوە لەو فەرهەنگە دەوڵەمەندە زمانییەی كە هەیەتی

بۆی بووە بە ژێرخانێكی بەهێز و هەگبەیەكی پڕ لە  ،  ژیانی سەردەمی منداڵی و تەمەنی لاوێتی
 .وشەی كوردی ڕەسەن

وە بە هۆی بێباكی شاعیر بەرامبەر گەشەسەندنی زمانە بەڵام لەگەڵ ئەوشدا ئەمە نەبو
ز و نشێوێكی ابڕینی هەور ،بەڵكو شاعیرئەوە وەك بارێكی قورس دەبینێت، شیعرییەكەی

ئیدی پێویستە بەردەوامەبە هەڵكشاندابێت بەروە لوتكەو بتوانێ لە ، دووروودرێژ دەبینێت
دوای شیعر )وەرزی  ردووە،لووتكەدا بمێنێتەوە،ئەوەش وەك شاعیر خۆی ئاماژەی پێك

سەرهەڵدانەوەی فەرهاد(كە شاعیر بەهۆی زمانی شیعرییەوە توانیویەتی چێژێكی تایبەت بەم 
 ، رین و فەرهاد (دووبارە بگێڕێتەوەشیدەقە ببەخشێت و بە چەندین وێنەی ئیستاتیكی چیرۆكی )

لەو كاتەدەكات شاعیر ئەو شیعرە بەسەرەتایەكی بەهێز بۆ دەركەوتنی خۆی دادەنێت و باس 
بووە بە  خوێندووەتەوە، 1972لە ساڵی  (نكۆی مستنصریەاز) كە ئەو شیعرەی لە هۆڵی 

 .جێگەی تێڕامان و دەستخۆشی تەواوی ئامادەبووان

شاعیر خۆی لە یاداشتەكانیدا بەم  ، یەكێك لە ئامادەبووان )مامۆستا هێمنی موكریانی(بووە
جۆرە باسی ئەو ڕۆژگارە دەگێڕێتەوە.)) مامۆستا هێمنی موكریانی دەستخۆشی لێكردم و  
وتی: " ئەگەر شیعری تازە ئەمەبێ قبووڵمە" ..دواتر هونەرمەندی بلیمەت ڕەفیق چالاك 

) مەرگی ناوەختی ئەم پرۆژەیەی هەروا هێشتەوە(( ، ئۆپەرێتێكی لێ سازكردبوو
شاعیر خۆی ئەوە ناشارێتەوە كە ئەم شیعرەی لە ژێر كاریگەریی . (28-2011،27قادر،

بەڵام بە پاڵپشتی گەڕانەوە بۆ ئەدەبیاتی فۆلكلۆری  شیعرەكەی )نازم حیكەمەت(دا نووسیوە،
 كوردی و گێڕانەوەكان لەسەر ئەو داستانە دڵدارییە.

بیرێكی نوێی هێناوەتە ، نە شیعریەكەوەبەڵام شاعیر لە ڕێگەی داڕشتنەوەی سەر لەنوێی داستا
بێگومان بیری نوێ ، بیری ئازادی و بەرەنگاریی و تێكۆشینە دژی زوڵم و ستەم ،  ئاراوە

بۆیە زمانی شیعریی لەم شیعرەدا هێندە ، پێویستی بەزمانێكی جیاواز لە زمانە كۆنەكە هەیە
كانی گەشەسەندن و سەرەتایی شاعیر خۆی ئاماژەی پێكردووە بە قۆناغێك لە قۆناغە ،  نایابە

لە ئاستی ئەو ، دەبێت بە ئاگابێت لەوەی جارێكیتر بە زمانێك نەنووسێت ، دەركەوتنی دایدەنێت
 ی ئەم شیعرە كەمتربێت .یەزمانە باڵا

سێ  ، چیرۆكەشیعری )وەرزی سەرهەڵدانی فەرهاد(لەسەر شێوازی كۆرس نووسراوەتەوە
هەر یەكێك لەم  ، لەگەڵ )كۆرس(ەكە اد، پیرەژنەكە(،فەره ، كارەكتەی سەرەكی تێدایە )شیرین

شاعیر لە ڕێگەی ، بە زمانێكی شیعریی چنراو بە ڕەمز، كارەكتەرانە ڕۆڵی تایبەتی خۆی پێدراوە
 :)كۆرس(ەكە،بەم جۆرە دەست پێدەكات

 -كۆرس

 !فەرهاد!..فەرهاد

 قوڵنگەكەت بوەشێنە

 لە دڵی ڕەقی بێستوونا

 بۆ شارێكی برسی و تینوو

 دەربێنە...گوڵ بڕوێنەئاو 

 (2018،24فەرهاد!..فەرهاد!)محەمەد،

لە  ، داوای )قوڵنگ وەشاندن( دەكات ،ایندەی دەنگی خەڵكی بەگشتی دەكاتنم، كۆرس(لێرەدا)
فەرهاد بۆ ئەوەی كە بۆ شارێكی تینو و برسی )ئاو( بهێنێت،واتە ئەو شارەی سەرچاوەی 

ت.شاعیر وێنەیەكی نوێی كێوی بێستون پیشان چاوەڕێی هیمەتی فەرهاد دەكا، ژیانی لێ بڕاوە
ڕەمزە بۆ  ،ڕێتەوە، )كێوی بێستون ( لێرەدادەبێت لەو كێوەوە ژیان بۆ خەڵك بگە ،  ئەدات

پێشمەرگە ڕووی تێدەكرد ولە پێناو ئازادی و گەڕانەوەی ژیان بۆ ،  شاخەكانی كوردستان
 .شارەكان لەوێ دەمایەوە لەو پێناوەدا دەجەنگا

بیرێكی نوێی ، ەڕێگەی زمانی شیعریی و بەهۆی بە ڕەمز دەربڕینی مەبەستەكانیلواتە شاعیر 
ئیدی لەسەر زمانی شیرینەوە داوای كردار لە فەرهاد ، بەخشییوە بە چیرۆكەكە. دوای كۆرس

 : دەكرێت، شیرین دەڵێت

 شیرین

 !فەرهاد كەی دێی؟!فەرهاد كەی دێی ؟

 ڕووباری ئاو كەی ئەڕژێتە

 (2018،25ماوە؟!)محەمەد،گەرووی ئەم شارە دا

شیرین(ڕۆڵی نیشتیمان دەگێڕێت،لەم چیرۆكەشیعرەدا شیرین وە كچێك هیچ تایبەتمەندییەكی )
هیچ داواكارییەكی تایبەتی لە فەرهادی خۆشەویستی ، ڕەگەزی )مێی(ی خۆی پیشان نادات

ئازادیی بەڵكو شیرین لێرە بەناوی نیشیتمانەوە داوای شۆڕش و  وەك ڕەگەزی بەرامبەر نییە،
بكات.بەڵام  یانلە خنكان و تینووبوون ڕزگاردەکات. داوادەکات  خەڵك  خاک و و فریاكەوتنی

ت و شار.پاشان ڵاڕزگاربوونێك بە یەكجاری چونكە )ڕووبار( ڕەمزی مانەوە و ئاوەدانییە بۆ و
ات دژایەتی خۆی بۆ هەموو لایەك ڕادەگەیەنێت،هەوڵی دژایەتی فەرهاد دەد، )پیرەژن ( دێتەگۆ

 :دەڵێت ، بە تایبەتی

 -پیرەژن

 كەلەشێرێكی ناوەختم

 لەدەرگای ماڵەكانتانا ئەقووقێنم

 پەپوویەكم لاوانەوەی وێرانكاری

 (2018،25.)محەمەد،ملە هێلانەی پیرۆزەیی ئاسمانی شارا ئەخوێن

و و تێكدەری وۆكە فۆلكلۆرییەكاندا نیشانەی جادزۆربەی داستان و چیر لە كەسێتی )پیرەژن(
كە  ،گوزارشت لە چینێك دەكات ،بووە،بەڵام ئەم كەسێتیە جیاوازی دوو كەسی نێوان

بۆ ئاوەدانی و هێنانی )ئاو( بۆ شاری تینیو   ،  دەیانەوێـت بەگژ ئەو هەوڵ و كۆششانە بچنەوە
تێدەكۆشن .بەڵام هێنانی ئەم كەسێتییە بۆ نێو چیرۆكەكە زیاتر بەمەبەست بووە لەلایەن 

))زمان لە  ،ی چیرۆكی ) شیرین و فەرهاد(چونكەرەكردنەوەی دەقاودەقشاعیرەوە نەوەك دووبا
شیعردا وەك كەرەستەیەك بۆ بەرجەستەكردنی بیری هۆنیار لە نێو دەقەكەیدا بەكاردێت و بەم 

 .(2013،17، (()گەرمیانیتێەرجەستە دەبشێوەش بەهاكانی زمان  لە نێو شیعردا ب

كە بە  ،اعیر زمانێكی تایبەت بەكاربهێنێتبەستەكەی شاتە دەكرێت بۆ گەیاندنی تەواو مەو
وەك لێرە دەبینین شاعیر لە زمانی  جیاوازبێت لەو زمانە ئاساییەی نێو ژیانی ڕۆژانە، ئاشكرا

كەچاویان بە ئاوەدانی و خۆشگوزەرانی  ،بكات دەیەوێت باس لە كەسانێك، ئەو )پیرەژنە(وە
 : ڵام دەداتەوە و دەڵێتخەڵكانی دیكەدا هەڵنایەت .پاشان فەرهاد وە

 فەرهاد_ 

 !هۆ شیرین گیان

 دووای وەرزی قوڵنگ وەشاندن

 دووای ماندووبوون،

 ئەڕژێتە سەر ڕووی بێستوون ،  هەناسەكەم

 وێنەی شیرین نەخش ئەكا

 (2018،26لێوی تینووی دڵدارێكی لەیار بڕاو نەخش ئەكا.)محەمەد،

بەڵێنی پێدەدات بەردەوام ، داواكاییەكەی دەكاتبەڵێ بۆ ، فەرهاد لێرەدا وەڵامی شیرین دەداتەوە
بێت تا ئەو كاتەی هەناسەی دوای ماندووبوونی وێنەی شیرین نەخش بكات،واتە تا نەتوانێت 

 ئەم، بەرزترین شوێنن  پیشان نەدا و نەشەكێتەوە كە ،ئاڵای نیشتیمان لەسەر شاخەكانە
اد لەم كۆپلەیەدا،لە سەرەتادا لە بەردەوام دەبێت لە هەوڵدان )قوڵنگ وەشاندن(.بەڵام فەره

 ن ئامادەیە و گوێگرە،ی)هۆ شیرین گیان!( واتە،شیر :شێوەی دیالۆگدا دەستپێدەكات و دەڵێت
 ،هەناسەكەم ) وێنەی شیرین نەخش ئەكا(وا دەردەكەوێت :بەڵام دوای سێ دێڕ كە دەڵێت

ر بە ڕەمزێك كە شیرین نا ئامادەیە و خۆی گوێگر نییە،بەلام هەر دێڕی دوای ئەوە شاعی
 .اریهێنابوو بۆ میللەت )تینوێتی (سەرەتا شیرین بەك

لێوی تینوو نەخش بكات ،  فەرهاد بەڵێن ئەدات انی و تاسە بۆ گەیشتن بە ئامانج،وواتە چاوەڕ
كە یەكێكە لە بنەما سەرەكییەكانی ، كی گشتی ڕەمزوەواتە بەشێ، ئاوی ئازادی بۆ هەڵبكات، واتە

ن بە یی بەرچاو بەكارهاتووە لەم شیعرەدا،بەجۆرێك دەتوانین بڵێبەشێوە زمانی شیعریی،
 :هۆكار  شێوەیەكی ڕەها شاعیر زمانێكی رەمزیی بەكارهێناوە،ئەوەش دەگەڕێتەوە بۆدوو

اعیربووە لەو سەردەمەی كورد لە عێراقدا گەر شیەكەمیان لایەنی سیاسی و پاراستنی ژیانی  
دووەم هۆكاریش باڵادەست و بەهێزی شاعیر بووە لە  ئازاد نەبووە،، ژێردەستەیش نەبووبێت

توانای بە ڕەمزكردنی كەسێتی و ڕووداو شوێن و كاتی چیرۆكەكە و داڕشتنەوەی بووە لەو 
ستەكەی خۆی شێوە بەهێزەدا. لەم شیعرەدا شاعیر سەرجەم كارەكتەركانی بۆ گەیاندنی مەبە

ئەو هەموو وتە و دەربڕینانەی  نەك باسكردن لە خود كارەكتەرەكان ))واتا ،بەكارهێناوە
خوازراون بۆ ئەوەی كار و خەباتی خەباتگێڕان  فەرهاد بۆ واتای خۆیان بەكارنەهاتوون بەڵكو

ئەم جۆرە هونەری ڕەوانبێژی هونەری خواستنی نواندنە)الاستعارە  بەرجەستە بكەن،
نەكە خوازراوە بۆ بەڵكو تێكڕای دەربڕی، شەیەكدا نییەویلیە(چونكە خواستنەكە لە تەنیا ثالتم

  .(2010،86ئەوەی واتایەكی تر بگەیەنێ نەك واتاكەی خۆی (()سالار،

واتە دەكرێـت بڵێن لەم شیعرەدا زمانی شیعریی)ئەنوەر قادر(ی شاعیر وەك خۆی 
بە قۆناغێكی نوێ و گەشەسەندووتر لە زمانی شیعری ، لەیاداشتەكانیدا ئاماژەی پێكردبوو

نی ئەو قۆناغەی شیعری هاوچەرخی كوردی سەیر خودی شاعیر وبەشێك لەشاعیرا
، و دووبارە بكرێت.چونكە لەشیعرەدا شاعیر دووركەوتووەتەوە لە بەكارهێنانی ڕەمزی سوواو

بەڵام لەگەڵ ئەوەشدا شاعیر بەزمانێكی سفت و ڕەوان توانیویەتی لە ڕێگەی ڕەمزی نوێوە 
پەیوەندنی نێوان شیرین و  بەو جۆرەی لەم كۆپلەدا شاعیر سەرجەم، بیری نوێ بگەیەنێت

 :فەرهاد دەگۆڕێت و گەردانی دەكات لە ڕەمز  و مەبەستی نوێ

 



105 
 

 (فەرهاد  )خۆفیداكرد(                         پێشمەرگە )خەباتگێڕان -

 شیرین  لەپێناویدا فیداكاری دەكرێت               نیشتیمان -

شەڕی سەخت و خوێناوی لەگەڵ دوای وەرزی قوڵنگ وەشاندن              دوای  -
 دوژمن

ئەڕژێتە سەر  هەناسەكەم ئەڕژێتە سەر ڕووی بێستوون          خوێنی پێشمەرگە كە -
 (2010،86شاخەكان(() )سالار،

وێنەی شیرین نەخش ئەكا              ئەو خوێنەی كەڕژاوە وێنەی نیشتیمان واتە  -
 ..سنورەكەی دیاری دەكات

لەم  ، لە بارگاویكردنیان بەڕەمز و مەبەستی نوێ، وشەكان نەداوە كەواتە شاعیر وچانی بە 
شیعرەدا فەرهاد تەنها بۆ شیرین قوڵنگ ناوەشێنێت بەڵكو بۆ نیشتیمان و بۆ شارێكی تینوو 
هەوڵی گەڕانەوەی ژیان و ئازادی دەدات.واتە تێمی چیرۆكەكە لە ئەڤینی و دڵدارییەوە گۆڕاوە 

بێگومان ئەوەش نیشانەی ،خۆشەویستی و فیداكاریی بۆ ئەڤینی نیشتیمان پەروەری و
باڵادەستی شاعیرە لە گەیاندنی بیرە نوێیەكەی بەو زمانە شیعرییە نوێیە چێژبەخش و 

 .ڕەمزئامێزە

 :ەکانئەنجام

 : بەدا گەیشتین ەيلە ئەنجامی ئەم لێکۆڵینەوە

وەسف وەك ڕەگەزێكی سەرەكی پێكهێنەری دەقی ئەدەبی، ڕۆڵی باڵای هەیە لە  :یەكەم
كە بێگومان لە دەرەوەی بازنەی وەسف دەقی ئەدەبی  بەخشینی چێژ و لایەنی ئیستاتیكی دەق،
چونكە لەلایەك سەرنجڕاكێشی و ئیستاتیكای خۆی  دەبێت بە نووسینێكی بێگیان و مردوو.

 .یشەوە چێژ و چەشەی ئەدەبی تێدا نامێنێتلەدەست دەدات، لە لایەكی دیكە

ئامانج و بەڵكو لە خۆ ناگرێت، : وەسف لەنێو دەقی ئەدەبیدا تەنها مەبەست و ئامانجێك دووەم
چنینی وێنەی شیعریی و بنیادنانی زمانی ەکانە ئاوێتەی یەکتر دەکات، هۆنەری شیعر مەبەست

 .دیتەێشیعریی لە ڕێگەی وەسفەوە د

 ناو دەقە ئەدەبییەکان  ڕەگەزەكانی دیكەی بە هونەری کردنی لە ە سف  هاوكار: وەسێیەم
لە هەمانكاتیشدا خوێنەر لە ڕێگەی  وەك گێڕانەوە و ڕووداو و كەسێتی و شوێن...هتد.

وەسفەوە زانیاریی دەربارەی هەریەكێك لەوڕەگەزانە وەردەگرێت، دەتوانێت باشتر ڕاڤەیی 
 .ەرگرێكناوەڕۆكی ئەو دەقە بكات وەك و

بەڵام  ئاوێتە بوونی ژانرە ئەدەبییەكاندا ژانری نوێ دێتە ئاراوە،لە ئەنجامی گۆڕان و : ەمچوار
ژانرە نوێیە ناتوانێت بەتەواوی خۆی لە جێكەوتە وكاریگەری ژانرە ئەسڵیەكە بێبەری  مئە

ەشێكی بچێژوەرگرتن لە ژانرە كۆنەكان و ی دەگەڕێتەوە بۆ ڕاهاتن وکكە ئەوەش بەشێ بكات.
 .دیكەیش بۆ ئەو ڕەگوڕیشەی كە ژانرەكان كۆنەكان، لەبەرگێكی نوێدا خۆی نمایش دەكاتەوە

فۆڕمێكی تایبەت لە  و ژانرێكی سەربەخۆک : لەنێو ئەدەبیاتی كلاسیكی كوردیدا وە ەمپێنج
دەتوانرێت دەیان  ك و ڕەگەزەكانییەوە،ۆبەڵام بە ناوەڕ، شیعر چیرۆكەشیعر جیانەكراوەتەوە

بەڵام وەك زۆربەی ژانرەكانی  ی چیرۆكەشیعر لەشیعری شاعیرانی كلاسیكیدا ببینرێت،نمونە
سەردەمی دەركەوتن و  دیكەی نێوئەدەبی كوردی ساڵانی حەفتاكان و ساڵانی دواتر،

 .گەشەسەندنی چیرۆكە شیعر بوو لە ئەدەبی كوردیدا

دەستكراوەتر توانێت، بە دەشاعیر ، لە شیعر ەچیرۆكەشیعر پانتاییەكی فراوانتر:  ەمشەش
ەبێت لە دئازادی زیاتری  ی خۆی لەچوارچێوەی دەقێكی شیعریدا دابڕێژێتەوە،ەپەیامەك

شاعیر لە  جێگەكردنەوەی هەموو ئەو رووداو بابەتانەی دەیەوێت بیگەیەنێت بە خوێنەر.
 .نووسینیی چیرۆكەشیعردا زیاتر سودی لەڕەگەزی )گێڕانەوە و وەسف (بینیووە

 ەرزیەكی هونەری بوەك ژانرێكی نوێ، توانای داقادر لە نووسینی شیعرئەنوەر  : ەمتحەو
یەكێك  لەنێو دیوانە شیعرەكانی )زریان و زایەڵە(دا زیاتر هەست بەم ژانرە نوێیە دەكەین،یە، هە

نووسینی  جیادەکاتەوە  سەردەمی خۆیلە شاعیرەکانی  شاعیر لەوتایبەتمەندیانە
 . ەچیرۆكەشیعر

توانیویەتی بە سەرکەوتووی  لەنووسینی چیرۆكەشیعر محەمەدئەنوەر قادر : ەمهەشت
و ڕەگەزی وەسف ببوەتە هەوێنی ڕەگەزەكانی چیرۆك لە قاڵبێكی شیعریدا دابڕێژێتەوە 

وەسفی بۆ زۆربەی مەبەستەكانی كە لە هەر دەقێكی دیكەی ی، نووسینی چیرۆكەشیعرەكان
 .ئەدەبیدا هەیە بەكارهێناوە

هۆکارێک بووە بۆ  کوردی، فەرهەنگ و فۆلكلۆری شارەزای لە وبیر : دەوڵەمەندی نۆیەم
چیرۆكی فۆلكلۆری  بەتایبەتی چیرۆكە دڵدارییەكان و، کە رووداو بەسەرهاتەکان شاعیر ئەوەی

بە فۆڕم و ناوەڕۆكێكی بکاتە بنەما بۆ لە دایکبوونی چەندین چیرۆکەشیعر  و گوێ ئاگردانەكان
 .مەبەستەكانی پێشووی دایڕشتووەتەوەنوێوە و بۆ مەبەستێكی جیاواز لە 

 سەرچاوەکان : 

 :دیوان

 .سلێمانی، چاپ و بڵاوكردنەوەی نەوا،  ،دیوانی كورسی2005، شێركۆ بێكەس، .1
ناوەندی بڵاوكردنەوەی ، نسار –زنار –زایەڵە  –زریان  (،2018) ،ئەنوەر قادر ،محەمەد .2

 سلێمانی.  ،ئەندێشە
 .تهران، چاپی چوارەم، بەرگی یەكەم، ،دیوانی گۆران1389عەبدوڵا،، گۆران .3

 : کانکوردییەکتێبە 

 ،دهۆك، چاپی یەكەم ،، هەقیقەت و جوانی2008، و.مەسعود بابایی، ئەحمەدی :بابەك .1
 . چاپخانەی خانی

 . سلێمانی، ،هونەری شیعر )شیعرناسی (،چاپی دووەم2011، عەزیز گەردی، ئەرەستۆ .2
 ،سلێمانی ،شیعریەتی دەق و هەنگوینی خوێندنەوە2001ئەحمەد،نەوزاد،ئەسوەد .3

 . ،چاپخانەی ڕەنج
،ئەزموونی خوێندنەوە چەند لاپەڕەیەكی ڕەخنەیی،چاپی 2006نەوزاد ئەحمەد،، ئەسوەد .4

 . سلێمانی،لەبڵاوكراوەكانی دەزگای چاپ وپەخشی سەردەم، یەكەم: كوردستان
، سلێمانی، ڕەخنەیی وەی ئەدەبی، فەرهەنگی زارا2011نەوزاد ئەحمەد،، ئەسوەد .5

 . چاپخانەی بینایی
 . ركوكکە ،،چاپی یەكەم2010ئاڤان محەمەد:، ئەفلاتۆن .6
، بنیاتی كات لە سێ نمونەی ڕۆمانی كوردیدا، 2004، ئەڵوەنی :نەجم خالید نەجمەدین .7

 . دەزگای چاپ وپەخشی سەردەم ، سلێمانی
 سێهەم،چاپخانەی منارە، هەولێر.، ڕێزمانی کوردی،چاپی 2014 ئەمین،نوری عەلی، .8
هەولێر،چاپخانەی  ، چاپی یەكەم، ، پەخشانە شیعری كوردی2004د.محەمەد،، بەكر .9

 . وەزارەتی پەروەردە
دەزگای چاپ  ،سلێمانی ،ئێوە بەخۆشەویستیم ئەسپێرن ،2004شێركۆ، ، بێكەس .10

 . و پەخشی سەردەم
 . چاپخانەی ڕەنج ،سلێمانی ،چاپی یەكەم، ، كتێبی ملوانكە2007شێركۆ، ،بێكەس .11
، چوونە ناو سووڕی مانا، بەڕێوبەرێتی چاپ و 2011تەڵعەت،  تاهیر،  .12

 . بڵاوكردنەوەی سلێمانی، چاپخانەی دیلان، سلێمانی

چاپخانەی  ،بنیاتی ڕووداو لە ڕۆمانی كوردیدا، سلێمانی، 2009جەلال : میران، .13
 . ڕەنج

ۆ ولە پەیڤدا بۆ خۆم لە هەیڤدا بۆ ڕووی ت ،2010حەسەن : حەمەسەعید، .14
 . دەزگای چاپ وبڵاوكردنەوەی ئاراس، هەولێر، چاپی یەكەم ،دەگەڕێم

،ئیستاتیكای دەقی شیعریی كوردی.كوردستانی 2008، حسێن: جەبار ئەحمەد .15
 . دەزگای چاپ و پەخشی سەردەم ،یەكەم، سلێمانی ( چاپی 1970- 1950عیراق )

و ڕۆژنامەنووسیەكان و چەشنە ئەدەبی ، 2007،هەڤاڵ ئەبوبەكرحسەین،  .16
 .چاپخانەی شڤان ، ،سلێمانی1950-1922ڕەنگدانەوەیان لە)ژیان و ژین(دا،

چاپی  ،بەرگی دووەم –،مێژووی ئەدەبی كوردی 2002، مارف، خەزنەدار .17
 . دەزگای بڵاوكردنەوەی ئاراس ،هەولێر، یەكەم

 ،هەولێر، شیعریەتی دەقی چیرۆكی كوردی، 2010هێمن عومەر،، خۆشناو .18
 .   انەی ڕۆشنبیریچاپخ

،چیرۆكی هونەری كوردی )شێوە و شێواز و 1997، زاهیر، ڕۆژبەیانی  .19
 . چاپخانەی وەزارەتی پەروەردە ،بۆنیاد(،چاپی یەكەم،هەولێر

،بنەماكانی مۆدێرنە لە شیعرەكانی شێركۆ 2009، لوقمان ،ڕەئوف  .20
 .دەزگای چاپ و پەخشی سەردەم، سلێمانی -كوردستان، بێكەسدا،چاپی یەكەم

، چاپی یەكەم، ، ڕۆمانە شیعر مێژوو سەرهەڵدان2012، عەبدوڵڵا ،ڕەحمان .21
 .هەولێر

، ئەدەبی كوردی و هونەرەكانی ئەدەب، 1989) دوكتۆرە(شوكریە، رەسوڵ، .22
 . دیندصلاحە عیلمی جامعە ثوزارە تعلیم عالی و البح

سلێمانی،چاپخانەی ، ، فەنتازیای داخراو2009رەسوڵ: تەها ئەحمەد، .23
 . كارۆ،بەڕێوبەرێتی چاپ و بڵاوكردنەوەی سلێمانی

، بەشی یەكەم -خوێندنەوە و پرسیار -ڕۆمانی كوردی ،2007، سابیر، ڕەشید .24
 . هەولێر، بڵاوكراوەی ئاراس، چاپی یەكەم

هەولێر،چاپخانەی ، چاپی یەكەم، ، ناسنامەی دەق2005، د.فوئاد، ڕەشید .25
 .وەزارەتی پەروەردە

 ،هەولێر، بەها "، چاپی یەكەم ،چێژ، قی ئەدەبی " ئەدگار، دە2007ڕەشید،د.فوئاد، .26
 . بڵاوكراوەی ئاراس

بینای هونەری چیرۆكی كوردی لەسەرەتاوە تاكۆتایی  ،2001، پەرێز ،سابیر .27
 .جەنگی دووەمی جیهانی، دەزگای چاپ وپەخشی سەردەم، سلێمانی

،ناونیشان لە چیرۆکی کوردییدا،چاپخانەی 2009، سدیق،ئارام .28
  .کارۆ،بەڕێوبەرایەتی چاپ و بڵاوکردنەوەی سلێمانی.

، هەولێر ،ڕووبەروو لەگەڵ لەتیف هەڵمەت،چاپی یەكەم ،2011سلێمان،شەمێران، .29
 . دەزگای چاپ وبڵاوكردنەوەی ئاراس

 ژانرە ئەدەبییەکان،،2004محموودی،محەمەد، –بەختیار ، سەجادی .30
 . هەولێر،چاپخانەی پەروەردە،بڵاوكراوەی ئاراس

، ، بەرەوئاستانەی ڕۆمان و گۆشەنیگاكان2007سەراج:عەبدوڵڵا :  .31
 . سلێمانی،دەزگای چاپ وپەخشی سەردەم

بنیاتی گێڕانەوە لەداستانی )مەم ،2009 ،سەنگەر قادر، شێخ محمد حاجی .32
وزین(ی ئەحمەدی خانی وڕۆمانی )شاری مۆسیقارە سپیەكان(ی بەختیار عەلی دا، 

 . دهۆك، چاپخانەی خانی
،چاپی (داحسێن عارف)،بنیاتی کارەکتەر لە ڕۆمانەکانی 2014شێخانی،جەوهەر، .33

 ،هەولێر.،چاپخانەی ڕۆژهەڵاتیەکەم
 .،دەربارەی ڕۆمان وچیرۆك،سلێمانی2007، عارف،حەمە كەریم .34
،جوانکاری شیعری کلاسیکی کوری،چاپی 2012عەبدوڵڵا،د.ئیدریس،  .35

 یەکەم،چاپخانەی هێڤی،هەولێر.
 ،هەولێر ،و.سەردار ئەحمەد گەردی، ،تیۆری ئەدەب2010، عزیز،شكری .36

 . چاپخانەی ماردین
بنیاتی جۆرەكانی ڕووداو لەڕۆمانی كوردی باشوری  ،2010، ڕێزان ،عوسمان .37

 .(، چاپی یەكەم، هەولێر1990 – 1985كوردستاندا ساڵی )
چاپی ، ئەدەبی زاراوەی ،فەرهەنگی2005، د.موحسین ئەحمەد، عومەر .38

 یەکەم،چاپخانەی ئەوڕەحمانی حاجی مارف،هەولێر.
،بنیاتی وێنەی هونەری لەشیعری 2009، عیسا :هاوژین صڵێوە .39

 . پەخشی سەردەم شێركۆبێكەسدا،چاپی یەكەم،سلێمانی . دەزگای چاپ و
 . چاپی یەكەم، كەركوك ،،تیۆری ئەدەب2007، كەریم:ئازاد عەبدولواحید .40
نوی،ئینسانی ڕێبازی  ۆمانەوە... چیرۆكی،لە بارەی ڕ2011، ئالان ڕۆب، گرێی  .41

 . چاپخانەی ڕۆژهەڵات، هەولێر، وەرگێڕانی :حسێن شێربەگی، نوێ )تیۆری ڕۆمان(

، بنیاتی وێنەی هونەری لە شیعری 2004، گەردی : سەردار ئەحمد حسن .42
  . دەزگای چاپ و پەخشی سەردەم ،(، سلێمانی 1991- 1970كوردیدا )

بینایی شوێن لەدوو نمونەی ڕۆمانی كوردیدا  ،.2011محمد، تانیا ئەسعەد، .43
 . دەزگا وچاپ و پەخشی سەردەم، سلێمانی چاپی یەكەم، ،)هێلانە وئەژدیها(دا

،بەها ئیستاتیكیەكانی شیعر لای پیرەمێرد و شێخ 2009، مستەفا :ئاسۆ عومەر .44
 . چاپخانەی خانی ،دهۆك ،چاپی یەكەم، نوری شێخ ساڵح و گۆران

، سلێمانی، ئەدەبی كوردی و ڕەخنەی ئەدەبی نوێ، 2000د.كەمال، ،مەعروف .45
 . بنكەی ئەدەبی و ڕووناكبیریی گەلاوێژ

، ،ژانرە ئەدەبییەكان2018، سەنگەر نازم، حوسێن –د.ڕێزان ساڵح ، مەولود .46
 . هەولێر، چاپی یەكەم

ئیستاتیكا،سلێمانی،بەڕێوبەرێتیی چاپ  و ،ئایین2012، خەسرەو، میراودەلی .47
 . سلێمانیوبڵاوكردنەوەی 

چاپی ، ئستاتیكا –و هەونەر  ،فەلسەفەی جوانی2005، میراودەلی :د.كەمال .48
 . سلێمانی، دووەم

 .چاپخانەی وەزارەتی ڕۆشنبیری،هەولێر، ،زمانی دەق2008، كەمالد.میراودەلی، .49
 ،چاپی یەكەم، ،لە نێوان دەنگی خاك و دەنگی ڕۆحدا2013عەتا،، قەرەداخی .50

 .سلێمانی دەزگای چاپ و پەخشی سەردەم،
چاپخانەی ، چاپی یەكەم، ،ڕوخسار ودەمامك2019نادر : ئەدیب،  .51

  .ڕۆشنبیر،هەولێر
، وەرگێڕانی ، تیۆری ئەدەبی وشێوازناسی2018دانەرانی تر، ،پیتەر -هاڵبێرگ .52

 . ئەندێشە، سلێمانی، ، چاپی سێیەمئەنوەر قادر محەمەد
، ئەدەبیەكان ،ژانرە2018، مەد ئەمین محەمەد نوری ئەمینەد.مح ،هەورامان .53

 .ر چاپخانەی ئەزمە، سلێمانی، چاپی دووەم
 ،كوردستان، دەقیقە لەگەڵ شێركۆ بێكەسدا 955، 2008شێرزاد،  ،هەینی .54

 . چاپخانەی تیشك

 :  نامەی ئەکادیمییەکان

عبدول  دونەیرە)ف یكانەعریش ەل یرەهون یاتیبن ،2010، نیمەئەحم ڵژا ،دەحمەئ .1
 .یمانێسل ۆی،زانك یزمان یژێلۆك ،رەماست ەینام ،(دا یرزنجەب

 وە)خوسر یكانەومانڕ ەل ەوەانێڕگ یكانەرەهون، 2015، دەحمەئ ریمەس، میبراهیئ .2
 .ەكراو رێولەه، سەلاحەددین ۆیزانك یزمان یژێلۆ( كرەماست ەیجاف(دا.)نام

 دایكورد یمانڕۆ ەل نتاژۆم یكیكنە)ت رەماست ەینام، 2015، یغاز شوان، رداودیپ .3
 یزمان یژێلۆك ،سەلاحەددین ۆی.زانكەنموون ەسور(ب ەكاك رە)كاروان عوم یكانەومانڕ
 . رێولەه، 

 ەینام،  (دا یونە)ع یكانەعریش ەل یجوان یكانەرەهون، 2013، عبدلجبار هارەب ،یجام .4
 . رێولەهسەلاحەددین،  ۆیزانك یزمان یژێلۆك ، رەماست

 دەقەکانی )ئەنوەر قادر محەمەد(دا،، شیعرییەت لە 2015حمەساڵەح، دلاوەر ئیبراهیم،  .5
 .  یمانێسل ۆیزمان،زانك یژێلۆك ، رەماست ەینام

 یكۆریچەكورتەل رەكتەكار یتڵەسەوخ مایس ، 2009، رەعوم وانیرە: م نەسەح .6
 . یمانێسل ۆیزانك، زمان یژێلۆك ،راۆدكت ەینام، 1950 – 1925 دایكورد

 ە)بدایكورد یبەدەئ ەل زێكئامۆریچ یعریش، 2014، دەحمەباخان ئ ،نیمەئ ەمەح .7
 ،، زمان یژێلۆك ،رەماست ەی، نام2000-1990 ینڵاسا (خواروو یكرمانج ەیستەرەك

 . یمانێسل ۆیزانك
 ی( ایدون ینارەه نیمە)دواه یمانڕۆ ەل زانێقاوەد ،2012، زیبا تەمەڵه، ڵسوڕە .8

 . رانۆس ۆیزانك، زمان یژێلۆك، راۆدكت یزێ(،ت یلەع اریختە)ب
عارف دا، .  نێ( حوسی)شار یمانەڕۆل سفەو یادیبون، 2014 ،دیجەم انەیب د،یعەس .9

 . یمانێسل ۆیزانك، زمان یژێلۆك ر،ەماست ەینام
 اریختە)ب یكانەمانڕۆ ەل سفەو یكیكنەت، 2008، یهدەكاروان م، عوسمان .10

 . ۆیەك ۆیزانك، زمان یژێلۆك، رەماست ەینام، (دایلەع
 یكانەقەد ەل قەد یادیبون یریۆت ،2015 ،كوردستان نادر، هابەبدولوەع .11

 . سەلاحەددین ۆیزانك ،زمان یژێلۆك، رەماست ەینام ،رێولەه ،دا سەكێب ۆركێش
، دایكورد یزمان ەل ناوەڵئاوۆب ێنو یكێنیوانێڕت، 2016د،ەحمەئ رەعوم، زیزەع .12

 رەماست ەینام-یمانێسل یزارەوێش– استەڕناو یكرمانج یكتێالید ەیستەرەك ەب
 .انیرمەگ ۆیزانك،  پەروەردە یژێلۆك

 ی"ەڵۆ"ه یكۆریچ ەڵەمۆكەل ییرەهون یاتیبن، 2015، تاهر ەسرو ،یلەع .13
 . یمانێسل ۆی.زانك،زمان یژێلۆك ،"داردەگێب ئووفڕە"
 ،رێولەه، تاوداەه یارۆڤگ ەل بەدەئ یكانەژانر، 2015، عبدالصمد قادر، غفور .14

 . نیددەحەڵاس ۆیزانك ،زمان یژێلۆك، رەماست ەینام
 ی((شڕە ڵی)) گو یكۆریچ ەڵەمۆك ەل كیكنە، ت2012، قادرسنور ، رجەف .15

 . یمانێسل ۆیزانك ،زمان یژێلۆك ،رەماست ەیدا.نام نەسەح رزادێش
 یرخەهاوچ یبەدەئ ەعرلیش ەلیكورت، 2013، رهادەف وانەشاخ ،دەمەمح .16

 . رێولەه  سەلاحەددین، ۆیزانك ،زمان یژێلۆك . رەماست ەینام، دایكورد
 ولوودەم دەمە)مح ی(گاڕێ) یمانڕۆ ەل سفەو یاتیبون، 2008، قیەفا ارید ،دیجەم 
 .غدادەب ۆیروشد( زانك بنی)ئ یجێلۆك ،رەماست ەینام (دا،مەم
 

 : گۆڤارە زانستیەکان

بنیاتی هونەریی توخمەكانی گێڕانەوەی ، 2016، یفی، بەكر،هیمداد حسێن + ئەحمەد .1
 . (7.)3داستانی فۆلكلۆریی كورد.گۆڤاری زانكۆیڕاپەڕین، ژمارە 

 دەقی واڵا و دەقی ئاوێتە، 2016كوردستان نادر،، عەبدولوەهاب ،هیمداد حوسێن، بەكر .2
  . 2ژمارە ، گۆڤارا زانكۆیا زاخۆ، دوو فۆڕمی تازەی ژانرە ئەدەبییەكان

ڕەگەزی كات لەبنیاتی دەقی شانۆی )چێژ لە مەرگتان ، 2019عەتا ڕەشید،  ،حسین .3
 . 3ژمارە  ،ساڵی شەشەم ،گەرمیانگۆڤاری زانكۆی  ،وەردەگرم (دا

، ە لە گڕی دوو شیعری ئەنوەر قادر جافدانسەمەندەری وێ ،2010، د.عبدالسلام، سالار .4
 ..B .بەشی29ژ، گۆڤاری زانكۆی سلێمانی

 –ئاوێتەبوونی شیعر  ڕۆمان لە بۆتەی ڕۆمانەشیعردا ، 2018، م.ئازاد محەمەد، سەعید .5
گۆڤاری زانكۆ بۆ ، كان ی شێركۆ بێكەس.چرا بەنمونەی ڕۆمانە شیعری گۆڕستانی 

 . 1 ،ژمارە22بەرگی ، زانستە مرۆ ڤایەتییەكان
، مجلە ڕەوتی نوێگەری لە شیعری كوردیدا، 2014، م.ی حسین محمود، علی .6

 . وللآ،المجلد ا209،العدد ألاستاد
 پراگماتیكی میتۆدی بوونیاتگەریی و تێڕوانینێكی ،2016، عومەر، د.نەوزاد ئەنوەر  .7

 . 37 )مۆبایلە شیعر ( بەنمونە، گۆڤاری زانكۆی كۆیە، ژ.

دەقئاوێزان لە چیرۆکەشیعر )پیرەمەگرون(ی  ه،1436أ.م .د.عبدالقادر حمەامین،، محمد .8

 :خلاصة البحث 

يتناول  ،نور قادر محمد(ألـ )ص الشعرية في القصالوصف  جماليات) الموسوم بـهذا البحث 
كعنصر اساس في  جمالية الوصفمجموعة من الأهداف المحددة، أهمها الحديث عن دور 

الادبية منذ نشوء الانواع الأدبية البدائية وصولا الى تكوين النص الادبي، و في سائر الانواع 
أنور قادر ) الوصف في بعض من القصص الشعرية  الانواع الادبية الحديثة، ثم الحديث عن دور

لتجدد و تحديد عناصر القصص الشعرية كنوع ادبي حديث، لأن من خصائص الادب ا(محمد
و التطور، وذلك بمحاذات خطوات التطور لمراحل الحياة الانسانية، وهذه التغييرات تؤدي الى 
نشوء انواع جديدة في الأدب، لأن أي نوع ادبي و أي مذهب أدبي لا يستطيع البقاء دون 

،  جمالية الوصفتغيير، و مع أي تغيير في المذاهب أو في الانواع الأدبية طرأ تغيير في دور 
ان .)حتي أن بعض التغييرات أدت الى ظهور بعض أنواع أدبية ومنها )القصص الشعرية

سبعينيات القرن الماضي في الادب الكردي كانت موضع التغييرات الهائلة، في تلك المرحلة 
تجه نحو الاضمحلال، من هنا كل من القصة نود الفاصلة بين الانواع الادبية اصبحت الحد

 قدميين اتححدا في اطار نوع ادبي جديد ميي بـ) القصة الشعرية( التي والشعر كنوعين ادبيين
حملت في ثناياها خصائص كل من القصة و الشعر وذلك بسبب الاستفادة من العناصر 

أنور (ضمن الشعراء الذين ظهروا في سبعينات القرن الماضي تم اختيار  .المكونة لكل منهما
ن الشعراء المعاصرين في الادب الكردي و يندرج بعض قادر محمد( أنموذجا، والذي يُعتبر م

من قصائده تحت القصص الشعرية، و تم تناول الوصف في بناء قصصه الشعرية و أُلقي 
  :بالتحديد فصولالضوء على دوره و تأثيره في العناصر الأخرى، و يتكون البحث من ثلاثة 

في اربعة محاور. يتناول المحور الاول )الجمالية( اصطلاحا و مفهوما. و  الأولالفصل يقع 
المحور الثاني يتناول )الوصف( كذلك اصلاحا و مفهوما. في حين يتناول المحور الثالث وظيفة 

 الوصف في النص الادبي. وأخيرا انواع الوصف تشكل موضوع المحور الرابع.
تناول المحور الاول مصطلح و مفهوم الاجناس محاور. ي يتكون من ثلاث الثانيوالفصل 

الادبية. و يلقي المحور الثاني الضوء على تاريخ الاجناس الادبية. في حين يتناول المحور 
   الثالث القصة الشعرية كجنس ادبي مركب.

نبذة المحور الأول . يقدم البحث في محاور اربعة من البحثالفصل الثالث و الاخير  و يتضمن
مختصرة من حياة الشاعر وتجربته الادبية. بينما يتضمن المحور الثاني وصف عنصري 
)الشخصية و المكان( و تطبيقهما في القصص الشعرية للشاعر. كما يتضمن المحور الثالث 

للشاعر موضوع  الشعرية قصصالمن  موعةفي العناصر الفنية لمج جمالية الوصفالحديث عن 
. ويلقي المحور الرابع و الاخير الضوء الاسترجاع( ، الحوار، المونولوج،، مثل: )السردالبحث

و اللغة الشعرية في القصص الشعرية للشاعر  على دور جماليات الوصف في بنية الصورة
  موضوع البحث.

قائمة تليها ، عدة نقاط التي توصل اليها البحث في الاستنتاجات تسجيل اهمتم  تام،وفي الخ
 .المصادر والمراجع المستفاد منها في هذا البحثبأمياء 

Abstract 

This research, entitled (The Aesthetics of Description in the Poetic Stories 

of (Anwar Qadir Muhammad), deals with a set of specific objectives, the 

most important of which is to talk about the role of the aesthetics of 

description as an essential element in the composition of the literary text, 

and in all literary genres from the emergence of primitive literary genres to 

the modern literary genres, then talking about the role of description in 

some of the poetic stories of the poet (Anwar Qadir Muhammad) and 

defining the elements of poetic stories as a modern literary genre, because 

one of the characteristics of literature is renewal and development, by 

aligning with the steps of the evolution of the stages of human life. These 

changes lead to the emergence of new genres in literature, because any 

literary genre or any literary doctrine cannot remain without change, and 

with any change in doctrines or in literary genres, there is a change in the 

role of the aesthetics of description. Thus, some changes led to the 

emergence of some literary genres, including (poetic stories). The 

seventies of the last century in Kurdish literature were the subject of 

massive changes. At that stage, the boundaries between literary genres 

tended to fade. Hence, both the story and poetry as two old literary genres 

united within the framework of a new literary genre called (poetic story), 

which carried in its folds characteristics of both the story and the poetry, 

by the virtue of the benefit of the components of each. Among the poets 

who appeared in the seventies of the last century, Anwar Qadir 

Muhammad was chosen as a model, who is considered one of the 

contemporary poets in Kurdish literature and some of his poems fall under 

the poetic stories. Its effect on other elements, and the research consists of 

three chapters in particular: 

The first chapter is divided into four sections. The first section deals with 

the terminology and concept of (aesthetics). The second section deals with 

the terminology and concept of (description) as well. The third section 

deals with the function of description in the literary text. Finally, the types 

of description constitute the topic of the fourth section. 

The second chapter consists of three sections. The first section deals with 

the term and concept of literary genres. The second section sheds light on 

the history of literary genres. While the third section deals with the poetic 

story as a compound literary genre. 

The third and final chapter of the research includes four sections. In the 

first section, the research presents a brief summary of the poet's life and 

literary experience. The second section includes an elemental description 

(personality and place) and their application in the poet's poetic stories. 

The third section also includes talking about the aesthetics of description 

in technical elements of a group of poetic stories of the poet in question, 

such as: (narration, dialogue, monologue, flashback). The fourth and final 

section sheds light on the role of the aesthetics of description in the 

structure of the image and poetic language in the poetic stories of the poet 

in question. 

In conclusion, the most important conclusions reached by the research 

were recorded in several points, followed by a list of sources and 

references learned from in this research. 

